
NATIONAL ASSEMBLY OF 
SEYCHELLES 

 
Tuesday 19th September 2023 

 
The Assembly met at 9am 

 
National Anthem 

 
Moment of Reflection 

 
Mr Speaker in the Chair 

 
 
MR SPEAKER 
Bonzour tou Manm Onorab. 
Bonzour nou bann zofisye 
Lasanble, nou piblik ki a 
lekout. En bonzour spesyal 
pour bann viziter ki dan 
Galeri, ki en group rezidan 
Cascade. E mon a kapab donn 
laparol en pti moman Onorab 
Philip Monthy, pou donn zot 
en pti byenveni. Onorab? 
 
HON PHILIP MONTHY 
Mersi Mr Speaker. Bonzour Mr 
Speaker. Bonzour tou koleg 
Onorab e bonzour spesyal 
pour mon bann zabitan 
Cascade ki dan Galeri ozordi. 
 Zis pou fer remarke ki 
dan Galeri, nou annan osi 
prezans Frederick Gappy - 
médaillé d'argent dan Zwe de 
Zil pour Handisport dan 
natation. Nou annan osi DA 
distrik. E nou annan osi… 
 

(APPLAUSE)  
 

HON PHILIP MONTHY 
E nou annan osi reprezantan 
Lekol SITE - Seychelles 
Institute of Teacher Education; 
lo Lasanble Lazenes, Ms 
Shannon Monthy. So mon 
swet zot la byenveni e mon 
espere ki zot pou pas en bon 
moman avek nou la bomaten. 
Mersi Mr Speaker. 
 
MR SPEAKER 
Mersi. Me felisitasyon pour 
nou sanpyon Natasyon. Nou a 
prosede avek Prezantasyon 
Papye. Madanm Clerk? 
 
MADAM CLERK 
Mersi Mr Speaker. Bonzour Mr 
Speaker. Bonzour tou bann 
Manm tou bann staff 
Lasanble. Tou bann dimoun a 
lekout e osi nou bann viziter 
dan Galeri. Bann papye ki pe 
ganny prezante bomaten i;  

S.I. 58 of 2023 2.5% 3-
year Treasury Bond Debt 
(Amendment) Order, 2023 
S.I. 59 of 2023 3.5% 4-year 
Treasury Bond Debt 
(Amendment) Order, 2023 
S.I. 60 of 2023 4.5% 6-year 
Treasury Bond Debt 
(Amendment) Order, 2023  
S.I. 61 of 2023 5% 7-year 
Treasury Bond Debt 
(Amendment) Order, 2023 
S.I. 62 of 2023 5.9% 7-year 
Treasury Bond Debt 
(Amendment) Order, 2023  
S.I. 63 of 2023 8% 5-year 
Treasury Bond Debt 

(Amendment) Order, 2023. 
Mersi Mr Speaker. 
 
MR SPEAKER 
Mersi Madanm Clerk. E se tou 
pour le moman, alor nou 
kapab prosed avek Private 
Notice Question. Mon a 
demann madanm raporter 
pou apel Minis e son 
delegasyon silvouple.   
 En bonzour e byenveni 
Minis Antony Derjacques 
Minis pour Transpor. E 
egalman bann zofisye;  

Mr Patrik Payet 
Secrétaire d'État dan Minister 
Finans. Mr Patrick Andre 
Sekreter Prensipal dan Land 
Transport. Mr Carl Rose 

Enzenyer Prensipal dan Land 
Transport e Mr Kenny 
Elisabeth akote ki Senior Legal 
Officer dan sa Minister. 
 Byenveni pour zot 
partisipasyon dan Private 
Notice Question. Mon ava apel 
Leader Lopozisyon pou met 
son kestyon silvouple. Onorab 
Pillay?  

 
HON SEBASTIEN PILLAY 
Mersi Mr Speaker. Bonzour Mr 
Speaker. Bonzour tou bann 
dimoun ki dan Galeri. Mr 
Speaker, avan mon konmans 
demann mon kestyon, mon ti 
a zis kontan alert ou si nou 
pou ganny en Revised Order 
Paper ki enkorpor 2 nouvo S.I 
ki'n sorti? 
 

MR SPEAKER 
Onorab, i pa ou responsabilite 
pou dir mwan Order Paper. 
Madanm Clerk i a fer sa. 
Mersi. Prosede avek ou 
kestyon. 
 
HON SEBASTIEN PILLAY 
Mon ti pe zis dir ou Mr 
Speaker, akoz i annan 
reperkisyon pour 2 Mosyon ki 
lo Order Paper. 
 
MR SPEAKER 
I annan. Mon okouran. 
 
HON SEBASTIEN PILLAY 
Mersi pour … 
 
MR SPEAKER 
Order Paper i dan lanmen 
Madanm Clerk. 
 
HON SEBASTIEN PILLAY 
Mersi bokou pour ou larepons 
Mr Speaker, piblik pe note 
deor. Mr Speaker, mon swet 
labyenveni Minis avek son 
delegasyon dan Lasanble 
Nasyonal. Mon kestyon i lir 
koumsa;  

Konbyen larzan ki’n 
ganny donnen pour sa Proze 
West Coast Road Development, 
enkli son premye faz e eski sa 
larzan in ganny mete dan kont 
Gouvernman? Mersi Mr 
Speaker. 

 
MR SPEAKER 
Mersi Onorab Pillay. Minis ou 
repons silvouple? 

MINISTER ANTONY 
DERJACQUES 
Mersi e bonzour Mr Speaker. 
Bonzour tou Manm Onorab e 
tou dimoun ki a lekout. 
Bonzour tou bann Leaders 
dan Lasanble Nasyonal.  
 Parey zot in deza 
konstate, se Gouvernman Abu 
Dhabi atraver Abu Dhabi Fund 
Development ki pe finans sa 
proze. An tou, i annan 4 faz 
pour sa Proze South ek West 
Coast Road Improvement.  
 Faz 1 in deza konmanse 
e i apepre 65poursan 
konplete. Faz 2, 3 e 4 i dan 
prosedir design. I osi pe esper 
laprouvasyon Lotorite Plan 
pou li konmanse.  
 En Bidze 38mil 924mil 
318 in ganny bidzete pour faz 
1. Pour faz 2 i annan en sonm 
R138 milyon 821 mil 848. E sa 
i pa enkli VAT. E faz 2 pe 
ganny antreprann par UCPS.  
 Faz 3 e 4 i annan R156 
milyon 484mil 633. Sa pa 
enkli VAT. E in ganny 
allocated e pe ganny pran par 
en joint venture ki i GIS KSA e 

Bonoiton Constructions. Sa 2 
faz in ganny met ansanm, 
akoz en sel kontrakter ki'n 
ganny sa 2 faz apre selective 
bidding.  
 An tou, en sonm R295 
milyon 306 mil 481 ek 58 sou 
in ganny donnen pou design 
ek konstriksyon sa Proze 
South ek West Coast Road 

Improvement. Sa larzan ki'n 
ganny donnen, pa'n antre dan 
kont Gouvernman. 
 Departman Transpor lo 
Later, i pe siperviz sa en proze 
tan ki en konsiltan ki'n ganny 
kontra pe siperviz faz 2, 3 e 4. 
Sa konsiltan i GIBBs 
(Seychelles). 

Departman Transpor lo 
Later ansanm avek lasistans 
Lazans Transpor lo Later, i 
evalye e mezir travay ki'n 
ganny fer ansanm avek 
kontrakter. E osi avek en 
quantity surveyor ki'n ganny 
apwente par Abu Dhabi Fund, 
avan ki okenn peyman i ganny 
fer. 

Kontrakter i pe fer faz 1 - 
i Benoiton Constructions. 
Ziskan la pour faz 1, peyman 
ki'n ganny fer i comme suivant; 
Sa i pou faz 1;  

Advance payment R3 
milyon 857 mil 429 e 80 sou.  

First interim payment R3 
milyon 943 mil 923 e 24sou. 
Second interim payment R4 
milyon 116 mil e 17sou. Third 
interim payment R3 milyon 
665 mil 816 e 79sou. 
 Fourth interim payment 
pa ankor ganny peye, akoz ti 
annan keksoz pou rektifye. Sa 
i prensipalman dan extra 
works ki nou’n bezwen fer. Sa 
i normal dan tou proze e sa pe 
ariv– R2 milyon 188 mil 514 e 
43sou.  

La nou osi fek fini fer 
mezir pour fifth interim 

payment ki nou ankor pe 
travay lo la. La nou osi fek fini 
fer mezirman pour fourth 
interim payment ki nou ankor 
pe travay lo la.  

An sa ki konsern faz 2, 3 
e 4, peyman in ganny fer 
selman pou aste lekipman 
laboratwar, e osi pou konstrir 
batiman pour laboratwar. Sa i 
pe kout R1 milyon 893 e R25. 
Mon a redir – R1 milyon 893 
mil e R25, 0 sou. Apar ki sa, 
napa okenn lezot peyman ki'n 
ganny fer. 

Mon osi le fer resorti se 
pour sa bann proze 
Gouvernman son kontribisyon 
anplis, se 15poursan VAT ki i 
pou peye. Pour faz 1, VAT i pou 
kout Gouvernman an tou R5 
milyon 838 mil 647 e 70 sou.  

Pour faz 2, 3 e 4 i pou 
kout Gouvernman R44 milyon 
295 mil 972 e 24 sou. VAT 
Gouvernman i pey atraver son 
Consolidated Fund drwat avek 
tax. E tax ou konnen i rann 
apre i tourn back to the 
Consolidated Fund. Mersi Mr 
Speaker.  

 
MR SPEAKER 
Mersi Minis. Byen nou pou 
pran en pe kestyon 
siplemanter bann Manm, pou 
letan ki i permet. Me selman 
mon kontinyen remind bann 
Manm ki kestyon i devret 
relevan, e i devret demann en 
larepons factuelle lo size ek sa 

kestyon. Mon a pran kestyon 
Onorab Adelaide.  
 
HON FRANCOIS ADELAIDE 
Mersi Mr Speaker. Bonzour Mr 
Speaker. Bonzour tou Manm 
koleg Onorab. Bonzour Minis 
ek ou delegasyon. Bonzour tou 
bann zabitan Cascade dan 
Galeri e tou dimoun ki a 
lekout.  
 Minis, dabor mon le 
remersi ou avek Gouvernman, 
pour sa bon proze ki zot pe fer 
dan Baie Lazre. Malgre i 
annan enn de bann pti keksoz 
nou'n diskite, be selman 
zabitan Baie Lazare i apresye, 
Seselwa i apresye pou ki 
alafendefen sa proze in ganny 
materyalize. 
 

(APPLAUSE) 
 
HON FRANCOIS ADELAIDE 
Minis petet mon kestyon mon 
pou demann ou se; akoz ki'n 
pran sitan letan – petet ou 
kapab eksplik nou - pour sa 
proze materyalize?  
 Eski kondisyon in sanze 
- lafason ki Gouvernman avan 
ti pou fer ler zot ti annan sa 
larzan, ouswa kondisyon i 
ankor parey?  

Petet zis dir nou ki 
zabitan sid was Mahe, ankor 
enn fwa pou benefisye avek sa 
bann larzan ki pe depanse? 
Mersi. 
 
MR SPEAKER 

Mersi Onorab. Minis, ou 
repons? 
 
MINISTER ANTONY 
DERJACQUES 
Mersi Mr Speaker. Sel keksoz 
ki'n sanze se pep Seselwa in 
vote in en nouvo Gouvernman.  
Apre 12an ki sa larzan ti la 
avek Abu Dhabi Fund, personn 
dan bann Gouvernman 
oparavan – savedir avan Oktob 
2020 – ti pran sa loportinite e 
ti annan sa dezir, e ti annan sa 
lafors pou zot konmans sa 
proze.  
 Ler nou'n konmans proze 
No.1 ki sorti Anse à la Mouche 
pou ariv kot Baie Lazare, bann 
donors – savedir Abu Dhabi 
Fund, in war ki sa 
Gouvernman i le travay. E alor 
nou'n kapab negosye pour an 
tou $20 milyon anplis - ki vin 
sa R295 milyon pou nou 
kapab fer faz 2, 3 e 4. 
 Sa ki nou pou gannyen, 
se nou pou ganny en nouvo 
semen ki pou ganny totalman 
resurfaced. Nou pou ganny 
road enlargement. Nou pou 
ganny pavement. Nou pou 
ganny bann nouvo lalimyer. 
 Sa pou anmenn bokou 
plis konfor, akoz transpor nou 
tou nou servi – pou nou al 
lekol, pou nou al lopital, pou 
nou al lwazir, pou nou al 
laboutik. Sa pou amelyor 
sityasyon familyal e anmenn 
prosperite pour nou pep, pour 

plis ki 50mil dimoun ki servi 
sa bann semen.  

An tou, menm dan bann 
weekend, bann ki reste dan 
nor i vin dan south. E alor son 
benefis pou enorm. Mon 
remersi Onorab Adelaide ki 
ou'n rekonnet sa, e tou bann 
kontribisyon ki ou pe fer 
toulezour pour sa proze vin en 
sikse. Mersi Mr Speaker.  

 
MR SPEAKER 
Mersi Minis. Onorab Monthy, 
ou kestyon? 

 
HON PHILIP MONTHY 
Mersi Mr Speaker. Mr 
Speaker, Onorab Adelaide in 
pran tou lede mon kestyon. Be 
selman, mon ti a demann 
Minis; eski ou panse ki bann 
kondisyon ki asosye avek sa 
proze - vi ki sa larzan pa sipoze 
al direk dan kont Gouvernman 
– ki petet sa ki'n fer ki anba 
ansyen Gouvernman sa proze 
pa'n demare? Mersi. 
 

(laughter) 
 
MINISTER ANTONY 
DERJACQUES 
Mr Speaker, nou tou nou 
konnen ki ler Abu Dhabi ti pey 
R50 milyon direkteman avek 
Gouvernman US, sa larzan ti 
disparet! 
 

(APPLAUSE) 

MINISTER ANTONY 
DERJACQUES 
Sa bann case i Ankour. Menm 
kont bann Leaders ek Per 
Fondater Gouvernman US.  

 
(Interruption) 

 
MINISTER ANTONY 
DERJACQUES 
Kekfwa ti annan krentif. E 
kekfwa la avek en nouvo 
Gouvernman, sa bann proze a 
ganny demare. Mersi Mr 
Speaker.  
 

(APPLAUSE) 
 
MR SPEAKER 
Mersi. Kestyon Onorab Gill. 
 
HON CHURCHILL GILL 
Mersi Mr Speaker. Bonzour 
Minis ek ou delegasyon. 
Bonzour tou Manm e tou 
dimoun ki pe ekout nou. Mon 
premye kestyon se;  

Vi ki Minis in dir nou ki 
sa larzan pa pe antre dan kof 
Gouvernman, anba ki kalite 
lagreman ki sa in ganny fer? 
Dezyenm; kote sa larzan pe 
ganny kite avan ler i ganny 
disbursed? E trwazyenm… 
 
MR SPEAKER 
Bon, bon, bon, bon, bon, bon. 
Mon pou pran 2 kestyon. 
Mersi. Minis, reponn. 
 
MINISTER ANTONY 
DERJACQUES 

Mersi Mr Speaker. Minister 
Transpor pe travay drwat avek 
Minister Finans. E Mr 
Speaker, eski Secretary of 
State for Minister of Finance i 
kapab reponn e kontribye 
pour sa larepons sa kestyon? 
Mersi Mr Speaker.  
 
MR SPEAKER 
Mersi. SS ou annan laparol. 
  
SS PATRICK PAYET 
Mersi Mr Speaker. Bonzour 
tou Manm Onorab e tou 
dimoun isi prezan, e menm 
bann ki dan Galeri. E tou 
Lepep Seselwa ki pe ekoute 
ozordi.  
 Mr Speaker, prosedir nou 
ki nou fer letan par egzanp 
bann dan - par egzanp sa don 
aktyelman ki nou'n gannyen, i 
pa premye prosedir ki nou fer. 
I bann prosedir ki egziste 
ozordi. I annan bann lezot don 
ki nou'n gannyen oparavan. 
 Premyerman nou get 
Lagreman ki'n ganny sinyen 
between Gouvernman Sesel 
avek sa donor. I annan bann 
donor ki zot egzize ki i annan 
bann provizyon ki zot mete. E 
ladan par egzanp, i annan ki 
zot dir ki kekfwa zot anvi pey 
direk sa kontrakter lo li menm.  
 Once ki nou – si sa i 
egziste. Par egzanp lo sa don ki 
egziste ozordi, bann prosedir 
ki nou, nou fer se;  

Par egzanp la ozordi ki 
Departman Transpor, once ki 

zot in sertifye ki travay in fer e 
peyman pe al ganny fer, ki zot 
pe anvoy kot sa donor pou li fer 
peyman pour sa kontrakter - 
zot anvoy en kopi kot Minister 
Finans avek lagreman.  

E osi sa konponan – akoz 
parey zot okouran ki dan 
mazorite case bann donors 
zot, zot pa oule antre lo 
peyman VAT. E sa se 
Gouvernman ki borne. E 
sanmenm sa ki nou, nou met 
en provizyon Bidze lo bann 
kontra ki striktire dan sa 
fason. 

So, alors once ki nou'n 
ganny sa bann lenformasyon, 
nou, nou bezwen fer sir ki 
premyerman Bidze – 
alokasyon Bidze. Akoz parey 
zot okouran ki dan Public 
Finance Management Act 
Article 20, nou bezwen fer sir 
ki nou rikorde.  

I annan bann lezot lartik 
dan Public Finance 
Management Regulation. 
Lartik 25, 51 ek 52. E osi nou 
accounting manual ki dir, ki 
egzize bann prosedir ki letan 
nou pou aksepte bann grant 
ouswa bann donasyon.  

E sa i li i provizyon 8 
accounting manual. Tousala i 
en pe bann detay ki bann 
prosedir ki ganny follow. So 
once nou, nou'n ganny sa 
bann dokiman nou, nou fer sir 
ki nou pas bann dokiman – 
bann journal neseser. E sa i 
ganny rikorde dan kont 

Gouvernman Trezor. E sa 
bann prosedir ki nou'n mete 
ozordi. 

E dezyenmman si i 
annan sa konponan VAT? E 
nou, nou pey direk sa 
kontrakter. E nou donn en 
kopi SRC pou notifye SRC ki 
VAT in ganny peye, pou zot 
letan zot pe fer 
rekonsilyasyon.  

Ouswa letan on a 
monthly basis sa kontrakter li 
i pe anvoy son return kot SRC. 
E sa i ganny rekonsilye avek 
peyman ki Gouvernman in fer. 
So sa i en pe konteks striktir ki 
nou mete ozordi.  

Parey mon'n dir, pa 
premye Lagreman. Annou get 
par egzanp lo kote SBC House 
ki Chinese Government in 
donnen. Peyman i direk avek 
kontrakter, me selman nou, 
nou fer sir ki rikord i ganny 
fer. So, mersi Mr Speaker.  

 
MR SPEAKER 
Mersi SS. Mon a pran kestyon 
Onorab Loze. 
 
HON JOHAN LOZE 
Mersi Mr Speaker. Mr Speaker 
nou ava komans par note ki an 
2008 Gouvernman Abu Dhabi 
ti donn Sesel $30milyon 
budget support, ki ti antre 
direk dan kont Gouvernman. 
So, sa largiman 50milyon i 
tonbe. Mr Speaker… 
 
 (laughter) 

MR SPEAKER 
Ok. Kestyon? 
 
HON JOHAN LOZE 
Mr Speaker, further, Minis in 
nonm case 50 milyon. 
Lenformasyon ki nou, nou 
annan se ki sa sonm ki'n 
ganny propoze par donater se 
over $100 milyon. Pa 20 
milyon. 
 Be selman vi ki zot, zot 
pa kapab trouv 50 milyon. 
2025 nou pou trouve sa 100 
milyon nou. 
 
MR SPEAKER 
Onorab, ou… 
 
HON JOHAN LOZE 
Mr Speaker, en kestyon senp. 
 
MR SPEAKER 
Ale, poz sa kestyon senp. 
 
HON JOHAN LOZE 
Kestyon ki Onorab Gill ti pe al 
demande letan ki'n ganny 
enteronpe; dan ki kont larzan 
in arive Sesel - dan ki kont i 
ete? Lekel ki pe – ki detanter 
sa larzan an se moman - kote 
i ete fizikman? 
 Mon dezyenm kestyon i 
pour SS Payet, vi ki mon tann 
li pe reponn kestyon, eski 
diran 6enm Lasanble SS Payet 
ti deklare devan Lasanble 
Nasyonal Sesel ki désormais, 
de dès maintenant, tou grants 
- tou grants ki Gouvernman 

Sesel i gannyen, pou antre 
koman en laliny Bidze? I pou 
ganny bidzete anba 
Procurement Act? Mersi Mr 
Speaker.  
 
MR SPEAKER 
Mersi. Minis, mon a permet ou 
pran sa bann kestyon. Klarifye 
silvouple.  
 
MINISTER ANTONY 
DERJACQUES 
Mersi Mr Speaker. Mr 
Speaker, ant Abu Dhabi avek 
Sesel pour faz 2, 3 e 4, sa 
sonm ki nou'n tonm lo la se – i 
kouver the best bids apre sa 
bidding process kot 2 dimoun 
– 2 lakonpannyen in gannyen. 
 Savedir sa ki mon'n 
nonmen UCPS avek Benoiton 
Construction – ek son partner 
GIS. Zot bid ki'n ariv an tou 
295 milyon ki vin an Dolar 
apepre $19.99 milyon. E se 
egzakteman sa ki Abu Dhabi 
pe fund. Napa okenn 
100milyon. Mon krwar sa i 
dan en rev Onorab Loze.  
 Zot osi annan zot prop 
dimoun ki siperviz sa bann 
proze. Zot enzenyer in partisip 
dan sa bann proze. Zot in 
direct contact avek PS Andre e 
avek Mr Carl Rose nou 
enzenyer. E zot annan zot 
Konsila isi Sesel ki vreman 
aktiv, ki nou tou nou konnen.  
 E i pa posib pou zot al 
par lao en bidding process ki'n 
ganny fer byen. E napa okenn 

konplent. E 2 kontrakter pe 
travay dan en fason ki 
satisfactory. Mersi Mr 
Speaker.  
 
MR SPEAKER 
Mersi. SS Payet i le pran 
laparol? 
 
SS PATRICK PAYET 
Mersi Mr Speaker. Mr Speaker 
zis pou konfirmen ki wi, mon 
rapel dan 6enm Lasanble ki 
mon ti konfirmen - parey 
nou'n fer li dan Bidze, letan 
nou fer Public Sector 
Investment Programs, sa 
dokiman Bidze i annan 3 
column. 
 I annan en column ki 

domestic financing, ki nou fer 
sir ki tou detay i ganny mete.  

Dezyenm, i loan 
financing, savedir bann ki'n pe 
pran en loan avek bann donor.  
 E trwazyenm, se bann 
Grant ouswa donasyon ki nou 
gannyen avek bann donater. E 
sa i 3 konponan ki nou mete 
dan nou Public Sector 
Investment Program. E sa i link 
avek nou Appropriation Bill 
ouswa Lalwa Lezislasyon, ki 
nou fer sir sa total alokasyon 
pour sa proze i ganny mete 
dan Bidze. 

Par kont, i annan en 
diferans ki ou met li dan Bidze, 
ou fer sir ki ou pe record li 

proper akoz i en asset 
Gouvernman. Son lezot bout 
se letan ou pe fer peyman 

ouswa si sa donater i fer 
peyman direk.  

Parey mon'n dir i pa 
premye proze. Mon'n pran 
legzanp avek Proze Chinese 
Government SBC House ouswa 
bann lezot proze ki Chinese in 
donnen dan lepase, ki zot fer 
direk peyman tou sa 
kontrakter. Me sepandan, tou 
dokiman i vin kot Minister 
Finans pou fer sir ki nou 
rikorde. 

It’s the same thing avek 
sa proze. Peyman pe ganny fer 
tou kontrakter. Dokiman i vin 
kot Minister Finans, Minister i 
fer sir i rikorde. E i fer sir ki 
alokasyon i dan Bidze. 

E apre midi mon krwar 
nou pou diskit Bidze 
Siplemanter as part of the Mid-
Year Economic and Fiscal 
Outlook document. E sa 
konponan in ganny mete dan 
Bidze Siplemanter. Mersi.    

 
MR SPEAKER 
Mersi SS. Mon a pran kestyon 
Onorab Herminie.  
 
HON JOHAN LOZE 
(Off-Mic) 
 
MR SPEAKER 
Kestyon – tou lede kestyon in 
ganny reponn. Onorab Loze! 
Onorab Loze, stand down 
silvouple. Onorab Herminie, 
ou kestyon? 
 
HON WILBERT HERMINIE 

Mersi Mr Speaker. Bonzour Mr 
Speaker. Bonzour Minis ek zot 
delegasyon, bann dimoun ki 
dan Galeri e tou bann koleg 
Onorab.  
 Mr Speaker, i paret 
mwan i annan serten 
konfizyon la, en, lo kote 
planifikasyon. Ler nou pe get 
groser sa proze, i en road 
enlargement son boundary 
wall avek footpath. Zot in al 
avek en sistenm selective 
bidding.  
 Si i ti en don mon ti a 
ganny en konpran sa prosedir, 
akoz la deor i annan en ta 
kantite kontrakter ki kapab 
partisip dan sa kalite travay. 
 So, rezon akoz ki zot in al 

dan sa direksyon selective 
bidding pour en proze ki, ou 
menm ou Minis ou'n dir mon 
pres pour R20 milyon. Akoz sa 
kalite… ($20milyon, sorry) - 
akoz sa kalite process tender 
ki ti ganny fer? Sa i premye 
kestyon.  
 

E dezyenm kestyon; kote 
e ki kont sa larzan i ete? Mersi 
Mr Speaker.  
 
MR SPEAKER 
Si mon pa tronpe, dezyenm 
kestyon in deza ganny adrese. 
 

(Interruption) 
 
MR SPEAKER 
Dezyenm kestyon in deza 
ganny adrese. Onorab 

Herminie, ou kestyon selective 
bidding i en pe an deor scope 
kestyon orizinal. Me selman 
mon a permet - pour 
klarifikasyon, mon a permet 
Minis oubyen son zofisye 
adrese.     
 
MINISTER ANTONY 
DERJACQUES 
Mersi Mr Speaker. Mon'n 
reponn. Selman la mon a les 
PS Andre ki osi direkteman an 
kontak avek tou le 3 – savedir 
sa 2 kontrakter e avek Abu 
Dhabi Funds, e ki an kontak 
direkteman avek tou bann 
Lazans lo later Sesel ki angaze 
dan sa proze – reponn. Mersi.  
 
MR SPEAKER 
PS, ou annan laparol. 
 
PS PATRICK ANDRE 
Bonzour Mr Speaker. Bonzour 
tou Manm Onorab e mersi 
pour ou kestyon Onorab. Bon, 
an sa ki konsern tender pour 
sa proze, sa delegasyon Abu 
Dhabi ki ti vin isi, zot ti 
demann nou pou nou etablir 
en lalis tou bann kontrakter ki 
annan konpetans class 1, ki 
kapab fer sa travay ki annan 
pou fer. 
 Epi zot, zot ti fer selekte 
zot menm zot. E apre zot ti 
enform nou e nou, nou ti ekrir 
sa bann kontrakter ki ti'n 
ganny selekte par sa lekip 
sorti Abu Dhabi pou zot tender 
pour sa proze. So sa selective 



Verbatim Report                NAS Sitting             Tuesday 19th September 2023 
 

11 
 

tendering ti ganny fer dan sa 
process parey.  
 E apre ki sa bann 
kontrakter ki ti'n ganny 
selekte in fer zot tender, then ti 
annan en lekip ki ti ganny 
dirize ankor par sa Sef de 
Misyon sorti Abu Dhabi 
Development Fund. E mon ti lo 
la ansanm avek Mr Rose. E osi 
ti annan GIBBs ki ti konsiltan 
lo sa proze apard lezot zofisye 
ki sorti Abu Dhabi prezan.  
 E ansanm, ler nou ti 
evalye tou bann tender, se sa 2 
kontrakter, enn;- akoz zot 
tender ti pli favorab. Ti pli 
meyer marse ki lezot ki ti 
tender.  

So, baze lo la, en 
desizyon ti ganny pran par sa 
komite ki ti'n formen pou 
award sa kontra avek sa 2 
kontrakter, ki ti'n ganny 
nominen pandan sa process. 
Mersi Mr Speaker.  

 
MR SPEAKER 
Mersi. Mersi PS. Wi PS, oule 
azoute? 
 
PS PATRICK ANDRE 
Bon, lo kestyon dezyenm 
kestyon ki ti ganny demande 
kot i konsern peyman; otan ki 
nou konnen, napa okenn 
larzan ki dan okenn kont isi 
Sesel. Tou sa larzan i baze 
deor. 

E ler evalyasyon i ganny 
fer pour okenn peyman, zot 
annan en quantity surveyor ki 

reprezant zot. Ki osi - avek nou 
quantity surveyor ki baze avek 
SLTA ki evalye bann travay – 
zot tonm dakor lo mezirman 
ki'n ganny fer. Dernyen rapor i 
ganny fer, i ganny anvoye Abu 
Dhabi.    

Apre Abu Dhabi si i 
satisfe, zot fer transfer peyman 
direkteman kot sa 2 
kontrakter ki'n ganny award 
sa kontra. Mersi Mr Speaker. 

 
MR SPEAKER 
Mersi. Mon remarke ki sa 
repons i fer dezyenm fwa nou 
ganny li, e mon espere ki i 
annan ase klarifikasyon. 
Onorab Cosgrow, ou kestyon? 
 
HON WALLACE COSGROW 
Bonzour Mr Speaker. Bonzour 
Minis ek ou delegasyon. 
Bonzour tou Manm e tou 
dimoun dan Galeri. E tou 
dimoun ki pe ekout nou.  
 Mr Speaker, mon'n note 
si en pe letan petet ler nou 
Gouvernman ti la, pa ti pran 
sa proze - parey zot pe dir, set 
akoz sa bann kalite 
manboulouk ki mon pe tande 
la. Ou a krwar konmsi sa bann 
prosedir pour mwan i pa 
normal ditou! 
  

(Interruption) 
 
MR SPEAKER 
Onorab! Onorab! Order! 
Onorab, mon pou demann ou 

adres bann zofisye avek en pe 
respe.  
 
HON WALLACE COSGROW 
Respe Mr Speaker. Mon'n dir 
bonzour.  
 
MR SPEAKER 
Mon pa konpran akoz ou pe 
servi ‘’manboulouk’’. Sa i 
enplik – sa i enplik keksoz ki 
mal e mon pa krwar i zistifye. 
Onorab si ou annan kestyon, 
poz li silvouple. 
 
HON WALLACE COSGROW 
Mr Speaker, mersi. Sesel in 
ganny plizyer don dan lepase. 
E SS Payet i konnen. Mwan 
mon konn SS Payet en pe letan 
e mon konnen letan SS Payet i 
konfortab dan son larepons. E 
in konfortab dan en kantite 
larepons devan nou la devan 
Lasanble. 
 Mr Speaker, nou ganny 
nou en don $20milyon pou fer 
proze Sesel. Sa bann asset 
eventually i pou vin asset 
Sesel e Seselwa.  
 Me eski Minis i pe dir 
mwan ki i konfortab ki sa 
larzan ki ganny donnen pou 
fer proze pour Sesel e Seselwa, 
i reste Abu Dhabi or i reste dan 
nenport ki kont kot zot pe dir i 
ete?  

E eski Minis i konfortab 
ki – or SS Payet, ki nou annan 
bann prosedir procurement – e 
sirtou ler ou pe koz par egzanp 
sa kantite larzan, R295 milyon 

ekek kot nou al parey Onorab 
Herminie in dir, nou al dan en 
selective bidding kot serten 
kontrakter ki ganny swazir.  

E serten kontrakter nou 
pa ni konnen si sa bann bid 
zot pa'n collude ansanm pou 
fer sa bann bid. E nou prezan 
nou bezwen pran larzan dan 
Bidze al pey VAT lo sa bann 
gro, gro sonm ki zot in quote.  

So eski zot krwar poudir 
sa i en prosedir normal? E eski 
Minis i konfortab avek sa 
kalite prosedir? Akoz mwan 
Mr Speaker – mon pa a servi 
manboulouk, be selman mon 
a dir mon santi loder 
koripsyon ladan! Mersi bokou 
Mr Speaker.  
 

(laughter) 
 
MR SPEAKER 
Onorab mon pou fer ou 
remarke ki ou kestyon in 
adres plizyer keksoz ki'n deza 
ganny adrese. E mon pa –  
 
HON WALLACE COSGROW 
(Off-Mic) 
 
MR SPEAKER 
Mon pe koze Onorab. Mon pa 
tro sezi bann pwen ki ou'n fer, 
selman mon pou les Minis 
adrese tan ki i kapab. Minis, si 
ou annan plis klarifikasyon, 
ou kapab donnen. 
 
MINISTER ANTONY 
DERJACQUES 

Mersi Mr Speaker. Mr 
Speaker, mon anvi fer kler e 
mon anvi dir ki Gouvernman 
LDS i pa en Gouvernman ki 
parey en Gouvernman US. 
 

(APPLAUSE) 
 
MINISTER ANTONY 
DERJACQUES 
Se bann Dirizan Gouvernman 
US ek zot Per Fondater Albert 
Rene ki pe ganny nonmen dan 
bann sarz vol $50 milyon. 
 

(APPLAUSE) 
 
MINISTER ANTONY 
DERJACQUES 
I annan en kantite case avek 
ACCS. E dernyen fwa son 
direkter ti koz lo apepre 106 
file, ranpli avek bann 
koripsyon Gouvernman US! 
Mersi Mr Speaker! 
 

(APPLAUSE) 
 
MR SPEAKER 
Bon. 
 
HON WALLACE COSGROW 
Zis en klarifikasyon. I pa 
bezwen reponn mwan li. En 
klarifikasyon. 
 

(Interruption) 
 
MR SPEAKER 
Sorry! Order! 
 
HON WALLACE COSGROW 

Byento avek sa pou annan 107 
file. Pour ou sa enn file! 
 

(Interruption) 
 
MR SPEAKER 
Ok. Mon pe demann bann 
Manm – Mon pe demann bann 
Manm pou obzerv relevans zot 
kestyon. Avek kestyon 
Cosgrow, nou'n antre dan en 
seri size ki pa relevan avek sa 
kestyon. Onorab Aglae, ou 
kestyon? 
 
HON EGBERT AGLAE 
Mersi Mr Speaker. Bonzour 
panel, Minis. Mr Speaker, 
larepons Minis osi mon krwar 
i enportan fason ki i reponn 
akoz li ki ouver laport.  

Minis – Mon kestyon 
Minis; Minis ou'n fer resorti – 
e mon met konteks byen kler 
la; SBC House China, Lasin pe 
pey kontrakter Lasin. I 
diferan.  

Projet ki devan nou la ki 
nou pe diskite, Gouvernman 
Abu Dhabi ki pe pey 
kontrakter Seselwa. Mon ti a 
kontan konnen premyerman 
Minis;  

Akoz - eski Minister 
Finans ti konfortab lo sa kalite 
laranzman, akoz ki zot in 
dakor avek en tel laranzman ki 
larzan i reste deor, ki pa vin 
Sesel? Eski Gouvernman Abu 
Dhabi pa trust zot sa 
Gouvernman ki pa anvi anvoy 
sa larzan isi Sesel? Sa i enn. 

(Interruption) 
 

HON EGBERT AGLAE 
Dezyenmman Minis, mon 
krwar mon bezwen fer resorti 
ki; letan nou pe kestyonn – 
akoz i annan en kantite 
kontrakter Seselwa kalifye osi 
ki ti a kontan partisipe.  

Mon ti a kontan demann 
ou petet, konbyen kontrakter 
ki'n anmenn zot lekspresyon 
pou partisipe dan sa tender? 
 E dernyerman Minis, 
mon ti a zis fer resorti poudir 
letan nou pe koz loder 
koripsyon, akoz nou pa anvi 
pas parey en sistenm 
Travizory. Mersi. 
 
MR SPEAKER 
Ok. Mersi. Mon ankor pa sir ki 
kestyon ki Onorab in 
demande… 
 

(laughter) 
 
MR SPEAKER 
Ki relevan akoz kestyon 
original. Kestyon original se ki 
mannyer - Konbyen larzan ki'n 
ganny peye e dan ki kont in 
rantre? Minis si ou annan 
pwen pou adrese la, ou kapab 
adrese. 
 
MINISTER ANTONY 
DERJACQUES 
Mersi Mr Speaker. Mr 
Speaker, ti annan 7 
lakonpannyen ki ti ganny 

aprose e ti lo lalis. E bann ki ti 
fer bid ti annan 4. I enkli 
Ascent Project, Mahe and Build 
Design, GIS KSA Benoiton JV 
avek UCPS. 
 E sakenn in nonm zot 
chriffre. E sa komite ki dirize – 
ki ti enkli tou lede parti parey 
PS Andre in fini eksplike, ti 
swazir dapre merit finalman, 
lekel sa 2 kontrakter ki ti 
ganny sa award. Mersi Mr 
Speaker.  
 
MR SPEAKER 
Mersi. Mon a pran kestyon 
Onorab Lemiel. Onorab Lemiel 
ou kestyon? 
 
HON SYLVANNE LEMIEL 
Mersi Mr Speaker. Bonzour 
Minis avek ou delegasyon. 
Minis en keksoz petet ki mon 
ti a kontan en pti pe plis 
klarifikasyon lo la, e petet 
kantmenm avek SS si i kapab 
klersi.  
 Petet letan nou regard 
Gazette Ofisyel li menm letan i 
donn nou – Lalwa, mmm? 
Lalwa anba – i annan en 
supplementary Official Gazette 
le 26 Novanm 2012 ki ti sorti, 
anba son Seksyon 20 kot i ti 
pe dir - anba grants, subsidy 
and capital injection.  
 Petet SS ou pou dir ou'n 
reponn en bout sa kestyon. Me 
Lalwa li menm i dir; ‘‘Any 
grants, subsidy or capital 
injection into a Government 
entity shall be provided for in 

the budget and charged 
against an appropriation’’. 
 Ou'n reponn sa. Be 
selman ler mon pe gete, ou a 
krwar i pa tro al anliny. Be 
selman parey ou pe servi ou 
leksplikasyon ou pe dir sa, 
Abu Dhabi ki'n anvi fer li 
koumsa. Mwan mon ti a 
konnen eski i normal pour Abu 
Dhabi fer li koumsa? 
 E mon dezyenm issue i se 
ki ler ou pe regarde - eski SS, 
nou pa pe perdi dan en fason, 
ler ou regarde sa sonm larzan 
ki bann kontrakter pe 
gannyen, zot pa pe pey tax zot 
sa bann kontrakter. 
Gouvernman ki pe pey… 
 Non, sa ou ava eklersi 
nou. Savedir, Gouvernman ki 
pe donn sa larzan avek sa 
bann kontrakter pou pey 
sa…? 
 Konmsi donn en pti pe 
plis detay la an ki fason ki ou 
pa pe krwar ki nou pe perdi 
dan en serten fason, lo sa 
sonm larzan ki Abu Dhabi li 
menm pe pey sa bann 
kontrakter. Eski nou pa perdi 
naryen? Mersi. 
 
MR SPEAKER 
Mersi Onorab. Minis? PS pou 
adres…Sorry, SS? 
 
MINISTER ANTONY 
DERJACQUES 
Mersi Mr Speaker. SS Payet a 
pli kapab reponn, apre si i 

annan en follow-up mon a 
reponn apre SS Payet. Mersi.  
 
MR SPEAKER 
Mersi. SS, ou annan laparol.  
  
SS PATRICK PAYET     
Mersi Mr Speaker. Mersi 
Onorab. Onorab, ki provizyon 
ki nou fer sir ki sa provizyon 
dan Lartik 20 PFM Act – nou, 
nou fer sir ki any donasyon ki 
ouswa subsidy ouswa capital 
injection ki Gouvernman ki i 
resevwar, sa i ganny mete dan 
Bidze.  

Savedir letan nou pe 
prepar Bidze - parey mon ti 
donn sa legzanp dan Public 
Sector Investment Program, i 
annan sa 3 column; Domestic 
Financing, Loan Financing 
avek Grant.  

E sa nou, nou fer sir ki, 
letan ou anvlop tou le 3 column 
ou ganny sa total, any capital 
project ou bezwen met li dan 
Bidze. E nou swiv parey zot 
konnen, the normal budget 
process. I vin devan Lasanble.
  

E parey nou ti pe dir 
previously, menm si i annan 
en donor ki'n apros nou i pe al 
dir nou i pe al donn sa don, me 
selman napa en lagreman ki'n 
ganny sinyen – nou pa advise 
pou nou met li dan Bidze akoz 
sa don pa ankor ganny 
finalize.  

Once ki Lagreman in 
ganny sinyen, this is where ki 

we feel comfortable as Minister 
Finans pou nou fer sir ki at 
least, wi i annan en proze ki pe 
al konmanse baze lo 
Lagreman.  

So, nou, nou feel ki bann 
prosedir ki nou'n follow nou 
feel comfortable ki nou pe met 
li – nou'n met li dan Bidze. E 
souvandfwa ou pou regarde, 
par egzanp lo kote don; i 
annan bann Supplementary 
Budget ki nou vini. Akoz 
kekfwa baze lo forecast ki nou 
fer nou, nou regarde kekfwa 
travay in fer en pe plis konpare 
avek sa forecast.  

So, souvandfwa ou pou 
vwar ki i annan bann 
supplementary ouswa nouvo 
don ki nou'n gannyen during 
the year, e nou vin devan 
Lasanble avek en 
Supplementary Budget. 

Ouswa letan oditer pe 
finaliz son odit - tre 
prosennman par egzanp nou'n 
vwar i annan bann 5 bann pti 
don ki nou'n resevwar lannen 
pase. Ki letan oditer pou fini 
odit 2022, ki nou pou bezwen 
retourn kot Lasanble pou 
demann sa supplementary. 

Secondly, i tou depan sa 
donater osi. Si li i feel 
comfortable ki li i manage sa 
larzan, me selman tou avek 
konteks ki i annan bann 
teknisyen. Par egzanp dan sa 
konteks, enzenyer ki pe 
sertifye ki travay in ganny fer. 

So nou, nou feel ki i 
annan bann enzenyer kalifye 
Sesel, dan SLTA ouswa dan 
Departman Transpor, ki zot 
avan ler zot pe anvoy sa 
dokiman outside of Seychelles 
kot Abhu Dhabi – zot in sertifye 
ki travay in ganny fer e zot 
satisfe.  

E once ki Abu Dhabi li i 
feel comfortable, i anvoy 
dokiman e nou, nou fer sir ki i 
ganny rikorde. So nou en pe sa 
bann prosedir ki nou feel 
comfortable baze lo striktir ki'n 
ganny mete. E nou, nou fer sir 
ki at least… 

I annan par egzanp dan 
lepase ki letan oditer par 
egzanp; letan in evalye zot in 
vwar kekfwa, zot in war en 
donasyon dan newspaper, me 
selman sa pa'n ganny rikorde. 
Me nou tou prosennman ki 
nou liaise avek sa bann 
Minister ki pou fer sir ki i 
annan rikord. 

Mon pa dir ki striktir ki 
egziste ozordi, tou Minister 
kekfwa pe anvoy dokiman kot 
Minister Finans, me selman sa 
i en keksoz ki nou, nou 
ankouraze. E nou'n zwenn 
avek Departman Transpor pou 
fer sir ki sa bann prosedir i 
ganny swiv. Mersi.  

 
MR SPEAKER 
Mersi Minis, ou pou azoute? 
Mon a note ki Onorab Lemiel 
in osi demande si pep Seselwa 
pa'n perdi. Petet ou kapab 

adres sa pou mwan pa bezwen 
retourn… 
 
MINISTER ANTONY 
DERJACQUES 
Mersi. Yes. Egzakteman Mr 
Speaker. Mersi Onorab Lemiel 
pour sa kestyon. Premyerman, 
ler nou ti pe diskit ek negosye 
avek Abu Dhabi, zot ti annan 
sa pwennvi ki akoz zot pare 
pou donn en gift pour 
konstriksyon e rekonstriksyon 
semen trotwar, lalimyer, crash 
barriers, cats eyes – zot pa ti 
anvi pey tax.  
 E mon kapab konpran en 
donor pe donn en gift pep 
Seselwa, i pa anvi pey tax lo 
son gift. E VAT alor in demann 
ki nou Gouvernman - akoz ler 
Gouvernman i Bidze par 
egzanp; 45 milyon lo sa…Apel 
li 300 milyon dan plas 295 
milyon. 
 Akoz i vin 45 milyon, ki 
Gouvernman i pey sa 
kontrakter. Kontrakter prezan 
ler i fer son tax i rann avek Tax 
Office. Tax Office i rann 
Gouvernman. I vin en nespes 
financial circle. Alor ti pli fasil 
pou zot demann nou pou les 
zot senpleman donn sa kado 
san pey tax. 
 I parey en dimoun i vin 
ed ou, selman en third party 
ouswa en second party – ki 
Gouvernman, en dimoun i 
anvi donn ou zanfan ouswa ou 
fanmir en gift. Ou pe dir pey sa 
lot dimoun tax pour sa gift. 

 Alor mon konpran zot. E 
avek nou negosyasyon avek 
Finans, Finans in tonm dakor 
pou zot kapab pey sa VAT 
component ki ultimately pou 
retourn kot Finans.  
 Ki nou'n benefisye? Nou 
pou benefisye anver tax ki sa 2 
kontrakter Seselwa pou peye, 
par egzanp business tax. Zot 
osi zot employ hundreds of 
Seselwa avek etranze ki pe 
travay dan sa bann proze.  
 Par egzanp ler mon'n 
koze mon'n osi montre ki pou 
annan en laboratwar. Pou 
annan bann teknisyen ki pou 
ganny trained, ki pou ganny 
kit deryer avek SLTA. Sa osi 
pou vin en benefis.  
 Apard ki sa bann benefis, 
nou pou ganny nouvo semen. 
Nou pou ganny 17 kilomet 
nouvo semen ki sorti dan 
distrik Anse Boileau, pas Baie 
Lazare, i ariv Takamaka. I sorti 
Takamaka i ariv Anse Royale 
kot legliz kot krwaze.  
 Nou pou annan new 
roads. Nou pou annan 
pavements. Nou pou annan 
bridges. Nou pou annan bann 

rigol, drainage. Nou pou 
annan lalimyer. Sa pou 
anmenn en amelyorasyon 
eksepsyonnel dan lavi 
Seselwa.  
 E mon pran sa sans Mr 
Speaker si ou permet mwan, 
pou mon demann ankor ki enn 
bann challenge parey mon ti 
dir dan dernyen meeting - dan 

dernyen fwa mon ti vin isi dan 
Lasanble ler zot ti demann 
mon bann kestyon lo la.  
 Mon ti fer en lapel ankor 
pour wayleave. Mon kontan ki 
ou ti attend nou meeting Anse 
Royale. E mon kontan ki ou 
osi ou pe partisipe. E ou pe osi 
persuade ou bann constituents 
pou partisipe e pou ed nou 
ganny bann wayleaves pou 
nou realiz sa proze, ki pou 
anmenn en kantite benefis 
pour nou pep e Sesel. 
 Mon osi demann tou nou 
bann MNA – e mon konnen ki 
Onorab Adelaide i vreman 
aktiv ladan. Onorab Mondon 
partisip dan bann public 
meetings.  

E Onorab Phillip oli li? 
Partisip osi, tre aktiv. E i ti 
attend nou bann meetings. Se 
zot osi zot pe ed nou pou nou 
ganny bann wayleaves. An 
tou pou annan enorm benefis 
pour pei avek pep Seselwa. 
Mersi Onorab. 

 
MR SPEAKER 
Mersi. Bon mon out of time 
pour kestyon siplemanter lezot 
Manm. Mon pas lo kestyon 
Onorab Pillay. 
 
HON SEBASTIEN PILLAY 
Mersi Mr Speaker. 
Premyerman Mr Speaker, mon 
le met lo rikord ki; finansman 
pei i mars dapre 2 Lalwa. I 
mars dapre Lalwa PFM - Public 
Finance Management Act e 

Lalwa Tax. Dan Lalwa Tax 
napa naryen dan sa ki Minis 
pe dir, ki kapab ganny fer dan 
sa fason.  
 So, sa ki pe ganny fer pe 
ganny fer an kontravansyon 
avek both Lalwa Public Finance 
Management, akoz dan Bidze 
in napa okenn apropriyasyon 
pour sa proze. Sa i en nespes 
laranzman - e Onorab 
Cosgrow i annan rezon dir; sa 
i montre poudir i annan 
koripsyon ki pe pase!  
 Annou regard byen bann 
larepons ki nou pe gannyen 
ozordi Mr Speaker. 
Premyerman; le 26 Zilyet… 
 
MR SPEAKER 
Onorab! Onorab!     
 
HON SEBASTIEN PILLAY 
Minis ti vin dan Lasanble. I ti 
dir ek nou koumsa le 26 Zilyet 
dan Lasanble… 
 
MR SPEAKER 
Onorab, mon pa anvi antre 
dan en largiman avek Minis si 
i annan koripsyon oubyen 
non. Silvouple, ou bezwen 
focus ou kestyon lo eklersi 
pwen ki ou'n met devan. 
Mersi. 
 
HON SEBASTIEN PILLAY 
Mersi Mr Speaker. Le 26 Zilyet 
ler Minis ti vin dan sa 
Lasanble, lo en kestyon ki ti'n 
ganny demande par Onorab 
Adelaide, i ti donn serten 



Verbatim Report                NAS Sitting             Tuesday 19th September 2023 
 

19 
 

larepons. E mon krwar i bliye 
ki i dir.  
 Sa zour sa proze ti pe ariv 
$20 milyon. Sa ti son – Zis sa 
faz ki ti'n ganny fer ki ti sipoze 
ariv $20 milyon. La ozordi nou 
ganny dir pou dir the whole 
project pou ariv 295 milyon, ki 
ler ou fer en conversion Mr 
Speaker, i $21.6 milyon. Kote 
sa $1.6 milyon in ale?  
 Se pour sa rezon Mr 
Speaker ki nou krwar i annan 
keksoz ki mal ki pe pase! E i 
kler i annan en keksoz ki mal 
ki pe pase. Alors mon kestyon 
pour Minis i koumsa Mr 
Speaker; 
 Ou'n koz lo 50 milyon. 
Ou'n koz lo larzan ki'n ganny 
pran dan lepase. Akoz ou pa ti 
fer prosedir normal e account 
sa larzan anba Bidze parey tou 
larzan? Sa i mon premye 
kestyon. Akoz prosedir normal 
pa'n ganny swiv? 
 Dezyenmman Mr 
Speaker; Mr Andre pe 
konservativ avek 
lenformasyon dan sa Lasanble 
ozordi, ok? Ler i koz lo 
selective bidding. En selective 
bidding i still bezwen ganny 
vetted par Procurement 
Oversight Unit akoz Sesel i 
fonksyonn dapre Lalwa.  
 Ki mannyer pour sa enn 
proze in napa involvement 
okenn oversight body enkli 
Lasanble Nasyonal, pou 
konnen ki mannyer sa larzan 
pe ale? Sa i kler poudir serten 

dimoun pe pran sa larzan pe 
met dan son pos e i annan 
koripsyon ki pe pase avek sa 
proze! 
 

(APPLAUSE) 
 
MR SPEAKER 
Mersi. Minis…Minis… 
 
HON SEBASTIEN PILLAY  
(Off-Mic) 
Mon pa ankor fini demann 
mon kestyon… 
 
MR SPEAKER 
Ou'n demann – Ou'n demann 
ou kestyon. Minis a reponn 
silvouple. 
 
MINISTER ANTONY 
DERJACQUES 
Mersi Mr Speaker. Mr 
Speaker, i pou sa bann rezon 
akoz dan lepase Gouvernman 
US in boulverse. Napa fe, zot 
envante. Zot sey enterpret 
Lalwa ler zot pa Avoka e zot 
krwar zot en Avoka. 
 

(APPLAUSE) 
 
MINISTER ANTONY 
DERJACQUES 
Zot pare pou fer akizasyon, 
napa bann fe. Lenformasyon i 
ganny donn avek zot, zot pa 
aksepte. Akoz Mr Speaker? 
Akoz zot trouve ki sa proze pe 
tous direkteman lavi pep 
Seselwa. 

(APPLAUSE) 
 
MINISTER ANTONY 
DERJACQUES 
Toulezour zabitan 4 distrik, ki 
enkli; Anse Boileau, Baie 
Lazare, Takamaka, Anse 
Royale i trouve e i vwar bann 
akonpli, bann travay ki sa 
Gouvernman LDS pe fer. 
Toulezour bann dimoun ki 
pran larout ki pas Anse à la 
Mouche, zot war bann travay 
ki pe ganny fer. 
 Ler keksoz i byen, 
Lopozisyon toultan pou sey dir 
i mal. Ler keksoz i parfe, tou 
lazournen zot pou fer 
alegasyon koripsyon. Zot napa 
okenn larepons pour bann bon 
proze, alor zot fer bann 
alegasyon ki sal, ki manti. Mr 
Speaker, Gouvernman LDS i 
pa parey Gouvernman US. 
Mersi. 
 

(APPLAUSE) 
 
MR SPEAKER 
Order! Bon mon termin – mon 
termin sa sesyon kestyon la. 
Onorab! Onorab Pillay, ou'n 
servi – ou pa'n servi ou 
kestyon pou demann… 
 

(Interruption) 
  
MR SPEAKER 
Onorab Pillay, mon demann 
ou pou ekout mwan. Ou pa'n 
servi ou kestyon pou rod en 
matter of fact. Ou'n antre dan 

en largiman avek Minis ki i 
annan koripsyon. Mersi, 
kestyon in terminen. Minis ek 
ou delegasyon mon remersye 
zot pour zot partisipasyon. 
 

(APPLAUSE) 
 
(Interruption) 

 
MR SPEAKER 
Order! Bon, bann Manm i 
bezwen konmans aprann swiv 
regilasyon dan Standing Order 
dan demann kestyon. 
Madanm raporter nou ava apel 
delegasyon swivan pour 
kestyon.  
 Ou matter of privilege, wi 
Onorab Pillay? 
 
HON SEBASTIEN PILLAY 
Mersi Mr Speaker. Mr 
Speaker, ed mon pou 
konpran. Ou dir nou koumsa 
konman Manm nou devret 
swiv Standing Order. E nou 
seye, nou swiv Standing Order. 
Be eski i normal ki mannyer 
the Chair pe adres nou bann 
Manm? Eski i normal?  
 Bomaten dan linosans – 
akoz mon annan en Mosyon lo 
Order Paper, mon demann ou 
si – zis mon demann ou si pou 
annan en Revised Order Paper, 
get ou larepons ki ou'n donn 
mwan. La safwasi la parey sak 
fwa mon bann Manm lo sa 
kote latab i demann kestyon… 
 Mwan mon pou zis met 
sa devan ou mwan. Si ou le 

nou, nou swiv Standing Order 
Mr Speaker, adres nou avek en 
pe respe osi. Nou, nou pe donn 
ou respe. 
 

(APPLAUSE) 
 
MR SPEAKER 
Mersi. Mersi Onorab. Speaker 
pe swiv Standing Order e i pe 
adres tou Manm avek tou 
respe posib. Mersi.  
 

(laughter) 
 

 
MR SPEAKER 
Par kont, i annan serten 
Manm ki pa pe adres Speaker 
avek respe!  

Bonzour Minis Billy 
Rangasamy Minis pour Later e 
Lozman e egalman Mr Jude 
Florentine PS pour Housing 
and Administration. Mr Jitesh 
Shah CEO Seychelles 
Infrastructure Agency e Mr 
Steve Mussard  Deputy CEO, 
Property Management 
Corporation. 

Mersi pour zot 
partisipasyon e byenveni dan 
Lasanble. Mon pe averti bann 
Manm, nou annan 14 kestyon 
pour sa Minis e son 
delegasyon, ki vedir ki letan i 
vreman limite.  

Alor, mon pou pran 
kestyon original e siplemanter 
sa Manm ki'n demann kestyon 
original. Nou pou napa letan 
pour kestyon siplemanter lezot 

Manm e sa i dapre Standing 
Orders. Lir Standing Orders 
37(2) si zot bezwen 
klarifikasyon. Mersi. 

E mon oule osi averti 
bann Manm ki lord kestyon in 
sanz en pe. So, vey byen pou 
pa kit lasal si ou kestyon i 
kapab monte, akoz nou'n 
group kestyon dapre 
delegasyon ki nou annan a 
okenn serten moman.  

Bon, nou a konmans 
avek bann kestyon. E mon 
konmans avek No. 143 ki dan 
non Onorab Regina Esparon, 
me se Onorab Sandy Arissol ki 
pou poz son kestyon. 

 
HON SANDY ARISSOL 
Mersi Mr Speaker. Bonzour Mr 
Speaker. Bonzour Minis avek 
ou lekip. Bonzour tou bann 
dimoun ki dan Galeri e tou 
bann dimoun ki pe ekout nou. 

Mr Speaker, mon ti a 
kontan - mon pe pran laparol 
pou mwan demann kestyon lo 
lapar Onorab Regina Esparon 
ki pa kapab avek nou pour 
rezon lasante. E nou swet li 
bon recovery pou li kapab 
kontinyen avek son lasante ek 
son travay toulezour. 

Kestyon Onorab Regina 
Esparon i lir koumsa;  

Eski Minis pour Labita 
ek Lozman i kapab dir 
Lasanble, ki zistans son 
Minister in arive pou rezourd 
sa problenm lenfrastriktir kot 

bann flat Sea View lo vilaz 
North East Point? Mersi.  

 
MR SPEAKER 
Mersi Onorab. Minis, repons 
please?  
 
MINISTER BILLY 
RANGASAMY 
Bon, bonzour Mr Speaker. 
Mersi Mr Speaker. Mon anvi 
zis profit sa lokazyon pou dir 
bonzour tou dimoun. Mr 
Speaker ou menm, tou bann 
Onorab, tou bann dimoun dan 
Galeri. Tou sa ki pe ekout nou 
lo radyo, dan medya partou, lo 
televizyon, eksetera. Bondye i 
beni nou dan nou 
deliberasyon sa bomaten.  
 Mr Speaker, parey nou'n 
deza enform Lasanble dan 
lepase, mon Minister atraver 
Lazans Lenfrastriktir e PMC ti 
pe planifye pou antreprann 
Proze Renovasyon Vilaz Ex-
Geers St Louis ansanm 
konman 2 proze pilot pou 
adres problenm spalling dan 
bann vye housing estate. Sa ki 
nou apel bann zafer beton 
dekoke.  
 Mon kapab enform sa 
bann Manm isi prezan ozordi, 
ki proze Ex-Geers i dan 
prosedir tender. An se moman.  
Rezon ki nou'n kapab bouz lo 
sa faz tender pour Ex-Geers i 
akoz nou'n ganny en bon 
langazman avek bann zabitan 
sa estate. 

Kot zot in permet nou 
lekip teknik, pou ganny akse 
ek zot bann unit kot nou'n 
kapab fer nou bann travay. Sa 
in permet nou travay lo bann 
detay teknik. 

Akoz parey ou kapab 
apresye e mazinen, sa bann 
problenm i diferan dan sak 
unit. Malerezman pou dir, 
pour Vilaz Sea Views nou pa'n 
ganny akse avek tou bann 
unit, malgre plizyer lesey lo 
lapar SIA avek PMC.  

Mr Speaker, dan 25 unit 
Sea Views nou'n kapab fer sa 
legzersis pour zis 14 ki nou'n 
ganny akse avek. Mon'n donn 
mon lekip lenstriksyon pou 
esey ankor enn fwa avek bann 
zabitan sa bann unit ki reste 
Sea Views. E mon priye ki sa 
bann zabitan i a donn nou zot 
korporasyon.  

Apre sa dernyen lesey, 
bann ki pa enterese pa pou 
ganny enkli dan sa proze. I 
enportan pou nou kapab lans 
sa tender an Oktob sa lannen. 
Savedir dan 1 mwan nou le 
lans sa tender pour Sea Views 
osi kapab – nou kapab 
debourye e regle sa problenm. 
E nou anvi konmans sa proze 
sa lannen enn fwa pour tou.
  

 Nou pou fer le neseser ki 
SIA, bann lokater PMC e 
Lotorite Distrik i a kapab 
travay pli pres ansanm pou 
finaliz sa prosesis. Parey nou'n 
vwar in marse Ex-Geers dan 

distrik St Louis - kot Onorab 
Naidu par egzanp osi avek son 
bann DAs, tou in donn nou 
koudmen.  

E nou annan lespwar 
nou fer parey pour Glacis. 
Parske i ava en model ki nou 
kapab servi, menm pour son 
bann laspe finansman, 
eksetera. Mersi Mr Speaker. 

 
MR SPEAKER 
Onorab Arissol, i annan 
siplemanter?  
 
HON SANDY ARISSOL 
Wi Mr Speaker. Mersi Minis 
pour larepons. Onorab Regina 
i annan 2 siplemanter i ti a 
kontan mon demande lo son 
par. Premye siplemanter ki i ti 
a kontan ganny en 
klarifikasyon lo la pour son 
bann zabitan se;  

Eski bann renovasyon ki 
pe ganny fer Minis an relasyon 
avek Sea View, eski se bann 
zabitan ki pe peye? Si zot ki pe 
peye, si zot pe pey li a en kou 
redwi avek en pti lentere? 
Premye kestyon. 

Dezyenm kestyon ki ti a 
kontan mon demande lo son 
par se an relasyon avek si PMC 
avek Minister Lenfrastriktir e 
Minister Lakaz - Si zot pe 
mazin a lavenir pou donn 
ledikasyon bann lokater letan 
zot aste zot propriyete? 
 Oubyen letan zot pe fer 
zot peyman pour zot 
lenfrastriktir, zot flat pou zot 

osi enkli en pti peyman pour 
lasirans pou ki i kapab kouver 
zot a lavenir pou nenport ki 
evantyalite i kapab arive? 
Mersi bokou Mr Speaker.   
 
MR SPEAKER 
Mersi. Minis? K 
 
MINISTER BILLY 
RANGASAMY 
Mersi Mr Speaker. I 2 bon 
kestyon. Lo sa size sa modalite 
pour repeyman, mon kapab 
konfirmen sa model ki nou'n 
pran pour St Louis Ex-Geers i 
menm model ki nou pou fer. 
Savedir pour sak unit nou'n 
analize konbyen i pe koute. E 
lo bann tender nou ganny son 
pri final.  

E wi, Gouvernman pou 
donn sipor pou ganny en pti 
loan a en to lentere vreman 
atiran. En fason ki i ava 
ankouraz sa bann zabitan pou 
vin devan, e organiz pour 
konstriksyon e reparasyon 
pour sa bann beton dekoke. 

Sa pou osi i pou ede letan 
nou pe ganny nou lamas, 
parske nou a ganny en pri pli 
rezonnab. Kontrakter i a la i a 
kapab travay dan en fason 
sistematik. So, kou pour sak 
unit i annan en gran sans i pou 
pli ba akoz nou pou ganny 
volim travay pou dir.  

Alors sa zabitan pou 
benefisye lo sa laspe. E an 
menm tan osi lo modalite 

peyman, en lasistans avek en 
to lentere tre atiran.  

Lo size lasirans wi, sa 
dezyenm parti, sa i en 
konversasyon ki vreman nou 
bezwen ankouraz tou nou 
bann zabitan pou pran sa 
serye. 

Ler nou analiz kantite 
lakaz ki pe pran dife, bann 
problenm dezas. Ou'n envesti 
dan ou lakaz, ou'n met tou ou 
larzan dan ou lakaz pou 
konmsi vin ou pti, ou byen 
personnel. E san en lasirans i 
vreman – ou met ou asset a 
risk.  

Alors sa i en 
konversasyon i ase delika. Nou 
pa kapab fors en dimoun me 
selman nou ankouraz sa bann 
zabitan vreman ki'n aste zot 
byen, zot lakaz – pran sa lepa 
e pran en lasirans pour zot 
lakaz.  

E mon a pran sa 
lokazyon pou lans sa lapel 
pour tou bann zabitan ki pe 
ekout mwan. Bann propriyeter 
menm, pa zis propriyeter lakaz 
ki'n aste ek Gouvernman.  

Bann dimoun ki'n aste 
zot lakaz prive oubyen zot in 
konstrir lo zot menm, 
silvouple vin devan e apros 
bann konpannyen lasirans. 
 Mon asire ki avek sa 
lelan nou priye ki bann 
lakonpannyen lasirans osi i a 
fer en bon prodwi. En bon 
prodwi lasirans pran kont sa 
bann kalite sityasyon.  

 
MR SPEAKER 
Mersi Minis. Kestyon swivan, 
Onorab Michel Roucou. 
 
HON MICHEL ROUCOU 
Mersi Mr Speaker. Bonzour 
Minis ek ou lekip e nou dir 
bonzour tou dimoun ki a 
lekout, bann dimoun dan 
Galeri ek bann dimoun kot 
lakour.  
 Mr Speaker mon kestyon 
pour Minis i koumsa. ‘Eski 
Minis i kapab dir Lasanble 
akoz ki Property Management 
Corporation (PMC) i pran 
bokou letan pou zot kapab 
tender travay renovasyon dan 
bann housing estate e ki bann 
difikilte ki zot pe rankontre? 
Mersi.  
 
MR SPEAKER 
Mersi Onorab. Minis, 
larepons? 
 
MINISTER BILLY 
RANGASAMY 
Mersi bokou Mr Speaker. Sa 
en bon kestyon Onorab parske 
nou kapab vwar letan nou'n 
fer bann meeting piblik kot 
nou'n pase, i annan bokou 
challenges e bokou konplent 
anver PMC. Nou pa kapab 
kasyet sa. Sa i en fe. 
 Me fodre pa nou bliye i 
annan – PMC pe dil avek 165 
housing estate. E bokou sa 
bann estate parey mon ti pe 
dir dan bann meeting piblik 

kot mon'n pase, i bann estate 
ki i annan par lao 20an 
eksetera. Alors i vre ki nou 
annan challenge kot PMC.  
 Selman mon pou reponn 
ou kestyon, zis pou met en pe 
laklerte lo sa size. Be ki nou pe 
fer about sa? Dan lepase PMC 
ti annan en sel seksyon ki ti 
responsab pou antreprann 
renovasyon mazer, enkli ki 
maintenance tou bann housing 
estate. Konmsi ti napa en unit 
spesifik prenan dir.   

Ti annan serten defi 
entern pou met sa bann travay 
renovasyon lo tender, tel ki 
parey bann mankman 
mendev, bann kapasite 
teknik. Epi pou prepar bann 
dokiman neseser pou nou al lo 
tender, eksetera. 

Pou minimiz lakantite 
letan ki'n pran pou 
antreprann sa bann travay 
renovasyon e fer sir ki sa 
prosesis i vin pli efektiv, pli 
transparan e efikas, PMC ti 
alors boner sa lannen kree en 
seksyon spesifik, pou 
antreprann zis Proze 
Renovasyon, Maintenance. 

E la i anploy plis dimoun 
avek bagaz teknik, ki osi enkli 
son Seksyon Procurement. So, 
in met an plas sa unit. E mon 
kontan pou dir Mr Speaker ki, 
anba nouvo ladministrasyon 
nou'n bezwen met lanfaz lo la. 
Board osi in donn sipor. E sa 
in permet PMC pou kapab 
fer… 

Zis mon anvi sit en pe sif 
ek zot. 17 proze mazer pandan 
sa lannen, dan sa 9 mwan. 
Nou'n kapab fer 17 proze 
mazer. Se si nou konpar sa ek 
dan lepase, dan letan 
oparavan, nou ti kapab fer par 
mwayenn anviron zis 5 proze 
pandan 12 mwan.  

So, sa i en gran 
lakonplisman e mon anvi 
profit sa lokazyon pou felisit 
nouvo direksyon PMC ek son 

Board lo sa size. Nou'n reponn 
demann en pe sa bann 
presyon ki nou…sa 
fristrasyon. E firamezir nou 
annan en plan pou nou tackle 
tou sa bann unit dan en plan 

konkret e byen organize dapre 
resours ki nou annan.  

Mr Speaker, fodre pa nou 
oubliye parey mon'n dir boner 
ki i annan apepre 110 sa bann 
housing estate ki bezwen 
renovasyon. Sa sif i pa pou 
posib pou fer tousala 
overnight. Alors, ek sa plan 
nou a kapab tackle zot dapre 
zot nivo kritik ki zot ete. 

E natirelman firamezir ki 
sa bann unit i ganny laz, 
maintenance osi pou ogmante. 
Sa i reprezant en gro defi pour 
PMC.  

Me par kont, i enportan 
pou nou pa bliye ki bann 
lokater osi, bann dimoun ki'n 
aste zot lakaz, zot osi zot 
annan serten konponan 
maintenance ki zot bezwen fer 

zot menm. Fodre pa ki zis zot 
depan lo Gouvernman. 

E sa i en mesaz kler ki 
nou bezwen anvoye. 
Gouvernman parey zot dir zot 
dan en blok flat e a kapab – 
PMC a kapab okip bann 
landrwa - bann twatir, bann 
peron. Bann landrwa zeneral 
deor.  

Me anndan dan ou unit, 
ou'n aste ou lakaz – sa i pou 
neseser pou ou kapab fer ou 
prop responsabilite e fer ou 
bann pti renovasyon, ou bann 
pti maintenance a lentern ou 
menm. Ok.  

Sepandan Gouvernman 
osi ansanm avek PMC pe fer en 
analiz lo bann fason pli 
soutenab pou mentenir sa 
bann housing estate. E sa i osi 
enkli revwar model 
responsabilite teknik, 
fonksyon e laspe finansyel 
PMC.  

Avek nouvo apwentman 
Board PMC byento, i pou en 
konponan travay ki mon pou 
met bokou lanfaz ek zot, pou 
zot vwar en pe sa model 
finansman, sa model PMC o 
profon.  

Fer en bon analiz pou ki 
sa lakonpannyen i a kapab vin 
en ki pe run byen - byen efikas. 
E i a kapab pe zener reveni 
pou nou kapab re enzekte dan 
bann proze lakaz ki nou pe sey 
fer.  

 
MR SPEAKER 

Mersi. Onorab, ou annan 
siplemanter?  
 
HON MICHEL ROUCOU 
Wi Mr Speaker. Mersi Minis 
pour ou larepons byen detaye. 
E osi mon a profite la pour 
mwan donn mon 
lankourazman bann travayer 
PMC. Mon konnen poudir i 
annan zot – PMC pe selebre 
son 10an ki bann staff ki 
travay ek zot. 
 Minis dan bann konsern 
ki bann zabitan i annan dan 
bann plizyer housing estate. 
Dan larepons ki ou'n donnen, 
eski ou pe dir avek nou 
Lasanble dan bann linisyativ 
ki ou'n eksplike, ki PMC pe rod 
fason pou li amelyor en pti pe 
plis lo bann fason ki zot fer zot 
maintenance, oubyen lo bann 
reparasyon ki zot fer dan bann 
housing estate li menm li. 
 E osi mon dezyenm 
kestyon Mr Speaker; Minis zis 
parey kot mwan Kan Tobrourk 
i annan en nouvo parking ki pe 
ganny fer. Nou war poudir i 
annan apepre 2 mwan ki 
kontrakter in konmans 
louvraz.  

Be selman apre zot in 
deplase lo teren. Zabitan i 
vreman konsernen akoz zot 
tou zot pe fer sakrifis pou zot 
park dan diferan landrwa. E i 
pe pran sitan bokou letan 
pour sa proze kapab konplete. 
Mersi. 

MR SPEAKER 
Mersi. Minis, repons silvouple.  

 
MINISTER BILLY 
RANGASAMY 
Mr Speaker, avek ou 
permisyon mon pou demann 
Deputy CEO PMC, vi ki li ki pe 
responsab loperasyon, pou 
reponn sa kestyon Onorab. E 
si i neseser mon ava azout 
detrwa pti pwen apre. Mersi 
Mr Speaker.  

 
MR SPEAKER 
Mersi. Deputy CEO, ou annan 
laparol. 

 
DEPUTY CEO PMC - STEVE 
MUSSARD  
Bonzour Mr Speaker. Mersi 
Minis pou donn mwan sa 
laparol. Mersi Onorab pour ou 
kestyon. Zis ki mon anvi 
azoute lo sa ki Minis pe fer 
resorti, bann linisyativ pou 
nou pran – Onorab, sa bann 
dernyen letan.  
 La nou dan faz kot nou 
pe sey – nou pa pe seye, nou 
pe go full steam pou nou 
enplimant nou sistenm 
performans. Mon 
personnelman mon ti pe 
regard partou, partou. Byensir 
Gouvernman osi pe ankouraz 
performans dan Sekter Piblik.  
 E ler mon ti pe regard 
partou kote ki i annan en 
sistenm ki bon ki pe ganny 
servi. Mon ti tap laport 
Meteolozi. Zot annan en 

sistenm kot i vreman – i 
vreman admirab. E nou fer 
kontak avek CEO Amelie, 
Vincent Amelie, e volonterman 
in vin – nou'n konmans ganny 
sa dyalog.  
 E la nou pe konmans sa 
staz kot nou pe met bann 
lobzektif. Konmans sa staz kot 
nou annan sa striktir an plas. 
E ki mannyer sa pou ed nou? 
Bon, mon ekout lo konsern 
nou dele letan pou nou pran 
pour maintenance.  

E nou performans 
sistenm nou pou fer li ki i 
annan bann KPI. Byensir dan 
sistenm performans i annan 
bann KPI - Key Performance 
Indicators, kot nou kapab 
mezire. 

Byensir monitoring 
mezire ki evalyasyon kot nou 
pou kapab met an plas. Sirtou 
Seksyon Maintenance, e pou 
tou PMC. Selman sirtou 

maintenance kot nou pou 
adres nou bann konsern dele 
letan lo maintenance.  

Si ou regard maintenance 
bann konplent ki dimoun i fer, 
ou kapab zeneraliz li – 
kategoriz li dan bann diferan 
group. I annan bann ki ou 
bezwen fer li deswit menm 
zour. I annan bann petet 3 
zour, 7 zour. 

E dela, ler nou met sa 
sistenm an plas, la nou kapab 
mezir nou lekor. Akoz si nou 
pa mezir nou lekor, nou pa 
pou zanmen kapab war ki 

mannyer nou kapab fer 
progre, pou nou kapab donn 
en pli bon servis nou bann 
zabitan. 

Pou dir ou fransman, i 
annan en kantite konplent. I 
annan konplent parey Minis in 
dir dan bann meeting piblik, 
kot nou pran en pe letan pou 
nou attend pour en 
reparasyon ouswa en 
maintenance.  

I annan divers rezon sa, 
en?  I annan bann kot nou, 
nou menm nou, nou bezwen 
leve. Nou bezwen pli efikas 
konman PMC, konman en 
lorganizasyon. Bann staff ki 
travay dan maintenance, nou 

bezwen pli azour, pli konekte 
avek nou bann dimoun. Osi – 
sa nou ava adres li atraver nou 
sistenm performans.  

Osi i annan bann 
dimoun ki call. Ler ou call, met 
en konplent. Ler nou pe call li 
back – swa nou, swa sa 
kontrakter nou pe call sa 

dimoun back. Swa i pa reponn 
son telefonn. Swa nou pa 
ganny li. Swa i anvoy ou 
demen.  Apre li menm sa 
dimoun i retournen i vin dir ek 
ou; nou’n call PMC  1 mois, 2 
mois. I pa neseserman leka. 
Nou'n follow-up nou. 

So i annan divers rezon 
akoz ki petet i annan sa bann 
retar. Napa en dimoun ki pou 
vin dir ou zot rezon. Tou kou 
zot pou blanm PMC, PMC. Mon 
pa dir ou nou parfe.  

Byensir nou pou aranz 
nou entern avek nou sistenm 
performans, nou bann KPI kot 
nou kapab mezir nou lekor. 
Mezir nou bann staff. War nou 
bann defayans e koriz nou 
bann defayans. Amelyore. 

Be osi dan sa laspe osi 
kot bann dimoun osi pa pe 
reponn. Ouswa zot tarde pou 
donn akse dan lakaz, akoz par 
ler i annan bann maintenance 
kot bezwen fer anndan. E 
byensir ou pa kapab zis ale 
antre anndan en lakaz en 
dimoun.  

So, nou bezwen sa 
korperasyon ek sa dimoun. E 
la ou war en pti pe – en pti pe 
hard time. E byensir touzour 

zot pou dir ek ou; be se PMC ki 
lafot. So, i annan en pe rezon. 
En pe divers rezon.  

Be sa ki enteresan se ki 
nou annan en Minis ki pe pous 
nou pou nou pli performant. E 
nou pe reponn osi tou ek sa 
lapel – Gouvernman, Minis 
pou nou kapab annan en 
sistenm an plas kot nou kapab 
mezir nou lekor, you know. Be 
like Meteolozi i ete.  

Zot sistenm i very good. 
Parfe. Nou pa pou pran menm 
zafer. Nou pou resikle en pe, 
adapte li pour nou. E mon 
byen kontan poudir ki zot pe 
travay ek nou pou nou – pou 
donn nou sa leksperyans. 
Partaz sa leksperyans avek 
nou. 

E nou war ki - nou pe 
zwenn was semenn ki nou pou 
hopefully lafen lannen nou 
pou annan en striktir an plas 
kot nou ava prezant ek Board 
– nouvo Board ki pe ganny 
apwente.  

E going to 2024, nou ava 
annan something ki nou 
kapab konmans lo la pou nou 
war - the whole of PMC, pou 
nou war petet si nou vin la 
lannen prosen menm letan, 
nou kapab fer en diferan 
konversasyon.  

E nou war poudir i annan 
lefikasite. E nou pe ganny 
mezire. E pou war progre. E 
nou pou war en PMC ki en pti 
pe pli performant ki oparavan. 
Mersi Mr Speaker. Sorry 
mon'n pran en pti pe letan. 

 
MR SPEAKER 
Mersi CEO, wi. Minis i annan 
keksoz ou pou azoute, oubyen 
nou kapab bouze?   

 
MINISTER BILLY 
RANGASAMY 
Mr Speaker, zis 2 pti keksoz 
mon le azoute avek ou 
permisyon. Mwan mon osi le 
met lanfaz. I byen parey 
Deputy CEO in fer resorti ki 
nou pe met sa bann KPIs, 
bann performans an pratik. 
Me osi bann kontrakter ki 
ganny louvraz avek PMC, fodre 
zot pran zot responsabilite e 
delivre.  

 Sa nou konnen i annan 
problenm. I annan kekfwa i 
pran li alalezer. Si zot ti pe fer 
en louvraz prive, zot ti an fer li 
bokou pli efikas. Akoz i 
Gouvernman, akoz i PMC i 
annan ki donn en bon pe 
lenfirmite. Alors sa osi nou 
bezwen adrese seryezman. E 
mon pe demann bann staff… 
 Annefe mon osi mon a 
profite mon a remersye bann 
staff ki pe travay ase for. I 
annan ki kapab fer pli byen 
osi. E bann ki pe travay for, 
pou kontinyen pous lezot e vin 
pli proaktiv. E kominike. Kit 
bann piblik ki pe esper zot 
pour en ka, keep zot okouran. 
Si i annan en pti problenm, fer 
zot konnen.  
 E sa, sa bann mesaz ki 
nou pe re-flush en pti gin dan 
PMC, pou annan bann dinamiz 
pou nou kapab fer bann bon 
travay. Parske bokou fanmir – 
165 estate. Tou sa fanmir ki 
laba ou kapab mazinen ki 
kantite dimoun ki nou pe 
touse dan sosyete. 
 Alors mon pou pous 
Board agresivman, plis ankor 
pou nou kapab met PMC lo sa 
nivo ki devret ete. Parske PMC 
evantyelman se li ki sa 
lorganizasyon ki pa pou zis 
okip housing estate. I pou 
bezwen okip tou sa bann 
batiman piblik, bann batiman 
Gouvernman, parske sa i dan 
son Act.  

 So i annan en ta travay 
pou fer pou met li lo sa nivo, 
me tou lentansyon i la pou nou 
bouz devan. Mersi Mr 
Speaker.  
 
MR SPEAKER 
Mersi Minis. Nou a pran 
prosen kestyon, Onorab Kelly 
Samynadin. 
 
HON KELLY SAMYNADIN    
Mersi Mr Speaker. Bonzour 
Minis avek ou delegasyon, tou 
mon bann koleg Onorab e tou 
dimoun a lekout. Minis mon 
kestyon i al comme suivant;  

Eski Minis i kapab dir 
Lasanble, ki plan son Minister 
anver renovasyon flats Ex-
Teachers Au Cap? Mersi. 
 
MR SPEAKER 
Mersi Onorab. Minis? 
 
MINISTER BILLY 
RANGASAMY 
Mersi Mr Speaker. Bon 
kestyon Onorab. Ou konnen 
boner dan bann lannen - mon 
krwar dan bann lannen boner 
2021 ou ti demann sa kestyon 
Onorab. E a sa moman nou ti 
pe analiz tou bann proze re 
devlopman dan pei.  
 E Ex-Teachers in vin enn 
– en proze vreman top pou nou 
adrese. Parske SIA nou 
lanmen – nou Departman 
Teknik, in fer serten analiz lo 
sa bann batiman. E nou'n 
konstate ki pli vyab lo pwennvi 

finansyel pour re devlop sa 
landrwa olye fer renovasyon.  
 Parske son leta kritik 
striktirelman e bann sistenm 
elektrik, delo – tousala dan en 
move leta. E alors san 
ezitasyon se sa lapros ki nou'n 
pran pour Ex-Teachers. I 
annan bann lezot housing 
estate par egzanp Dolphin 
Court, kot li nou pe pran en lot 
lapros.  
 Mon Minister in pran sa 
desizyon pou konstrir 24 
nouvo unit lakaz lo Vilaz Le 
Domaine pou fasilit sa re 
lokasyon bann lokater ki sorti 
Ex-Teachers. Parske ou 
bezwen relocate zot en landrwa 
pou nou kapab al fer lezot 
travay kot Ex-Teachers li 
menm Turtle Bay. 
 Mon kapab dir ki i annan 
8 – 8 parmi sa 24 unit travay 
in fini. E nou'n fini konstrir en 
nouvo blok. E mon annan 
plezir pou anonse Mr Speaker, 
ki premye koup lokater in fini 
ganny idantifye baze lo nivo 
kritik sa landrwa i ete.  

E se zot ki pou bouz 
premye pour nou pli tar sa 
mwan - Annefe wi, la an 
Septanm ou boner ann Oktob 
zot pou bouze dan zot nouvo 
unit. En fason ki nou a kapab 
fer nou travay anba kot Ex-
Teachers. 

Mr Speaker, pour tou sa 
bann sit redevlopman ki 
mon'n mansyonnen en pti pe 
taler, mon Minister in fer 

assessment pou vwar meyer 
lapros lonterm pou benefisye – 
ki pou benefisye lo en baz 
finansyel e teknik. 

Sertennman kot i posib e 
kot nou war i fer sans pou nou 
fer travay renovasyon lo bann 
batiman, se sa ki nou pou fer. 
Par kont i pou annan lenstans 
parey mon'n fek dir, dan ka 
Ex-Teachers kot le 
konstriksyon i meyer solisyon, 
meyer opsyon. Mersi Mr 
Speaker.  

 
MR SPEAKER 
Mersi. Siplemanter Onorab 
Samynadin? 
 
HON KELLY SAMYNADIN 
Mersi Minis pour ou larepons 
byen detaye. Me par kont mon 
ti ava kontan konnen lo ki baz 
ki sa bann dimoun pe bouz 
dan sa bann nouvo lakaz? 
Eski i pou lo en baz tanporer 
ouswa permanan?  

Apre mon ti ava kontan 
konnen kan ki sa 2 lezot blok 
dan Proze faz Le Domaine i 
ekspekte demare, pour sa 2 
lezot group tenants zot osi zot 
ava kapab bouze. An vi ki zot 
kondisyon lozman i pa osi dan 
sa – i pa dan en leta agreab 
parey sa premye blok ki pe 
bouze. Mersi. 

 
MR SPEAKER 
Mersi. Minis?  
MINISTER BILLY 
RANGASAMY 

Mersi Mr Speaker, pour sa 2 
kestyon siplemanter sorti kot 
Onorab. Mon kapab 
konfirmen i pou en baz 
permanan ki nou pe relocate 
sa bann zabitan dan sa nouvo 
block ki nou'n fer. E pou dan 
bann lezot block osi. 
 Akoz i pou difisil sa bann 
ale vini. Sa mon kapab 
konfirmen. Lo kan sa lot 2 
lezot block pou demare, avek 
ou permisyon Mr Speaker, 
mon a demann CEO SIA si i 
kapab donn nou en update lo 
la silvouple.  
 
MR SPEAKER 
Tre byen. CEO? 
 
CEO SIA - JITESH SHAH  
Mersi Mr Speaker. Mersi 
Onorab. Onorab parey nou'n 
deza diskite dan lepase. Sa en 
blok ki anba konstriksyon 
pour le moman i form parti en 
pli gran proze ki ti'n initially 
ganny planned konman faz 2, 
ki ti sipoze annan 3 blok. 
 Aprezan sa 2 lezot blok 
son design tou keksoz in 
parey, ti'n menm parey avek 
sa enn, selman akoz rezon 
finansman nou ti kapab 
konmans zis avek en blok.  
 Sa 2 lezot blok pe sipoze 
ganny finanse anba Funds 
Saudi ki nou'n deza koz dan 
Lasanble lo la. E i annan 
serten diskisyon byen avanse 
avek Minister Finans lo sa 
loan Saudi.  

 E dapre tou lendikasyon 
ki nou annan, nou pe ekspekte 
poudir Lagreman pou sinyen 
avan lafen lannen and sa bann 
proze pou lo tender boner 
lannen prosenn. Mersi. 
 
MR SPEAKER 
Mersi CEO. Bon nou a termin 
la pour sa seri kestyon. Mon 
pe remersye delegasyon ki'n 
avek nou la, akoz zot pe kit 
nou. So, mon swet zot bon 
depar e bonn kontinyasyon. 
Minis i a retourn avek nou 
pour nou kontinyen 11er. 
Mersi.  
 

(BREAK) 
 
MR SPEAKER 
Bonzour e byenveni 
delegasyon ki'n zwenn nou 
pour kontinyasyon. Mon 
annan Mr Jude Florentine PS 
pour Housing and 
Administration. E osi Mr Jitesh 
Shah ti la avek nou. E apre - 
nou annan en trwazyenm? 
Mersi. E osi Mr Denis Barbe 
PS pour Lands dan Minister 
Later e Lozman.  
 Nou a kontinyen avek 
kestyon 146 ki dan non 
Onorab Gervais Henrie. 
 
HON GERVAIS HENRIE 
Mersi Mr Speaker. E mon ava 
dir bonzour tou bann dimoun. 
E Mr Speaker, mon ava dir en 
special welcome pour PS 
Florentine. En zanfan Mont 

Buxton e congratulation pour 
ou apwentman. Mon krwar i 
fer premye fwa depi ou 
lapwentman ki ou vin dan 
Lasanble Nasyonal. So, 
welcome. 
 

(APPLAUSE) 
 
HON GERVAIS HENRIE 
Kestyon 146 i lir koumsa; Ki 
aksyon Gouvernman pe pran 
pou konstri plis lakaz an 2023 
konpare avek sa 2 dernyen 
lannen? Mersi.  
 
MR SPEAKER 
Mersi Onorab. Minis, repons 
silvouple? 
 
MINISTER BILLY 
RANGASAMY 
Mersi Mr Speaker. Mersi 
Onorab pour ou kestyon. Mr 
Speaker, planifikasyon 
bidzeter pour Lakaz sa lannen 
2023, ti'n fini ganny fer an 
2022. E nou'n planifye pou 
konstrir en total 168 unit 
afordab. An plis nou pe osi al 
demar bann Proze 
Lenfrastriktir pour bann mid-
range condo.  
 Sa sif 168 unit an 2023 i 
en logmantasyon tre 
signifikan konpare avek zis 66 
unit ki nou ti kapab konmanse 
an 2022. Sa i ti rezilta en 
logmantasyon dan lanvlop 
bidzeter ki ganny aprouve 
pour sa lannen 2023, gras a 
bann desizyon responsab ki 

Gouvernman in fer dan letan 
COVID.   
 Sa 168 unit i atraver 9 
proze lakaz. Ladan 3 proze in 
fini demare. E larestan pou 
konmanse avan lannen fini. 
Mon tre ankouraze parske SIA 
pe vreman met lanfaz lo demar 
sa bann proze dapre zot 
timing, dapre zot ler ki ti'n 
ganny planifye. E i vreman 
ankourazan mannyer vwar 
bann proze pe progrese.  
 An plis mon kontan pou 
enform sa Lasanble ki bann 
desizyon final ant Minister 
Finans e Saudi Development 
Fund pour 7 proze lakaz ki 
konpri 172 unit, in byen 
deroule. E nou pe ekspekte ki 
sa Lagreman i a ganny sinyen 
tre byento, pou ki sa bann 
proze i a kapab ganny 
enplimante dan lannen 2024 o 
pli vit posib.  
 Adisyonnelman, bann 
diskisyon avek UAE lo sa 80 
unit Vilaz Orchid pe byen 
progrese. E bann louvraz 
teknik i ava konplete byento 
avan lafen lannen, pou nou 
kapab tender sa proze boner 
2024. 
 Mr Speaker, i pe vin 
plizanpli difisil pou ganny led 
enternasyonal, akoz nou 
klasifikasyon konman en pei o 
reveni i fer li difisil. Alors nou 
pou vwar nou pe bezwen 
depan plis lo finansman lokal.
 E avek tou bann 
komitman ki Gouvernman i 

annan dan tou lezot sekter, pa 
toultan ki nou pou kapab 
finans otan proze lakaz ki nou 
ti a swete.  
 Se pour sa rezon ki 
Gouvernman pe osi ankouraz 
bann Proze Condominium e 
Mid-range Condo i ganny 
finanse anba bann Scheme 
Self-Finance.    
 I enportan alors pou nou 
kontinyelman pouse pou osi 
kontinyelman pouse pou 
demar bann Proze PPP - 
savedir Public Private 
Partnership.  

E byento – tre byento nou 
pou demar en proze 
Perseverance. Par egzanp; kot 
i ava donn nou loportinite pou 
aste 112 fanmir ki tonm dan 
sa mid-range condo concept. 
Bann zenn profesyonnel, bann 
graduates, eksetera.  

Adisyonnelman mon 
Minister pe finaliz son Polisi 
Special Housing pou ankadre 
bann aplikan ki dan sekter 
enformel. Setadir bann 
aplikan ki pa kapab ganny en 
loan avek labank.  

Mr Speaker, mon osi 
annan plezir pou anonse ki 
Venerable Housing Repair 
Scheme ki ti ganny relanse 
anba Minister pour 
Gouvernman Lokal e 
Devlopman Kominoter, i ava 
osi ede soulaz demann pour 
lakaz.  

E donn sa sans pou nou 
kapab fer travay renovasyon 

mazer lo serten lakaz ki tonm 
anba sa scheme dapre merit. 
Pou note, tou aplikan i azour 
avek peyman zot scheme.   

Mon annan bann detay lo 
bann proze Mr Speaker, ki 
mon kapab partaz avek tou 
Manm Lasanble si zot bezwen. 
Me an zeneral nou pe fer nou 
mye posib dapre demann dan 
bann distrik pou nou – kot i 
annan later – pou nou fer nou 
bann proze dapre nou plan ki 
nou annan. Mersi Mr Speaker. 

 
MR SPEAKER 
Mesi Minis. Siplemanter 
Onorab Henrie? 
 
HON GERVAIS HENRIE 
Mersi Mr Speaker. Minis, 
mersi pour ou larepons. Mon 
siplemanter i anliny avek 
kestyon orizinal ki koz lo 
aksyon ki Gouvernman pe 
pran pou konstrir plis lakaz. 
 Dan nou manifesto lo paz 
30 avek 31, i donn 4 solisyon 
ki nou kapab konsider 
konman bann aksyon pou 
konstrir plis lakaz.  

I annan enn ki apel ‘Land 
for those ready to build’. ‘Later 
pour dimoun ki pare pou 
konstrir’. Lot i koz lo 
redevlopman lakaz fanmir dan 
bann double units. I annan en 
lot ki koz lo langazman bann 
antrepriz prive pou konstrir 
plis lakaz. E – well, omwen sa 
3.  

So, mon anvi demann 
Minis si sa bann solisyon ki 
parti in propoze dan son 
manifesto, pe ganny konsidere 
dan Polisi ou Minister pou 
asire konman en aksyon pou 
konstrir plis lakaz? Sa i mon 
premye kestyon. 

Dezyenm kestyon; i 
annan egzakteman 1an ki sa 
konsep mid-range condo ti 
ganny lanse. Donk mon anvi 
konnen ki kalite negosyasyon 
nou pe fer ziska konmela - an 
partikilyerman avek bann 
sekter labank pou vreman 
ede?  

Akoz nou'n vwar labank 
pe met en kantite larzan dan 
Treasury Bonds, konman 
bann competitive investors. Zot 
pe prefere pran larzan piblik 
met dan bonds olye ed 
Seselwa.  

E dezyenmman nou vwar 
bann gran lakonpannyen 
konstriksyon. Par egzanp; 
Benoiton Construction. Si nou 
zis koup lanmar la, nou pou 
war en zoli konstriksyon ki'n 
fer.  

Savedir bann 
lakonpannyen konstriksyon i 
annan mwayen pou zot osi 
antre e donn en koudmen 
konman en aksyon pou 
konstrir plis lakaz. Ki 
mannyer sa enn osi pe ganny 
pran kont par Polisi ou 
Minister? Mersi.  

 
MR SPEAKER 

Mersi Onorab. Minis, repons?     
 
MINISTER BILLY 
RANGASAMY 
Mr Speaker, mon pou demann 
PS Barbe vi ki i ti pe swivre – 
mon konnen prezan i PS Later, 
me selman i ti pe swivre sa 
bann progranm pli pros. E an 
menm tan i a donn nou en pti 
pe azour ki nou pe fer.  
 Mwan mon kapab zis 
konfirmen sa bann stratezi ki 
dan manifesto, tousala nou pe 
met an plas. E nou pe pouse… 
 Par egzanp kot parey 
ou'n fer resorti kot i annan 
bann extension ki kapab 
ganny fer swa vertically, swa 

laterally, kot nou kapab azout 
en pti bout later ek sa bann 
later ki deza la akote fanmir. 
Pou nou kapab ganny labataz, 
nou pe pouse.  

E private partnership nou 
pe ankouraze. E annefe par 
egzanp mon'n fer resorti sa 
PPP ki nou pe demare 
Perseverance pou nou ed nou 
112 kare later – 112 unit, eskiz 
mwan.  
 E bann landrwa kot nou 
pe kapab redevlope osi pou 
nou ed plis fanmir, al plis 
vertikal. Nou pe travay lo tou 
sa bann solisyon.  
 So, larepons. Wi, nou pe 
enplimant e nou pe toultan 
ouver nou lizye pou nou gete si 
nou think outside the box si 
nou kapab ganny bann lezot 
solisyon apropriye. E petet Mr 

Speaker avek ou permisyon 
mon a demann PS Barbe pou 
elabor en pti pe plis lo la. 
 
MR SPEAKER 
PS, ou a kapab pran laparol. 
 
PS LANDS AND HOUSING 
DENIS BARBE  
Mersi Mr Speaker. Minister; 
good morning Mr Speaker, ek 
tou Manm Lasanble. Onorab 
Henrie, boner sa lannen 
Minister ti fer en symposium 
avek Sekter Konstriksyon avek 
Sekter Banker.  

Avek nide pou nou kapab 
gete ki lespas i annan pou nou 
fer kolaborasyon pou 
ankouraz, sirtou nou bann 
middle income earners pou 
trouv solisyon pour zot.  

2 topik sa diskisyon se ki 
enn; get dan bann diferan 
fason avek bann diferan 
konstrent, ouswa bann 
diferan fakter ki pe ede fer pri 
konstriksyon monte. An 
menm tan gete si i annan 
lespas pou nou kapab at least 
fer en dyalog kontinyel avek 
Sekter Konstriksyon.  

 E dezyenm ki ti en pti pe 
enportan. Koz avek bann 
diferan labank. Bann 
aksyonner ki pe donn bann 
diferan loan, pou nou kapab 
gete ki mannyer nou kapab ed 
bann dimoun ki pe pran en 
loan lo bann better terms and 
conditions.  

So, nou'n fer plizyer 
dyalog an relasyon avek bann 
Sekter Labank. E zot in met 
serten konsern devan. 
Laplipar pe dir pou dir already 
zot bann prime lending rates, 
bann loan ki zot pe donnen - i 
more or less lo bann prime 
lending rates. 

  Me par kont, nou ti anvi 
osi teste zot lapeti pou gete 
egzakteman – ler nou, nou pe 
pous sa bann Proze Mid-range 
Condo ki sa bann dimoun pou 
rod finansman zot menm zot. 
Si labank i pare pou zwenn 
nou lanmwatye semen. 

E i annan bann diskisyon 
ki'n ganny swiv a swivan sa, 
spesifikman atraver Minister 
Finans, kot i annan bann 
labank ki'n pare, spesyalman 
Nouvobanq. 

I annan enn de labank 
osi ki pe ganny konsidere, par 
egzanp Commercial Bank, pou 
zot kapab sey vin avek en 
solisyon en pti pe pli konvenab 
pour bann kliyan.  

Me le pwen i reste poudir 
pou nou kapab fer sa, lefe ki 
nou pe vann sa bann unit off 
plan, i bezwen annan en some 
form of agreement between 
kliyan, labank avek 
kontrakter. Ki protez en pti pe 
zentere labank. An menm tan 
i protez kliyan, i protez 
kontrakter. 

E pour le moman baze lo 
sa framework ki nou annan, 
nou pe teste sa model avek 

lenplimantasyon Proze GICC 
ki nou pe fer. E an menm tan 
si nou pe ganny sikse avek, 
nou pou sey pous li pou nou 
kapab get lapeti bann lezot 
labank pou partisip en pti pe 
dan sa konversasyon. 

Pour le moman nou 
annan en pe plis langazman 
Nouvobanq, me nou pe swete 
ki bann lezot labank osi ler 
nou pou konmans rollout nou 
bann proze, zot pou kapab osi 
come onboard pou ede donn en 
meyer dil nou bann kliyan – 
nou bann middle income 
earners. Thank you. 

 
MR SPEAKER 
Mersi PS. Prosen kestyon, 
Onorab Wavel Woodcock.  
 
HON WAVEL WOODCOCK 
Mersi Mr Speaker. Bonzour 
Minis ek ou lekip. E bonzour 
tou Manm e tou dimoun a 
lekout. Mr Speaker, mon 
kestyon i comme suivant; 
 Eski Minis i kapab 
enform Lasanble kan ki Proze 
Lakaz Mont Plaisir, Grand 
Anse Praslin pou konmanse e 
konbyen letan i pou pran pour 
sa proze konplete? Mersi.  
 
MR SPEAKER 
Mersi Onorab. Minis? 
 
MINISTER BILLY 
RANGASAMY 
Mersi Mr Speaker, e mersi 
Onorab pour ou kestyon. Mr 

Speaker, Proze Mont Plezir i 
anba konsiderasyon kot 
Lotorite Plan.  

Nou’n bezwen fer serten 
louvraz pou klersi sa sit e fer 
bann setting out pou kote lo 
bann batiman pou ganny 
locate, pou permet Lotorite 
Plan fer en evalyasyon lo sa 
plan.  

Parske parey ou konnen 
Onorab, sa sit i ase agresiv. E 
Planning pe fer sir tou keksoz i 
annord, alors nou'n fer sa 
legzersis ek Planning. E nou 
target se pou tender sa proze 
ann Oktob 2023. I en proze 
ki'n ganny byen planifye.  

E dapre plan, nou sipoze 
konstri li pandan en peryod pa 
plis ki 10 mwan. I annan tou 
lendikasyon ki nou kapab 
konplet li dan 10 mwan. Me 
selman nou pou pouse pou 
vwar si nou kapab fini pli 
boner osi. I pou dan nou 
lentere pou fini pli boner.  

Selman zis prenan kont 
konplikasyon sa teren, i pa 
pou fini – i pa pou pran plis ki 
10 mwan pou nou konplet sa 
proze. Mersi Mr Speaker. 

 
MR SPEAKER 
Mersi. Siplemanter Onorab 
Woodcock? 
 
HON WAVEL WOODCOCK 
Zis en pti pe detay Minister, si 
ou kapab donn nou en pe 
lenformasyon lo konbyen unit 

pou annan e konbyen lasanm 
pou annan par unit?  
 Apre mon konpran 
konpleksite sa teren. Ti annan 
en diskisyon at one point ki zot 
ti dir pou difisil pou recoup sa 
larzan once sa proze i 
konplete. Prezan ti annan en 
sizesyon ki zot ti kapab fer en 
mid-range condo.  
 Mon kestyon; eski zot 
pou – i pou mid-range condo, 
ouswa zot pou fer bann social 
housing? Zis si ou kapab donn 
nou en pti pe sa lenformasyon. 
Mersi.  
 
MR SPEAKER 
Mersi Onorab. Minis? Panel? 
 
MINISTER BILLY 
RANGASAMY 
Wi, i en proze ki mon ti pe swiv 
o pros osi, Mr Speaker. E i 
annan 8 unit 3 lasanm. E 
nou'n pran en stratezi pou fer 
bann proze afordab lo sa sit. 
Nou pe egzamin lezot sit dan 
Grand Anse kot nou a kapab – 
akoz nou annan en bon pe 
aplikan osi ki tonm dan kad 
mid-range condo. Me nou pe 
kit bann lezot sit.  

Menm avek bann 
propriyeter prive kot nou pe 
vwar si i annan posibilite pou 
aste later, eksetera. Nou pe 
analiz tou bann solisyon. 
Mersi Mr Speaker.  

 
MR SPEAKER 

Mersi. Nou a pran prosen 
kestyon. E 148, Onorab Phillip 
Arissol.  
   
HON PHILLIP ARISSOL 
Mersi Mr Speaker. Bonzour Mr 
Speaker. Bonzour Minis avek 
ou delegasyon. Bonzour tou 
bann koleg Onorab e bann 
dimoun ki pe swiv nou. 
 Minis mon kestyon i 
koumsa; Eski Minis i kapab 
dir Lasanble ki kantite 
emergency house son Minister 
i administre e kote sa bann 
lakaz i sitye? Mersi.  
 
MR SPEAKER 
Mersi. Minis, repons? 
 
MINISTER BILLY 
RANGASAMY 
Mersi Mr Speaker. Mr 
Speaker, nou annan an total 
dan pei pour le moman 61 unit 
ki nou apel Transit Homes, 
mmm! E ladan, nou pa apel 
zot bann emergency housing. 
Nou plito apel zot bann Transit 
Home akoz i bann solisyon 
tanporer kot nou soulaz bann 
zabitan ki ganny en 
konplikasyon pou fer avek en 
dezas natirel, eksetera.  
 So dan sa 61 pou reponn 
ou kestyon Onorab, nou 
annan 42 sa bann unit ki baze 
Barbarons. 15 unit nou ti 
konstri anba Iles Aurore dan 
sa bann dernyen 2an. E 4 unit 
ki baze Cote D’or Praslin. Alors 

sa i donn nou sa sif 61 ki 
mon'n mansyonnen. 
 Nou pe al demar 
konstriksyon ankor 4 unit 2 
lasanm Ile Aurore ki nou 
ekspekte konplete avan 
finisyon lannen. Mon'n donn 
tou lenstriksyon pou nou go 
ahead ek sa parske nou pe 
vwar i annan en presyon 
enorm lo sa bann unit. 
 Mon ti a kontan fer 
resorti ki Transit Home, parey 
mon'n dir oparavan, i en 
lasistans tanporer pou stabiliz 
en fanmir dan bann ka kot i 
ariv en dife, en dezas natirel tel 
ki dan bann deboulir later. Sa 
i en pwen ki vreman enportan 
ki mon le fer resorti ozordi. 
Mersi Mr Speaker.  
 
MR SPEAKER 
Mersi. Siplemanter Onorab 
Arissol, wi? 
 
HON PHILLIP ARISSOL 
Mersi Mr Speaker. Mon 
siplemanter i koumsa; eski 
Minis i kapab dir nou si tou sa 
bann Emergency Houses i plen 
la an se moman? Dan ki 
sirkonstans ki en dimoun i 
ganny alokasyon avek en 
Emergency House? Mersi. 
 
MR SPEAKER 
Minis, repons? 
MINISTER BILLY 
RANGASAMY 
Mr Speaker, mon pou demann 
ou permisyon pou mwan 

demann PS Barbe. Ankor enn 
fwa vi ki i pli familye ek bann 
prosedir alokasyon, pou li 
reponn sa bout kestyon. 
 Selman sa ki mon kapab 
konfirmen avek sa Lasanble i 
ki tou le 61 unit i plen. Nou 
napa ankor landrwa. E sa i 
met en ta presyon lo nou. Se 
sa nou pe sey konstri ankor 
lezot.  

E nou pe ankouraz sa 
bann fanmir osi pou – parey 
nou dir, nou ti'n stabiliz zot 
tanporerman pou rod solisyon 
pou nou kapab kit en stok 
lakaz available.  
 Akoz nou pe vwar ki i 
annan en ogmantasyon 
efreyan lo bann ka dife ki pe 
arive. La nou pe antre dan 
lasezon lapli. Pou osi nou riske 
ganny bann sityasyon kot i 
annan bann deboulman bann 
landslides oubyen bann 
deboulir later. Alors i enportan 
pour nou kapab servi sa stock 
ki nou annan, pou ede sa 
bann ka ki bann genuine 
cases.  
 E alors sa i en defi ki nou 
pe fer fas avek. Me avek ou 
permisyon Mr Speaker, mon a 
demann PS Barbe pou eklersi 
en pti gin lo stratezi ki 
mannyer nou dil ek sa bann 
case pou fer alokasyon.   
 
MR SPEAKER 
Mersi Minis. PS Barbe, wi ou 
kapab kontinyen. 
 

PS LANDS AND HOUSING 
DENIS BARBE  
Mersi Mr Speaker. Alokasyon 
bann unit Onorab, i ganny gide 
par en policy ki Minister i 
annan pour Transit Home. E 
nou get li pirman lo baz bann 
dife ouswa bann dezas ki 
arive; lateras grennen, miray 
grennen ouswa pye dibwa 
tonm lo lakaz, lo en baz 
tanporer.  

Apre posibleman i annan 
bann serten proze spesifik ki 
Gouvernman i enplimante. La 
kekfwa nou bezwen annan sa 
2 unit pou nou bouz sa bann 
dimoun tanporerman 
firamezir nou pe enplimant 
proze. Sel sa bann kategori ki 
nou bouz dimoun dan baz 
tanporer. Thank you, Mr 
Speaker.  

 
MR SPEAKER 
Mersi PS. Prosen 
kestyon…Eskiz mwan. Mon 
krwar nou bezwen sanz 
delegasyon. Nou pou dir 
orevwar Mr Jude Florantine. 
Mersi pour ou partisipasyon. 
Mr Jitesh Shah e Mr Denis 
Barbe i reste avek nou. E 
madanm raporter i ava apel lot 
zofisye. 

Non. Mon krwar sa 2 
zofisye ki nou bezwen i la, Mr 
Jitesh Shah avek Mr Denis 
Barbe. Donk nou a pran 
kestyon 149, Onorab Sandy 
Arissol?  

HON SANDY ARISSOL 
Mersi Mr Speaker. Mon 
kestyon pour Minis i lir 
koumsa;  

Eski Minis i kapab 
eksplik Lasanble ki plan 
Gouvernman i annan an se ki 
konsern later konblaz Bel 
Ombre? Mersi.  
 
MR SPEAKER 
Mersi. Minis? 
 
MINISTER BILLY 
RANGASAMY 
Mersi Mr Speaker. Mersi 
Onorab pour ou kestyon. 
Onorab parey ou konnen, plan 
orizinal sa konblaz Bel Ombre, 
ti pou konstri en breakwater 
ek en morso konblaz pou abrit 
bann bato lapes.  

E osi ganny en pe later 
pou devlop bann fasilite 
asosye avek Lendistri Lapes, 
tel ki; ice plant, fuel station, 
mouyaz e lakostaz. Basen 
mouyaz in ganny agrandi. 
Firamezir por in devlope avek 
bi pou donn bon labri bann 
bato plezir e charter pour 
touris.  

Dan lepase mon Minister 
ti'n devlop en plan devlopman 
pour sa landrwa. Sa ti ganny 
fer par Departman kot Lotorite 
Plan, Land Use Plan 
Department, ki nou ti'n partaz 
avek Minister ki responsab 
pour Lapes. 

Parey ou okouran 
Onorab, Lotorite Lapes SFA in 

fini antre e sekiriz sa morso 
teren ki'n ganny allocate avek 
zot. Mon Minister in osi in 
finaliz alokasyon bann later 
pour – avek Fondasyon Leritaz 
Nasyonal. E osi nou lease en 
morso later avek en devloper 
touristik.    

Lamenazman morso 
teren ki reste in ganny pase 
avek Lotorite Por, Seychelles 
Ports Authority. E sa pou enkli; 
lespas pour parking, loto e 
lespas pou fer bann pti 
reparasyon bato, ki pa enkli 
fibreglass.  

Mr Speaker, Lotorite Por 
pe osi eksplor posibilite pou 
kas serten ros dan sa lagon 
pour benefis bann bato lwazir 
e charter. E sa pou ganny 
konplete – konplimante par 
enstalasyon en Stasyon 
Karbiran SEYPEC. 

Lespas i limite, me 
selman nou pe esey servi li 
dan en fason pli efikas posib. 
Nide se pou lev sa landrwa e 
met an plas bann fasilite tel ki; 
en restoran, ATM, eksetera. En 
fason ki sa landrwa la dan Bel 
Ombre i a vin en pti hub en pti 
heartbeat pour distrik Bel 
Ombre.  

Parske nou tou nou konn 
Bel Ombre. I long, etrwat e i 
napa en landrwa kot konmsi i 
annan sa lavi, sa bon laganm 
kot tou dimoun i kapab vini. 
Avek sa bann aktivite por, 
lapes, touristik - i ava annan 
sa laspe leritaz tou. Bann 

konponan parey en pti feel of a 
marine charter. Sa vizyon pour 
sa landrwa.  

Me pou osi Gouvernman 
a fasilit sa, me nou pou 
bezwen sipor Sekter Prive osi 
pou vin devan pou partisip 
dan sa loptik pou nou kapab 
devlop sa landrwa lo sa 
lanpler. Mersi bokou Mr 
Speaker.  

 
MR SPEAKER 
Onorab Arissol, siplemanter? 

 
HON SANDY ARISSOL 
Mersi Mr Speaker. Mersi Minis 
pour ou bann larepons. Mon ti 
a kontan demann Minis 2 pti 
kestyon Mr Speaker. Anvi 
parey Minis i konnen, nou tou 
nou konnen poudir sa bout 
later konblaz i annan plizyer 
Minister ki occupy sa bout 
konblaz. 
 Mon ti a kontan demann 
ou spesifikman pour ou 
Minister, dir nou konbyen 
kare later ou Minister i annan? 
Lekel bann dimoun ki'n 
gannyen? E kan ki nou 
ekspekte bann devlopman 
avek sa bann dimoun ki'n 
ganny sa bann kare later? 
Premye kestyon. 
 Mon dezyenm kestyon ki 
mon ti a kontan demann ou; 
eski Planning Authority in 
ganny okenn soumisyon bann 
plan pour devlopman sa bout 
later ki tonm anba ou 
Minister?  

E si Planning Authority pe 
fer serten vizit an relasyon 
avek bann konstriksyon ki pe 
ganny fer lo sa bout later 
konblaz? Mersi Mr Speaker.  
 
MR SPEAKER 
Mersi Onorab. E avan mon pas 
sa kestyon avek Minis. Les 
mon a dir byenveni CEO 
Angela Servina. CEO 
Seychelles Planning Authority. 
Minis, kestyon – repons pour 
ou kestyon silvouple? 
 
MINISTER BILLY 
RANGASAMY 
Wi. Mersi Mr Speaker. Mersi 
Onorab pour ou kestyon 
siplemanter. I annan an tou 4 
kare later ki mon Minister in 
lease avek diferan antite.  

I annan enn ki apel 
J3655 ki 1375met kare. Sa in 
ganny allocate avek Seychelles 
Heritage Foundation lo en bay 
50an apartir 2014. Nou annan 
J4199 250met kare ki’n ganny 

allocate ek Seychelles Heritage 
Foundation osi lo en bay 46an 
apartir 2019.  

Nou annan osi en lot kare 
J3480 589met kare. Sa in 
ganny allocate avek 
lakonpannyen BORV lo en bay 
30an apartir 2014, pou fer en 
restoran. 

I annan en morso ki reste 
J4200 - 4mil200, ki son kare 
later i anviron 883met kare. E 
sa nou lentansyon se pou pas 
avek Ports Authority pou zot fer 

zot plan pour kan mannyer zot 
pou progrese pou devlop sa 
landrwa.  

An zeneral, i pa mal 
konplike sa teren ki reste, 
malgre i pa gran. I annan 
diferan akter ki involved. I 
annan Ports Authority zot 
menm, IEA. I annan bann 
konponan tourism e i annan 
bann konponan eritaz. Akote i 
annan konponan lapes tou. 

So mon Minister ki pe fer 
sa oversight. Se sa nou pou 
donn sa sipor teknik, pou nou 
konplet sa legzersis dapre plan 
final sa landrwa. Selman, an 
zeneral se Ports Authority ki 
pou fer amenazman sa 
landrwa.  

Kot i konsern planning 
submission, mon kapab 
konfirmen ki kote kot i 
konsern Seksyon SFA, zot 
annan bann planning 
submission ki zot in fer. Me sa 
lot seksyon ki reste napa 
okenn planning application 
ki'n ganny fer an se moman. 
CEO i kapab konfirm sa.  

Ou'n alert mon la dan – 
petet mon pa konnen si ou'n 
dekouver serten keksoz ki pe 
pase. Alors mwan mon pou 
profite demann CEO Angela – 
CEO Planning Authority pou 
nou fer sa analiz lo santye osi 
pou vwar si i annan bann 
travay ilegal pe ganny fer ou 
non.  

E lenpresyon ki mon pe 
gannyen dan ou larepons, ou 

pe endik mwan kekfwa i 
annan keksoz ki ou en pe 
konsernen.  

Alors mon pou pran sa 
lokazyon pou mwan demann 
CEO Planning Authority, pou 
fer serten travay lo sa site, pou 
fer sir keksoz i ganny fer dan 
en fason organize. 

E deza i en landrwa ki 
tight, i etrwat, i limite. Alors i 
enportan ki nou swiv nou 
masterplan ki nou annan pour 
sa landrwa, nou development 
plan ki nou annan pour sa 
landrwa. Mersi Mr Speaker.  

 
MR SPEAKER 
Mersi Minis. Mon krwar Minis 
in lev sa pwen ki i pe demann 
ou pou klarifye si i annan 
keksoz ilegal. Be Onorab, si ou 
pa mind mon pou pas lo soz, 
akoz mon pa'n permet lezot 
klarifikasyon, so mon pou 
bezwen kontinyen. Mersi.  

CEO Servina, in zwenn 
nou pour kestyon 152 ek 154. 
Alor la nou pou sot sa 2 e nou 
pou al lo 152. E 152 i dan non 
Onorab Sylvanne Lemiel. 
 
HON SYLVANNE LEMIEL  
Mersi Mr Speaker. Bonzour 
Minis avek ou delegasyon. E 
bonzour tou dimoun a lekout. 
Mon kestyon i al comme 
suivant; 

Eski Minis i kapab dir sa 
Lasanble e osi zabitan Anse 
Royale ki plan son Minister i 
annan pour sa later ki'n ganny 

demarke pour Proze Beach 
Park Anse Royale? Mersi.  
 
MR SPEAKER 
Mersi Onorab. Minis? 
 
MINISTER BILLY 
RANGASAMY 
Mersi Mr Speaker. Mersi 
Onorab pour ou kestyon. Mr 
Speaker parey ou konnen, sa 
morso later - zis pou sitye 
dimoun ki pa okouran kot nou 
pe koze.  

Nou pe koz sa morso 
later o bor lanmer an montan 
dan sid apre Legliz Anglikan 
Anse Royale. E sa landrwa in 
ganny dezinyen konman en 
landrwa rekreasyonnel pour 
piblik.  

Lotorite Plan, mon anvi 
enform Onorab, in prezant sa 
plan devlopman avek Konsey 
Minis. E sa plan in deza ganny 
aprouve an prensip, avek 
serten pti lazistaz pou zot fer.  

Byensir lentansyon 
Gouvernman se pou amenaz 
sa landrwa e met bann fasilite 
apropriye tel ki parey; bann 
twalet piblik, bann ban, bann 
kyosk pou vann souvenir. E 
manze - bann stand barbeque, 
eksetera. Pou ki sa landrwa i a 
vin en sanpyon pti landrwa e 
fanmir i a kapab enjoy e 
apresye.  

Me mon bezwen dir ki 
malerezman anvi ki bann 
diskisyon striktir amenazman 
sa landrwa pa ankor ganny 

finalize, i pa ankor posib pou 
Gouvernman met resours pou 
demar sa tel proze pour 
lemoman. 

Prenan kont ki sa 
landrwa pou ganny frekante 
par bann fanmir, nou pe 
aprofondi sa konsiltasyon pli 
spesifik avek bann partner kle, 
tel ki Minister Lafanmir.  

E sa zot menm – e 
byensir Lotorite Distrik nou 
pou bezwen met nide ansanm 
pou nou konplet nou desizyon 
final, en fason nou ava kapab 
demar sa proze o pli vit posib. 
 E sa i ava anmenn lazwa 
pour bann zabitan Anse 
Royale e lezot zabitan Sesel. 
Touris konman Seselwa pou 
vin frekant sa landrwa.  

E son vizyon, son plan i 
vreman fantastik. I zis getting 
it – konmsi, completed as soon 
as possible, pou nou met nide 
ansanm pou nou konplet li o 
pli vit posib. Sa nou bi, sa nou 
lentansyon. E se sa kot nou 
ete pour lemoman Mr Speaker. 
Mersi bokou.  

 
MR SPEAKER 
Mersi Minis. Wi Onorab 
Lemiel, ou siplemanter?  
 
HON SYLVANNE LEMIEL 
Mersi Mr Speaker. Mersi 
Minis, pour sa nouvo 
lenformasyon ki ou pe donn 
nou. Mon kestyon Mr Speaker, 
i se ki i ti annan en bon pe 
dimoun, Minis, ki dan lepase 

antan ki plan mannyer ti ete, 
in annan bokou dimoun ki'n 
anvoy zot request devan. 
 I annan ki'n vin kot ou 
menm ou Minis. I annan ki'n 
al atraver ESA. ESA nou pe koz 
ESA avan. E menm ESA la 
konmela kot ki i annan bann 
dimoun ki'n anvoy zot request 
kot zot, zot ti anvi annan 
serten devlopman ki zot osi zot 
ti anvi fer. 

Etandonnen ki avan sa 
ti'n dir pou dir sa bout later 
dan Beach Park pou kapab 
ganny allocate atraver bann 
pti lease, avek bann dimoun ki 
anvi fer bann diferan projet.   

So, ki i arive prezan 
Minis, avek sa bann request ki 
sa bann dimoun in anvoye? 
Eski pou ed Minister fer sa 
devlopman – eski zot pou 
ankor pe aksepte bann request 
sorti kot bann dimoun ki anvi 
fer bann devlopman ki pou 
tonm dapre ou plan ki ou pe 
mazin fer?   

Oubyen sa i pou reste zis 
en keksoz ki Gouvernman li 
menm pe mazin enplimante. E 
mon ti a kontan konnen kan 
petet zot pou desid vin dan 
distrik pou zot vin prezant sa 
plan avek zabitan e lezot 
dimoun ki enterese. Mersi.  

 
MR SPEAKER 
Mersi Onorab. Minis? 

 
MINISTER BILLY 
RANGASAMY 

Mr Speaker, mon ti pe konsilte 
mon 2 koleg teknik akote 
mwan. Pou sir, Gouvernman 
pou fasilit sa proze. Me parey 
toultan nou pe fer, nou pe 
ankouraz dimoun osi pou vin 
devan e partisip dan sa proze 
lo li menm.  

E me selman dan en 
fason ki byen kordinen, byen 
planifye parske sa bann 
keksoz pou nou pa fer sir – 
apre i annan bann dezord ki 
kapab vini avek. 

Ou konnen sa legzanp ki 
nou pe pran. Par egzanp lo 
Beau Vallon kot nou'n kapab 
lans sa Proze Promenade Beau 
Vallon. I annan en pe bann 
leson from sa ki nou pou 
aprann pou nou aplik li Anse 
Royale.  

Tou lentansyon se pou 
donn – met dife anba lezel nou 
bann zenn antreprener ki 
enterese. Donn zot sa sans 
pou zot fer zot pti biznes. Tou 
lentansyon i ladan.  

Alors ki mon pou fer o pli 
vit posib ki nou'n kapab tonm 
dakor lo lekel ki pou amenaz 
sa landrwa - son management 
of it, ki keksoz zi kapab ganny 
organize. Par egzanp; lekel ki 
pou anmas bann zafer salte, 
bann waste. Bann size parey 
sekirite sa landrwa, eksetera, 
 nou bezwen finaliz sa. 

 E la Departman Later i 
ava pran en desizyon dan ki 
fason nou pou allocate sa 
bann diferan pti landrwa 

parey ou dir, pou nou partaz 
en pe ek tou bann antreprener 
ki'n vin devan oparavan.  

So mon pou demande ki 
tou sa lenformasyon i ganny 
asanble. E nou a vwar ki 
mannyer sa bann aplikasyon 
ki'n vin devan i antre avek son 
plan li menm.  

So, an prensip, the plan 
of action is finaliz sa konsep 
management sa landrwa, e 
vwar en pe bann request ki'n 
vin devan. E pouse pou nou 
kapab met lenfrastriktir an 
plas.  

Departman SIA i ava 
prepar lenfrastriktir parey nou 
pe fer Beau Vallon pou nou 
kapab anmenn sa bann 
antreprener pou zot vin sa 
landrwa, e met lavi. E met zot 
bann plan an aksyon. Sa 
lentansyon Mr Speaker. E sa 
lapros ki nou pe pran.  
 
MR SPEAKER  
Mersi Minis. Nou a prezan pas 
lo kestyon 154. Kan…?  Ale, 
rapel. 
 
HON SYLVANNE LEMIEL  
Mersi Mr Speaker. I annan en 
kestyon dan mon bann 
kestyon ki pa'n reponn. Mon'n 
demann li kan ki i pe mazin 
vin dan distrik pou prezant sa 
plan ek bann dimoun? 
 
MR SPEAKER 
Tre byen. Minis, kan? 
 

MINISTER BILLY 
RANGASAMY 
Ok. Mr Speaker, mon pou 
bezwen konsilte tou mon bann 
lezot koleg ki - lezot lazans ki 
involve avek, akoz mon pa pou 
kapab al zis mon Minister san 
ki zot in ganny zot input. Me 
tou lentansyon… 
 La nou an Septanm. Mon 
ti a kontan nou ti a kapab fer 
sa avan lafen lannen en fason 
nou a konnen kot nou stand 
pour lannen prosen. Sa nou 
pou met lavi pou nou fer sa.  

So pou nou vin dan 
distrik. Pou nou prezant 
master the development plan e 
an menm tan konmans sa 
konversasyon serye avek bann 
ki enterese. Mersi Mr Speaker.  

 
MR SPEAKER 
Mersi. Nou prezan pas lo 
kestyon 154, Onorab 
Herminie. 
 
HON WILBERT HERMINIE 
Mersi Mr Speaker. Bonzour 
Minis avek ou delegasyon. 
Kestyon 154; Avek bokou 
batiman ki pe ganny konstri 
dan lavil ek dan zalantour 
lavil, eski Minis i kapab dir 
nou Lasanble si i annan en 
plan konpreansiv pou 
devlopman en multi-storey car 
park dan zanmerant Victoria? 
Mersi.  
 
MR SPEAKER 
Mersi Onorab. Minis? 

MINISTER BILLY 
RANGASAMY 
Mersi Mr Speaker. Mersi 
Onorab pour ou kestyon. Mon 
konnen ou en enzenyer so sa 
bann keksoz i enteres ou 
bokou ou osi. Mwan osi 
koman en enzenyer, in preokip 
mwan ler mon war konzesyon 
dan lavil.  

E i bann konversasyon ki 
nou'n kontinyen. Ti annan 
bokou travay ki ti'n ganny fer 
oparavan, me nou'n kontiny 
sa konversasyon. E la ozordi 
mon a kapab partaz en pti pe 
kot nou ete avek Onorab ek 
Lasanble.  
 Gouvernman atraver 
Lotorite Plan ti'n adopte en 
dokiman ki apel Victoria 
Masterplan ki mon asire bokou 
Onorab prezan i konnen en pe 
lo la - i konn en pe lo la. Annefe 
sa plan i en gid lo ki mannyer 
Gouvernman i ava swete vwar 
nou zoli pti Lavil Victoria 
devlope e evolye ziska lannen 
2040. 
 Enn bann gran laliny sa 
plan ti osi ganny deside avek 
bann diferan partner enkli 
piblik Seselwa atraver en seri 
rankont ki ti ganny organize 
en pe partou dan pei, ki pou 
retir trafik dan Lavil Victoria.  
 Mr Speaker, pou ranforsi 
lo sa bann provizyon lo sa 
plan, vizyon nou Gouvernman 
ozordi i zisteman pou vwar 
lavil Victoria devlope konman 

en pti sant ki – en pti lavil ki 
egzanpler, ki soutenab dan 
tou son laspe.   

Savedir an sa ki konsern 
kalite batiman e lenfrastriktir, 
ki ganny planifye e konstri, 
ziska vizyon pou retir trafik 
dan lavil Victoria e osi anmenn 
plis lavi e aktivite dan nou lavil 
pou nou pep e viziter apresye. 
Osi bann avek serten difikilte 
pou mouvmante.  
 Nou anvi met an plas – la 
mon kontan mon war Onorab 
Zialor in bouze - i a konte 
tande ki nou pou sey met 
lanfaz osi pou bann 
wheelchair users. E sa i 
enportan.  

Mwan menm mon mon'n 
pas ladan. Mon'n vwar avek 
mon pti garson, letan mon pe 
sey anmenn li anvil pou fer li 
kontan, napa fasilite pou 
anmenn li dan en wheelchair. 
I konplike. 
 So alors nou ti a kontan 
nou lavil i annan sa bann 
legzanp, ki senpatik anver 
bann dimoun avek mwen 
fasilite pou zot – parey nou dir 
sa, avek en pti pe disabled 
dimoun ki nou annan. 
Dezabilite - problenm 
dezabilite. E ki lavil i ava en 
lavil vivan kot bann pyeton i 
kapab enjoy.  
 So alors pou nou kapab 
fer sa, Mr Speaker atraver 
bokou diskisyon avek bann 
lazans konsernen tel ki 
Departman Transpor, 

desizyon in ganny pran par 
Konsey Minis pou 
konstriksyon bann multi-
storey car park – ki i ou 
kestyon Onorab, dan bann 
landrwa zis an deor sant 
Victoria.  
 Sa i ava ede pou soulaz 
sa bann problem konzesyon 
trafik ki egziste dan lavil. E an 
menm tan retir trafik dan 
Victoria. I enportan pou note 
Mr Speaker, ki sa proze pou 
ganny antreprann par faz. 
Byensir depandan lo resours 
ki a nou dispozisyon.  
 I annan 2 sit ki nou'n 
targete pou nou konmans 
lenplimantasyon sa Proze 
Multi-storey Parking. Enn sa 
bann sit i o bor ICCS ki ava 
benefisye manm piblik ki 
antre dan lavil sorti dan sid, 
was e les Mahe. E lot sit i pou 
zis pa tro lwen ek nou la, kot o 
bor batiman Espace, ki i ava 
benefisye bann manm piblik ki 
antre dan lavil sorti nor e sant 
Mahe.  

Konmsi zot a kapab park 
laba e li dan en sans i pou 
provide en shuttle dan lavil ki 
a kapab bouz dimoun kot zot 
bezwen ale. I ava – sa 
lentansyon. En fason tou 
dimoun pa a bezwen antre dan 
lavil pou al park. 

I en travay enteresan, me 
nou bezwen anbisye dan nou 
stratezi pou nou kapab fer li 
vin en realite. Mon konsyan 
ki'n kapab petet ganny seye 

oparavan. I pa'n tro fasil akoz 
i en problenm mindset. Tou 
dimoun i le preski park son 
loto dan biro kot i pe ale.  

So, i en bann stratezi nou 
pou bezwen travay ek nou 
piblik pou vwar lavantaz ki sa 
i anmennen. Be Mr Speaker, 
pour lemoman Gouvernman i 
ankor pe fer bann travay 
teknik pour sa 2 proze.  

E mon napa bann detay 
presiz devan mwan pou 
prezant avek Lasanble a ler 
aktyel. Be byensir, dek ki tou 
travay teknik in ganny 
formalize e konplete, 
Gouvernman i ava prezant 
bann konsep avek piblik 
Seselwa.  

Nou pou pouse ki sa 
bann multi-storey carpark i 
kapab ganny konsevwar dan 
bann - parey bann PPPs si 
posib. So i ava annan bann 
konponan komersyal ki ava al 
avek osi. Ankor enn fwa, pou 
kree lanplwa, pou kree 
posibilite pou nou bann 
Seselwa kapab debourye. 
 Zis pou note Mr Speaker, 
Proze Multi-storey Carpark pou 
mars pli efektivman dan 
lonterm ansanm avek bann 
lezot plan e proze pour lavil ki 
an se moman i ankor anba 
egzaminasyon e diskisyon.  

Me dek ki tou keksoz i 
finalize, i konkretize, manm 
piblik i ava kapab ganny tou 
lenformasyon. E mon konnen 
tou bann Onorab pou siport sa 

2 proze parske i pou benefis 
nou pti kapital. Mersi Mr 
Speaker. 
 
MR SPEAKER 
Mersi. Siplemanter Onorab 
Herminie? 
 
HON WILBERT HERMINIE 
Mersi Mr Speaker. Mersi Minis 
pour ou larepons. Minis zis 2 
pti follow-up. Mon kontan 
larepons ki ou'n donnen. Me 
selman dan plan – bann 
planning ki zot ti fer oparavan, 
ti deza annan en plan pou met 
en multi-storey carpark kot 
Stad Popiler. E eski Minis i 
kapab dir nou kwa ki'n arive 
ek sa?  
 E mon dezyenm kestyon 
se ki; kan ki zot krwar zot 
anvizaze konmans sa proze? 
Akoz vreman problenm pou 
akse bann servis fasilite bann 
biro Gouvernman dan lavil i 
vreman difisil. So, kan ki zot 
anvizaze konmans sa proze? 
Mersi.  
 
MR SPEAKER 
Mersi Onorab. Minis, ler ou 
pare? 

 
MINISTER BILLY 
RANGASAMY 
Mr Speaker, konsiltasyon ek 
mon bann teknisyen akote 
mwan. Mon krwar CEO 
Planning Authority Ms Angela i 
byen plase pou li eklersi sa 2 

pwen ki Onorab in fer resorti. 
Mersi bokou.  
 
MR SPEAKER 
Mersi. CEO, ou annan laparol.  

 
CEO SPA ANGELA SERVINA 
Mersi Onorab pour ou kestyon 
follow-up. Ki nou kapab dir, 
dapre bann analiz ki nou'n fer 
ansanm avek bann lezot 
Lazans Minister, bann 
departman – nou vwar ki 
prosen multi-storey parking i 
pa neseserman i pou zis sa 2 
ki Minis in mansyonnen. Me i 
en keksoz ki pou vin a lonterm 
an mezir ki nou ale. Nou pou 
konmans avek sa 2. 
 Me spesifikman pour car 
park kot ou pe dir – Stadium, 
letan nou'n analize, nou 
lentansyon se zisteman parey 
Minis in mansyonnen avan, 
pou tir trafik dan lavil Victoria. 
E si ou pe anmenn multi-storey 
parking drwat dan sant lavil, i 
vin en pti pe counterproductive 
osi akoz trafik pe antre direk.  
 So nou – parey Minis in 
mansyonnen, i annan bokou 
lanfaz lo desantraliz trafik dan 
lavil Victoria. So nou pou 
konmans avek sa 2 ki Minis in 
mansyonnen. Epi pli tar ek 
bann analiz avek bann lezot 
travay ki ava ganny fer, nou 
ava vwar si pou annan 
nesesite pou met bann lezot 
ankor. Mersi.  
 
MR SPEAKER 

Mersi. Avek sa mon krwar nou 
dir – nou remersye CEO 
Planning Authority Ms Servina 
e nou kapab swet li bon depar 
e bonn kontinyasyon. Mersi 
pour ou partisipasyon. E sa i 
permet nou… 
 Nou napa lot zofisye pou 
antre. Bann – Mr Shah avek 
Mr Barbe i kontinyen avek 
nou. Nou ava al lo kestyon… 
Nou'n ariv 150, Onorab 
Richard Labrosse.  
 
HON RICHARD LABROSSE 
Mersi Mr Speaker. Bonzour Mr 
Speaker. Bonzour Minis ek ou 
delegasyon. Bonzour tou bann 
Manm Lasanble e byensir en 
bonzour spesyal pour tou 
dimoun ki pe ekout nou dan 
lakour, espesyalman bann 
zabitan Plaisance.  
   Mr Speaker, kestyon 150 
i al koumsa; Eski Minis pour 
Later i kapab enform Lasanble 
pour sa prosen 2an, konbyen 
aplikan ki espekte ganny 
asiste avek en kare later?  

(ii) ki plan ou Minister i 
annan pour bann aplikan ki’n 
deza ganny asiste avek en kare 
later me pa ankor devlope? 
Mersi.  
 
MR SPEAKER 
Mersi Onorab. Minis, repons? 
    
MINISTER BILLY 
RANGASAMY 
Mersi Mr Speaker. Mersi 
Onorab pour ou kestyon. Mr 

Speaker, stratezi Minister se 
pou asiste pli gran kantite 
aplikan o pli vit posib dan en 
fason ki soutenab, anliny avek 
resours a nou dispozisyon. Sa 
i nou vizyon. Sa i nou dezir.  
 Baze lo nou target ki’n 
form parti nou soumisyon 
Bidze 2023/2024, mon 
Minister pe target asiste 100 
aplikan dan tou – eskiz mwan 
– 100 aplikan par an avek en 
solisyon later rezidansyel pour 
sa prosen 2an.  

Alors nou plan se ouver 
anviron 200 kare later. 100 
tou le-z-an. 2024, 100. 2025, 
100. Mr Speaker, byensir i 
posib ki sa sif i kapab ganny 
revize ler Bidze 2024 i ganny 
prezante, i ganny finalize. Me 
pour lemoman se sa nou plan.  
 Pour dezyenm parti ou 
kestyon Onorab, lo ki nou pe 
fer pour bann aplikan ki'n 
ganny asiste avek kare later, 
me pa ankor devlope? Sa en 
keksoz ki preokip nou bokou. 
Mon personnelman i preokip 
mon bokou parske letan mon 
kantite dimoun pe espere, e sa 
ki'n ganny en morso later pa 
pe fer en gran zefor pou zot 
devlope – i dekourazan, i 
trakasan.  
 Mr Speaker, be par kont, 
pou reponn sa dezyenm parti 
kestyon Onorab. Malerezman 
bann kare later rezidansyel ki 
ti'n ganny vann avan lannen 
2019, napa okenn kondisyon 

legal ki ti'n ganny met lo sa 
bann lavant later.  

Pou konmsi - pou sa 
bann dimoun egzize ki sa 
bann dimoun i devlop sa later 
dan en serten peryod letan. Sa 
zot bezwen swivre mwan – 
avan 2019 ti napa sa 
kondisyon dan zot lagreman.  

Ti annan serten 
restriksyon ki anpes sa bann 
aplikan vann sa later avan en 
serten dele letan par kont. 
Anvi ki napa okenn kondisyon 
spesifik lo size devlopman, i 
difisil pour mon Minister 
repran sa bann later oubyen 
met lanfaz agresiv lo la. Pou ki 
sa bann zans i kapab – sa 
bann propriyeter i kapab 
devlope.   

Me zisteman Mr Speaker, 
mon ti a kontan profit sa 
lokazyon pou senserman 
ankouraz tou bann propriyeter 
ki'n benefisye avek en kare 
later a en pri sibvansyonnen, 
pou silvouple debourye. Fer le 
neseser e devlop zot later. E fer 
zot lakaz. Akoz sa ti zot plan 
orizinal.  

E bokou sa bann 
aplikasyon letan mon pas lo 
zot bann file, ou vwar ti annan 
en presyon ki zot ti pe 
kontinyen mete. Me finalman 
nou pa war zot pe bouze, petet 
i annan diferan rezon valab. 
Me par kont se sa ki nou pe 
ankouraze dan mon Minister. 

Par kont Mr Speaker, 
depi lansman Polisi Later an 

2019, tou later ki 
Gouvernman i vann – lavant 
sa bann kare later i osi enkli 
en kondisyon. E setadir sa 
bann kare later i bezwen 
ganny devlope dan en peryod 
letan pa plis ki 5an. Maximum 
5an. Son konklizyon, ki 
Minister pou fer?  

Mr Speaker, mon le dir 
seryezman ki nou annan en 
lalis e lenformasyon tou sa 
bann kare later rezidansyel ki 
nou'n vann apartir 2019 kot 
sa kondisyon i la. Nou annan 
tou.  

E mon Minister atraver 
Lotorite Plan, i annan en 
sistenm nimerik – en digital 
system tre avanse atraver GIS 
kot nou pe kontinyelman swiv 
devlopman lo sa bann kare 
later ki nou'n vann a en pri 
sibvansyonnen.  

Nou priyorite se 
konmans en dyalog tre serye 
avek bann propriyeter ki pa 
ankor konmans okenn 
devlopman lo zot later. Ki pa 
ankor menm soumet en plan 
kot Planning. An se moman 
nou pe konsantre lo bann kare 
later ki'n ganny vann an 2020.
 E la nou'n ariv dan son 
peryod 3an pe al lo 4an. E a sa 
moman ki sa bann kondisyon 
devlopman ti ganny entrodwi 
lo lapant later ki Minister in 
tranzakte. 

So, an prensip ki mon pe 
sey dir, bann pli vye from sa 
Polisi ti vin ann aksyon 2019. 

Bann later ki'n ganny vann 
apre sa, bokou i tonm plis dan 
peryod 2020. Nou konn zot sa 
bann later. Nou konnen kwa 
ki'n ganny devlope, kwa ki 
annan plan pou devlope apre 
Lotorite Plan.  

Alors nou pe al fer en 
konversasyon serye ek tou sa 
bann aplikan. Pou note - pour 
tou sa bann propriyeter, eskiz 
mwan. Pou note, i annan 2mil 
aplikan ki ankor pe espere pou 
ganny asiste avek en bout 
later. I pa fair lo zot ki nou'n 
vann later dan lepase a en pri 
sibvansyonnen. E bann ki'n 
benefisye pa pe fer sa zefor 
serye pou fer zot lakaz lo la.  

Parey mon'n dir i kapab 
annan bann rezon valab, me 
nou a bezwen antre ladan pou 
nou fouraye, pou nou kapab 
pran en desizyon apropriye. 
 Alors ankor enn fwa mon 
ankouraz zot pou fer le 
neseser pou devlop zot later e 
fer zot lakaz. Pri konstriksyon 
pa pe desann. I pe vin pli 
agresiv zour an zour. Alors i 
tre neseser pou zot debourye e 
en fwa pour tou fer zot lozman. 
Mersi Mr Speaker. 

 
MR SPEAKER 
Mersi Minis. Siplemanter 
Onorab Labrosse, wi? 

 
HON RICHARD LABROSSE 
Mersi Mr Speaker. Mersi Minis 
pour ou bann lenformasyon. 

Mr Speaker mon annan 2 
siplemanter.  

Premye ler mon'n ekout 
Minis ler i pe donn son 
larepons, mon'n santi ki 
kekfwa pli avan ti mank en pe 
plis langazman, plis volonte 
pou kree en proper Polisi dan 
sa lespas kot Sesel li menm li 
kot nou konnen later i en pti 
pe limite. E sa i dan lesans osi 
pour bann ki kekfwa ki pa ti 
bezwen, ki'n gannyen. Ti 
kapab donn bann ki pe espere. 
 So, la mon premye 
kestyon i; ozordi ler nou pe 
koze Minis, eski i annan en 
Polisi anmars oubyen i annan 
kek travay ki ou Minister in 
fer, etandonnen pou ki ankor 
enn fwa ki ler bann dimoun i 
aste – i ganny sibvansyonn 
later Gouvernman, ki i annan 
en Polisi kler ki zot sinyen ki 
donn zot en dele letan pou zot 
fer zot devlopman lo la? 

E mon dezyenm kestyon; 
an vi ki mon konnen i annan 
bann diferan plot later 
Gouvernman ki ti'n ganny 
idantifye atraver Mahe en pe 
partou, sa avek bi pou fer 
survey, pou fer subdivide pou 
vann avek bann dimoun ki pe 
espere li menm. E la mon ti 
ava kontan konnen; ki zistans 
ou Minister i ete avek sa?  
 E dan menm retik ek Mr 
Speaker, mon konnen osi ki 
annan bann dimoun ki'n 
ganny later kekfwa pe esper 
bann fasilite pou ariv lo sa 

later. Parey semen, elektrisite, 
delo eksetera. Ki zistans i ete 
ek bann dimoun ki pe espere 
dan sa demars? Mersi Mr 
Speaker.  
 
MR SPEAKER 
Mersi Onorab. Minis? 
 
MINISTER BILLY 
RANGASAMY 
Mr Speaker, mon pou demann 
PS Barbe pou ed mon reponn 
sa kestyon. E si i neseser, CEO 
Shah oubyen mon menm nou 
ava azoute pou konplimant 
larepons. Mersi Mr Speaker.  
 
MR SPEAKER 
Tre byen. PS Barbe? 
 
PS LANDS AND HOUSING 
DENIS BARBE 
Mersi Mr Speaker. Onorab, 
mersi pour ou kestyon. Wi 
parey Minis in dir, ler nou ti 
reviz Polisi Later ek Lakaz an 
2019, nou ti pran li en 
priyorite ansanm avek Biro 
Attorney Zeneral pou nou 
kapab gete egzakteman ki 
mannyer nou kapab anmenn 
serten kondisyon ki ankouraz 
sa bann dimoun devlop zo 
later dan en dele letan. E sa in 
ganny fer. 
 Tou bann alokasyon ki 
nou pe ganny fer la, i anliny 
avek sa. E entern challenge se 
ki reste pou nou kapab get sak 
mekanizm administrasyon 
monitoring pou nou fer sir 

poudir nou pe monitor. E nou 
pe gard en lizye lo la. E kot i 
neseser, nou pe fer sa 
konversasyon avek bann 
dimoun. 
 Parey Minis in 
mansyonnen, bann premye 
lavant ki nou'n fer ki'n vin 
avek tel kondisyon, la zot in 
ariv dan zot trwazyenm 
lannen. So i pou enportan ki 
boner lannen prosenn, nou pe 
konmans fer sa konversasyon 
avek sa bann diferan dimoun 
pou nou kapab gete ki bann 
diferan faz zot in arive ek zot 
devlopman lo later.  
 An sa ki konsern ou lot 
kestyon Onorab, i annan bann 
diferan eleman ki antre ladan. 
Zefor ki Minister pe fer, wi, i 
annan en pe letan nou pe koz 
lo sa inventory later 
Gouvernman ki nou pe sey fer. 
 Me nou konstate poudir 
dan nou parkour pou nou fer 
sa, ki lenformasyon ki nou 
annan dan en platform digital 
avek Rezistrar, i annan serten 
challenge. I pa 100poursan 
accurate.  

So nou'n bezwen vin avek 
en plan b. E nou plan b nou 
bezwen fizikman ale pou nou 
ganny sa lenformasyon at the 
end of the day- ase accurate, 
pou nou baz nou 
planifikasyon amenazman 
later lo la. Nou bezwen al 
fizikman dan sa bann rikord. 

E nou target se ki pou 
nou kapab konklid sa legzersis 

by Desanm 2023 pou nou 
kapab dir; ok, la nou konman 
Departman Later, la tou bann 
later Gouvernman ki lo la.  

An paralel nou osi pe fini 
tir dan nou bann database 
bann diferan alokasyon ki 
nou'n fer. I pa bann alokasyon 
ki'n vin avek en tranzaksyon. 
Bann alokasyon kekfwa ki 
nou'n fer avek – parey nou'n 
koze – avek Ports Authority, 
avek Lazans Lagrikiltir.  

Avek Administrasyon 
Distrik, pou nou kapab at 
least deduct sa lo nou bann 
inventory ler nou annan. Akoz 
i pa ou sa bann later ki pou 
available pou nou fer 
tranzaksyon. Ouswa planifye 
okenn lezot aktivite lo la. 

Anliny avek sa, an menm 
tan Onorab, nou pe pas dan 
tou distrik enn par enn pou 
nou kapab gete egzakteman ki 
bor ki annan bann potansyel 
pou nou fer bann land bank. 
Akoz zis parey Departman 
Lakaz i annan son lanvlop 
proze over the next – ki reponn 
son bezwen, son 3mil lakaz. 
Biro Later osi i bezwen konnen 
ki bor son bann land bank pou 
vini e pou kapab ed son bann 
aplikan.  

E sa i ed nou fer nou 
planifikasyon dan en faz 
proaktiv par esper lanvlop 
Bidze pou nou kapab gete ki 
proze nou pou fer. I annan en 
konversasyon ki nou pou 
bezwen fer parey nou'n deza 

mansyonnen avan, kot nou 
bezwen gete egzakteman, kote 
ki fer plis sans pou nou fer 
land bank.  

So ler nou pe fer sa pti 
letour d'horizon par sak 
distrik, nou pe osi gete e 
reponn sa kestyon pou nou 
kapab gete ki bor ki nou met 
sa larzan pou nou kapab 
ganny meyer lentervansyon.  

Nou konnen osi poudir 
nou annan bann kare ki nou'n 
vann ki mank en pti bout 
semen, en pti access. Sa osi 
nou pe travay ek en lalis pou 
nou kapab at least annan en 
plan travay ki vin avek.  

Dan sa travay ki nou pe 
fer, dan tou sa bann keksoz ki 
nou'n mansyonnen Onorab, 
nou bezwen osi factor in bann 
later ki Gouvernman pou 
bezwen retournen anba sa 
Scheme Return of Undeveloped 
Land, pou nou kapab by 
Desanm ganny en portre total 
ki bor nou ete e ki mannyer 
nou pou bouz de lavan. Mersi 
Mr Speaker.  

 
MR SPEAKER 
Mersi PS. Nou a pas lo prosen 
kestyon 151, Onorab 
Churchill Gill. 

 
HON CHURCHILL GILL 
Mersi Mr Speaker. Bonzour 
Minis avek ou delegasyon. 
Kestyon i lir koumsa; Eski 
Minis i kapab donn en 
kontrandi Lasanble lo sa size 



Verbatim Report                NAS Sitting             Tuesday 19th September 2023 
 

54 
 

re lokasyon zabitan kot 
Stasyon PUC ki anvi bouze? 

Eski pou annan ankor 
prosedir ki sa bann dimoun 
pou bezwen fer? Eski sa bann 
later ki ti’n ganny demarke 
pour sa legzersis i ankor a 
dispozisyon pour alokasyon? 
Mersi.  
 
MR SPEAKER 
Mersi Onorab. Minis? 
    
MINISTER BILLY 
RANGASAMY 
Mersi Mr Speaker. Mersi 
Onorab pour ou kestyon. 
Onorab parey ou konnen, sa 
en zafer depi en bann letan. E 
mon kontan poudir nou pe 
war en laklerte finalman. 

E Gouvernman in fer 
bokou travay an sa ki konsern 
sa Power Station PUC Baie Ste 
Anne. E lapros Gouvernman 
in pran, se pou klersi sak letap 
dan en fason sistematik anliny 
avek nou plandaksyon ki 
Gouvernman in agree lo la. Ki 
mon pe sey dir par sa?  

Enn; sa i enkli travay pou 
amelyor sa stasyon e redwir 
bann lefe advers lo bann 
zabitan. Tel ki bann challenges 
avek tapaz, polisyon, lafimen, 
eksetera. E tou travay lo 
Stasyon PUC mon kontan pou 
dir in ganny enplimante e 
konplete par PUC. Bokou 
larzan e resours in al dan sa 
proze parey ou okouran 
Onorab.   

Gouvernman in osi 
travay lo en mekanizm 
konpansasyon pour bann ki 
ti'n claim ler zot in ganny 
afekte. Parey zot konnen, 
Minister konsernen dirize par 
Minister Joubert par egzanp ki 
responsab pour PUC e 
Lanvironnman, pe aktyelman 
angaz avek bann diferan 
zabitan ki'n fer zot claim. Sa 
ou okouran Onorab, i deza pe 
pase.  

Trwazyenm letap zerans 
travay i sa konponan re 
lokasyon. Parey mon'n deza 
anonse oparavan, Minister in 
rezerv en sit ki nou apel sa pti 
lavil. Nou'n al vizite ansanm 
avek Onorab – tou lede 
Onorab. Noun fer bann vizit 
laba. Onorab Porice avek ou 
menm ou Onorab Churchill – 
pou nou rezerv sa landrwa 
pour sa Progranm Re 
lokasyon. 
 Desito ki bann travay lo 
claim konpansasyon i ava pe 
antre lo son staz final, mon 
Minister pou demar sa 
trwazyenm konponan travay a 
sa moman spesifik – mon 
repete – a sa moman spesifik, 
lenformasyon i a ganny met a 
dispozisyon bann zabitan lo 
prosedir ki devret ganny swiv e 
fer. Bann zabitan ki annan 
propriyete dan sa zanmerant, 
PUC Power Station.  
 Onorab, mon konnen ki 
ou'n byen apresye bann travay 
ki in ganny fer pou adres sa 

problenm ki lontan ti la. Mon 
swete ki ou ava akonpanny 
nou dan sa demars pou ganny 
en konklizyon lo sa size enn 
fwa pour tou. Mersi Mr 
Speaker. 
 
MR SPEAKER 
Wi, siplemanter Onorab? 
 
HON CHURCHILL GILL 
Mersi Minis pour ou larepons. 
Zis selman ou larepons i pa'n 
– ou'n dir mwan poudir ler sa 
dezyenm faz konpansasyon i 
terminen, la ki prezan nou pou 
bouz lo sa trwazyenm faz.  

Me selman, sa dezyenm 
faz, ozordi la nou pa konnen 
konbyen letan pou pran? Vi ki 
Minister ki pe fer sa dezyenm 
faz, i deza annan lalis tou 
dimoun. I vedir nou konnen 
lekel dimoun ki pe al benefisye 
ek sa.  
 Prezan mon pe demann 
ou; vi ki sa trwazyenm faz, 
desizyon i pa vreman baze lo 
sa ki dezyenm faz pe fer. Eski 
dan en fason pou nou bouz 
devan lo la – moving forward, 
eski pa ti a bon si sa bann 
prosedir ki ou Minister pe 
mazin fer ler i pou konmans sa 
trwazyenm faz, nou push li 
forward. Nou konmans zot la, 
vi ki dezyenm faz pa pou 
neseserman annan lenpak lo 
trwazyenm faz, as such? 
Mersi. 

 
MR SPEAKER 

Mersi Onorab. Minis? 
 

MINISTER BILLY 
RANGASAMY 
Mr Speaker, mon pou demann 
permisyon pou demann PS 
Barbe pou ed mon eklersi sa… 
 
MR SPEAKER 
Mersi. Minis, mon war ou pe 
perdi lavwa. Petet bann zofisye 
i kapab pran en pe plis 
partisipasyon. PS Barbe, ou a 
reponn?   
 
PS LANDS AND HOUSING 
DENIS BARBE 
Mersi Mr Speaker. Onorab, 
pou reponn ou kestyon en pti 
pe pli spesifik. Nou pa'n anvi 
ki ler nou bann dimoun osi pe 
al – Lanvironnman, Minister 
Later, nou ti anvi fer li 
sistematik.  

En fason ki ler nou pe 
war sa bout ki Lanvironnman 
pe fini fer, pe antre lo son bann 
dernyen bout, son bann ofer ki 
Minister Lanvironnman in ofer 
sa bann kliyan, i annan zot ki 
pe aksepte. Nou prezan nou 
ava akseler sa lot bout, en.  

Timing aktyelman i tonm 
en pti pe bon akoz lendikasyon 
ki nou pe gannyen avek 
Minister Lanvironnman se ki 
bokou bann claim pe antre la. 
E zot pe annan en solisyon 
final avek sa bann dimoun.  

So nou nou'n preski fini 
avek travay teknik lo nou kote. 
I reste zis pou nou ganny en 

mandate avek Cabinet pou 
nou kapab dir ok la, la bann 
diferan bout ki mannyer nou 
pou antreprann.  

So nou pe santi poudir 
dan bann parlan Oktob ouswa 
pli tar boner Novanm. nou pou 
kapab prezan bouz lo sa bout 
zafer pou nou konklir sa faz re 
lokasyon ansanm.  Thank you. 

 
MR SPEAKER 
Thank you. Nou ava al lo 
prosen kestyon. Nou'n ariv lo 
153, Onorab Conrad Gabriel.  
 
 HON CONRAD GABRIEL   
Mersi Mr Speaker. Bonzour 
tou dimoun a lekout. Bonzour 
tou Manm Lasanble. Mersi 
Minis ek ou delegasyon. Mr 
Speaker avek ou permisyon 
mon ti a dir zis de pti mo, 
partaz nou sagrinasyon, 
latristes pour lafanmir 
Joubert, Beaudoin ki'n perdi 
nou coach Mr Clifford Joubert 
pandan weekend e anmenn 
bokou pour Sesel e nou senser 
kondoleans. Mersi.  
 
MR SPEAKER  
Prosede.  
 
HON CONRAD GABRIEL   
Mr Speaker, swivan kestyon; 
swivan konsern bann zabitan 
lower Nageon Estate ki baliz 
avek Lekol Segonder Pointe 
Larue, eski Minis i kapab 
eklersi zabitan Pointe Larue 
konsernan lavant sa morso 

later S13854 an relasyon avek 
sa bann pwen swivan: - 

a. Ki kriter ki’n ganny 
servi pou vann sa morso later 
Gouvernman avek en dimoun 
prive ki lanmwatye ladan ti 
tonm dan boundary wall 
lekol? E kan sa aplikasyon ti 
ganny fer e kan Gouvernman 
ti aprouve? 

b. Eski Gouvernman 
in deza dan lepase resevwar 
aplikasyon pou aste sa morso 
later par serten zabitan ki son 
later i baliz ek sa kare e in 
refize lo rezon lanvironnman e 
prezans lekol? Si wi, ki rezon 
pou Gouvernman sanz son 
desizyon sa lannen? Mersi.  
 
MR SPEAKER  
Mersi Onorab. Minis mon’n 
remarke ki ou pe perdi lavwa. 
Mon krwar si ou kapab, si oule 
nou a permet ou bann zofisye 
reponn kot i posib.  
 
MINISTER BILLY 
RANGASAMY 
Wi. Mr Speaker, mon a sey 
reponn. Prezan si mon rate 
dan milye - mon a demann 
pour kontinyen. Avek ou 
permisyon. Ok.  

Mersi Onorab pour ou 
kestyon, e mon osi mon ti a 
profit sa lokazyon par mon 
Minister par Gouvernman lo 
mon non-personnel pour 
senpatiz avek lafanmir 
Joubert pour ou - konnen en 
coach bezwen fer bokou e mon 

demann ki lafanmir i aksepte 
senserman nou, nou 
kondoleans.  
 Mr Speaker, permet 
mwan mon reponn sa de parti 
kestyon Onorab ansanm.  
Parske mon pour bezwen 
eksplik loptik Gouvernman an 
menm tan reponn kestyon 
Onorab.  

Sa kestyon sorti kot 
Onorab Gabriel, i donn mwan 
sa loportinite pour mwan 
ankor enn fwa, eksplik Polisi 
Gouvernman an sa ki konsern 
lavant later Gouvernman ek 
bann fanmir ki reste o bor 
kanmarad, avek bi pour larg 
lanmen plis dimoun posib, 
pour zot ganny zot prop lakaz, 
san depan antyerman lo 
Gouvernman.  
 Well, sa i kapab vin 
atraver aste en bout later, 
Gouvernman dan serten ka ki 
donn anviron en santenn met 
kare, ziska en kare antye. Nou 
anvi otan ki posib ki fanmir ki 
o bor kanmarad, pour donn 
sipor kanmarad partaz enn pti 
bouyon bred, partaz enn pti 
satini reken, konmsi zot pe viv 
o bor kanmarad zot kapab 
anmenn sa lespri family, dan 
kominote.  

Ou konnen nou'n perdi 
sa bokou, firamezir ki pei in 
evolye. Me kot nou kapab nou 
pe ankouraz sa.  
 Mon dir i enportan pour 
note ki zis menm dan sa 
dernyen 3mwan mon Minister 

in donn laprouvasyon pour 
plis ki 127 - mon repete 127 
morso later ki kapab ganny 
vann dan bann tel 
sirkonstans, e sa 127 later, in 
napa okenn laspe politik, in 
baze lo merit. Tousala file in 
vin devan e parey zot vwar 
mon krwar i annan enn de 
Onorab in partisip ek mwan 
dan Komite Alokasyon, nou 
balans keksoz dapre merit.  

E sa 127 legzanp ki 
mon’n donnen, koumsa ki nou 
pe travay. Ki kapab ganny 
vann avek, dan bann tel 
sirkonstans. Sa bann ka i 
varye, a bann zanfan ki aste en 
bout later avek sipor zot paran 
pour fer zot lakaz, oubyen en 
paran ki aste sa bout later pou 
ed son zanfan ganny son 
lakaz.  
 Mon kontan sa lespri kot 
fanmir i ed kanmarad.  
Lenportans dan tousala se ki 
en fanmir i ganny en lakaz e sa 
i ede tir presyon lo 
Gouvernman ek sa mankman 
later. Nou pe kontinyen dan sa 
direksyon, e sa legzersis i pe 
ganny fer dan tou le 26 distrik 
san leksepsyon.  An mezir ki 
nou osi regard bann 
aplikasyon ki annan bokou 
lannen parey dimoun ki'n 
swiv, meeting piblik i kapab 
mazinen mon ti ganny sa 
loportinite, mon ti ganny 
demande pour prezant enn pti 
pe sityasyon later ek lakaz dan 
mon Minister e mon ti ganny 

sa loportinite pour donn plis 
detay, bann tel aplikasyon ki 
annan plis ki 10an, 15an, 
20an.  
 An sa ki konsern sa later 
spesifik ki ou'n demande 
Onorab lo S13854 Pointe 
Larue, sa later i sitye Pointe 
Larue wi, i o bor lekol, me i 
annan lekol, i annan en 
lanmar ek en bout later lot 
kote lanmar.  

Mon pou donn plis 
lenformasyon swivan tout an 
respektan kestyon orizinal 
Onorab Gabriel ki pa'n 
mansyonn okenn non. E 
mwan dan mon lapros parey 
zot konnen - e sa i lapros ki 
nou fer dan mon Minister - se 
nou respekte konfidansyalite 
en bann endividi akoz zot in 
fer zot aplikasyon, e i annan 
en nivo prive, en nivo privacy 
ki nou bezwen respekte.  So 
mon pa pour mansyonn okenn 
non, okenn endividi.  
 Les mon ava eksplike. 
Dan sa landrwa i annan en 
manman avek 4 zanfan, ki 
reste o bor kanmarad, sakenn 
dan son lakaz; enn bann fiy ki 
napa later pour fer son lakaz ti 
fer en aplikasyon an Zanvye 
2010, plis ki 13an pase, pour 
aste sa later ki pros lanmenm 
avek son manman ek son frer 
ek ser, afen ki i kapab o bor 
son manman e larestan son 
fanmir.  

Larepons ki i ti gannyen 
ti negativ a sa moman, akoz sa 

letan Minister Ledikasyon ti 
annan lentansyon servi sa 
later lot kote lanmar, pour 
devlop lekol. Sa i le ka avek 
plizyer later dan diferan 
landrwa kot Minister 
Ledikasyon i konsernen. 
 Sa madanm ti kontinyen 
fer demars a plizyer repriz, me 
larepons ti toultan reste parey, 
mon’n vwar tou sa bann 
request, sa bann let ki'n ekrir 
tou letan dan son dosye. 
Minister Ledikasyon, in donn 
lendikasyon ki akoz sa lanmar 
ki baliz avek propriyete lekol e 
lezot bann difikilte ki fer li 
difisil pour enplimant zot plan, 
i ti a meyer pour rann Minister 
Later ek Lakaz sa later, pour 
plito ganny servi pour rezon 
rezidansyel.  
 A sa moman sa fanmir ti 
ganny konsidere e desizyon ti 
ganny pran pour vann sa kare 
later e sa madanm ti dakor 
pour met sa later lo son 
garson, afen ki zot a kapab 
konstrir zot lakaz lafanmir.  

Wi parey lo tou ka later, i 
annan lezot dimoun ki'n 
probableman deza fer 
laplikasyon pour sa later, me 
mon bezwen dir ki sa madanm 
i sa dimoun, ki'n kontinyen, 
kontinyen demann sa kare an 
partikilye, tandis mon 
mazinen bann lezot aplikan ki 
ti’n ganny en lot solisyon pa'n 
persevere pour kontinyen 
demande. Me sa madanm li in 
fer sa.  

 Mon vwar let depi ansyen 
MNA, avan menm Onorab 
Gabriel. E la mon bezwen dir 
Mr Speaker, ki depi ki sa 
desizyon in ganny pran, an 
Oktob 2022, sa i reponn en pe 
ou kestyon Onorab. So, in 
apply 2010, en larepons final 
in gannyen an 2022, 12an 
apre. 

 Napa okenn dimoun ki'n 
eksprim lobzeksyon formel kot 
mon Minister. Nou, nou santi 
nou ankor en lot dimoun nou 
kapab tire lo nou lalis enn nou 
bann vye aplikasyon.  
 Mon kapab dir ki tou 
keksoz in ganny fer klerman e 
tou bann permisyon kot 
Planning in ganny aprouve 
pour devlopman lo sa later e 
sa i enkli en nouvo miray pour 
lekol, e ki pe ganny konstrir 
pour sa fanmir, par sa fanmir 
– eskiz mwan; ki 
ladministrasyon lekol i byen 
satisfe avek. 

 I osi annan serten travay 
pour lamenazman sa lanmar, 
ki ava ede dan sa rezyon ki sa 
fanmir pour angaze pour fer. 
Alors dan tou son laspe mon 
vwar bann pozitiv, bann 
pozitiv pour lev sa landrwa, 
parske i pa vreman en landrwa 
spektakiler poudir, me selman 
i en landrwa kot nou kapab ed 
en fanmir ganny en landrwa 
reste e viv a kote kanmarad.  
 Alor Mr Speaker, parey 
ou vwar, se sepandan en lot 
fanmir Seselwa, ki pe ganny 

asiste. Mon swe senser koman 
Minis Later ek Lakaz parey zot 
konn mwan, se pour ki plis 
fanmir kapab ganny asiste 
dan lavenir, e zot ava ganny en 
trwa lo zot latet, parey i en 
drwa dan zot Konstitisyon. 
 Ok nou, nou fer nou mye 
posib koman Gouvernman 
pour facilitate sa stratezi. Pour 
sir Mr Speaker, sa i ava ede 
pour donn plis fanmir sa 
konfor ki zot pe rode.  Mon 
bann koleg teknik i kapab 
partaz ek zot, nou la toultan 
pe lager menm ziska tar aswar 
pe rod solisyon. 

  E kan nou vwar en 
solisyon i la, en fanmir apply 
12an, 13an pase nou’n ed li. 
Senp. So Mr Speaker, mon ti a 
termin la, mon swete avek 
mon larepons tou ki'n eksplik 
tou bann fe Onorab i ava 
satisfe.  
 
MR SPEAKER  
Mersi Minis.  
 
MINISTER BILLY 
RANGASAMY 
Mersi Mr Speaker.  
 
MR SPEAKER  
Nou a demann si ou annan 
siplemanter Onorab Gabriel? 
Wi.  
 
HON CONRAD GABRIEL   
Wi Mr Speaker. Minis, mersi 
pour ou larepons ase detaye. 
Solman mon’n viv Pointe 

Larue en pe lannen, mon santi 
ki ou larepons pa'n tro reponn 
mon kestyon as such, me 
selman andotmo ou'n reponn 
to the best of your abilite.  

Mwan mon ti a kontan 
demann Minis, akoz ki 
Gouvernman i pa'n vwar li en 
nesesite pour mentenir sa 
buffer area ant lekol ek zone 
rezidansyel? An vi ki Minister 
Ledikasyon oparavan ti annan 
dezir pour fer serten proze, 
pour accommodate sa Lekol 
Segonder Pointe Larue ki pe 
agrandi i annan plis ki 800 
ekek zelev? Sa i enn.  

E Minis, ou'n koz baze lo 
merit, zis ensure nou bann 

zabitan e tou piblik ki pe 
ekoute ki napa nanryen politik 
dan sa zafer. Mersi.   
 
MR SPEAKER  
Mersi Minis ou adres sa de 
pwen silvouple.  
 
MINISTER BILLY 
RANGASAMY 
Mr Speaker, mon lavwa ki pe 
ale. Mon demann Mr Denis 
Barbe PS pour koz enn pti 
gin…   
 
MR SPEAKER  
 Tre byen. PS ou a pran 
laparol.  
 
PS LANDS AND HOUSING 
DENIS BARBE 
Mersi Mr Speaker. Onorab, 
mon panse dan konsiltasyon 

ki Minister in fer avek Minister 
Ledikasyon, avan ki desizyon 
spesifik in ganny pran, 
Minister Ledikasyon in bezwen 
get enn pti pe zot desizyon 
stratezik, anliny avek zelev, ki 
zot annan baze lo diferan kad 
akademik, avek bann lezot 
zelev kekfwa ki pour bezwen 
bouz dan en lot laliny; ki zot - 
kekfwa zot lafors i enn pti pe 
plito lo kote avek zot lanmen.  

Mon krwar se pour sa 
rezon ki Minister Ledikasyon 
in pronons son lekor lo sa size 
TVET, i vedir poudir an term 
lespas ki zot bezwen pour 
agrandi lekol e definitivman i 
redwir. 

 E zot, zot in vwar li petet 
dan meyer sans pour ki lot 
kote later ki vir kot lanmar, 
lefet ki zot pa pour agrandi 
anliny avek zot stratezi, zot 
rann sa later avek Minister 
Later ek Lakaz, pour nou 
kontinyen amenazman e get ki 
meyer zesyon sa morso teren. 

 E lefet ki zot in donn nou 
sa go ahead pour rezidansyel, 
i vedir osi ki i en posibilite 
pour nou kapab ed zabitan 
Pointe Larue, si non zot ti a 
gard li koman en buffer pour 
lezot zafer, si zot santi poudir 
en aktivite rezidansyel ti pour 
annan en lefe advers lo lekol.  
 So, sa konsiltasyon in 
ganny fer.  E endirekteman e 
osi reponn ou kestyon akoz 
kekfwa zot pa'n gard li koman 
en buffer area, sa i 

spesifikman desizyon Minister 
Lasante, akoz teren ti avek zot 
– Minister Ledikasyon akoz 
teren ti avek zot, in the first 
place. Thank you.   
 
MR SPEAKER  
Mersi. Wi Minister, terminen 
silvouple, nou annan en lot 
kestyon avan nou soz.  
 
MINISTER BILLY 
RANGASAMY 
Wi. Mon bezwen termin lo sa 
pwen ki mon anvi reasir 
Onorab, ki lapros 
Gouvernman e lapros mon 
Minister se pour tir politik dan 
tou sa bann alokasyon, 
vreman tir politik.  
 I en ka ki nou'n analiz 
dapre merit.  Nou pa anvi 
antre dan sa bann zafer 
politik. Mon annan lo kote tou 
lede kote latab, i annan bann 
Onorab ki'n asiz ek mwan dan 
Komite Alokasyon, e tousala 
nou'n fer dapre merit.  

E sa lapros ki mon anvi 
nou kontinyen fer, e – parske 
nou konsyans i bezwen kler 
aswar letan nou dormi ki tou 
sa ka in ganny fer ler i ganny 
alokasyon, sa dimoun ti byen 
bezwen e lontan in apply.  

Sa i bann kriter 
prensipal, sa mon kapab 
reasir ou Onorab akoz – so en 
prensip sa i lapros 
Gouvernman, lapros mon 
Minister e mon pa anvi antre 
dan sa laspe politik parske i 

enportan, i en later – i en later 
Leta e letan nou fer son 
alokasyon i baze – mon pou 
repet ankor enn fwa – i baze, i 
baze lo merit sa aplikasyon. 
Mersi bokou Mr Speaker.  
 
MR SPEAKER  
Mersi Minis. Nou a pran 
dernyen kestyon Onorab 
Terence Mondon.   
 
HON TERENCE MONDON  
Mersi Mr Speaker. Bonn apre 
midi Minis avek ou lekip. Mon 
kestyon:- 

An vi ki Gouvernman in 
bezwen retourn plizyer morso 
later avek zot ansyen 
propriyeter, eski Minis i kapab 
dir Lasanble si son Minister pe 
konsider aste lezot propriyete 
ki pe ganny ofer avek 
Gouvernman. Mersi.  
 
MR SPEAKER  
Minis. Repons silvouple?  
 
MINISTER BILLY 
RANGASAMY 
Mersi Mr Speaker. Mersi 
Onorab pour ou kestyon. Mr 
Speaker, Gouvernman in 
touzour an negosyasyon avek 
bann propriyeter prive ki ofer 
pour vann zot later avek 
Gouvernman. Sa i avek bi 
pour kontinyelman mentenir 
en bon stok later, ki Leta i 
bezwen pour reponn demann 
pour enplimant bann proze 
Nasyonal enkli proze lakaz.  

 Si ou rapel byen Onorab, 
mon konnen ou rapel byen ki 
tou lezot Onorab i rapel byen, 
mon’n deza fer sa lapel dan 
meeting piblik, ek Prezidan, 
resaman dan tou distrik kot 
mon ti fer sa lapel pou bann 
propriyeter vin devan, e ofer 
zot later avek Gouvernman 
dan en fason ouver e 
transparan.  

A sa pwen, mon ti a 
kontan fer resorti ki 
Gouvernman i annan 
lentansyon ogmant son Bidze 
pour aste later e nou pe 
aktivman fer bokou demars 
avek serten propriyeter prive, 
lo swa lo sa size e mon santi ki 
pour annan - pour anmenn 
bokou benefis pour pei.  

Alors, nou dan nou 
demars letan nou pe analiz sa 
bann teren, nou bezwen 
analize ki mannyer i pour 
benefisye nou popilasyon 
sirtou nou bann, lo baz proze 
rezidansyel, lakaz later ki nou 
bezwen ouver, e si i vo lapenn, 
i en resours finansman ki vo 
lapenn depanse parske son 
retour pour fer sans.  

Alors lo sa pwennvi 
soutenabilite i larzan public 
tax money alors nou bezwen 
depans li byen.  

So tou sa bann analiz i 
ganny fer, teknikman, par 
departman konsernen, avek 
Planning e pour nou fer sa 
bann akizisyon.  

Me selman sa i nou plan, 
e parske demann i o e nou pe 
tap tou pour tou pour nou 
adres sa demann, malgre i en 
defi ase agresiv e alor sa 
demars ki nou pe fer Mr 
Speaker. Mersi.  
 
MR SPEAKER  
Mersi. Siplemanter Onorab 
Mondon?  
 
HON TERENCE MONDON  
Mersi Mr Speaker.  Minis, mon 
byen apresye ou larepons e 
petet mon kestyon ou'n 
mansyonn Bidze, pe met en 
Bidze pour kapab aste sa bann 
later. Eski i annan en 
provizyon pour 2024 ki zot pe 
travay lo la, ki pour kapab fer 
sa arive? 
 E petet osi dir nou ki stok 
later Leta ki annan potansyel 
devlopman, si nou ekskli bann 
ki dan rezerv, pour nou kapab 
konpran pli byen kote nou ete 
avek later ki ozordi dan 
lanmen Leta?  

Apre i annan en bann 
later ankor ki pe ganny vann 
en pe partou, si nou – Minis pe 
pran kont tou sa bann later 
kekfwa ki vin kot zot pour 
kapab fer si ki nou kapab 
ganny en bon stok later Leta? 
Mersi.  
 
MR SPEAKER  
Mersi. Mersi Minis i en 
kestyon ase larz, mon a 

demann ou pour rezimen 
silvouple.  
 
MINISTER BILLY 
RANGASAMY 
Mr Speaker, mon a les PS 
Barbe PS pour Later reponn sa 
kestyon e si mon bezwen azout 
enn pti pwen mon ava azoute. 
Mersi Mr Speaker.  
 
MR SPEAKER  
Mersi PS, ou annan laparol. 
 
PS LANDS AND HOUSING 
DENIS BARBE 
Mersi Mr Speaker. Onorab, 
Minister in konstate ki moving 
forward nou pour bezwen pe 

angaz avek Sekter Prive en pe 
pli aktivman pour nou aste 
enn pti pe plis later pour 
increase nou stok, en? 

 I annan de rezon 
prensipal akoz sa, akoz dan 
legzersis ki nou pe fer already 
ki nou pa ankor konplete, 
parey ler mon’n – lo kestyon 
presedan ler mon’n reponn 
kestyon Onorab Labrosse mon 
krwar, mon’n tal enn pti pe 
nou plan travay, an sa ki 
konsern land inventory pour 
nou kapab annan en bon 
figure in term of nou stok later. 
 Me solman bann findings 
provizwar, nou pe vwar poudir 
nou pour bezwen aktivman pe 
komans fer sa pa de lavan, 
pour nou kapab aste later. So 
nou pe - nou'n fer nou demann 
nou parey ou konnen lo en 

plan bidzeter planifikasyon 
Bidze avek bann diferans 
prose bidzeter, i komans boner 
an Mars, Avril oubyen avek 
Minister Finans so nou'n fer 
nou demann. 

 E nou pe esper bann 
prosedir finalize, pour nou 
kapab gete egzakteman kwa ki 
nou annan dan lanvlop.  
 Be selman nou demann 
se desizyon pour increase en 
pti pe sa larzan ki nou 
gannyen lo sa vot pour aste 
later.  

pour lemoman pour 
2023 i 20 milyon. Nou anvi 
pous li ankor enn pti pe, enn 
pti pe anler pour nou kapab 
don plis abilite.  So sa i an 
repons ou premye kestyon 
Onorab.  

Lo ou dezyenm kestyon, 
nou pa pour kapab donn ou en 
kontrandi lo stok ki mannyer 
nou ete, me selman i kler 
poudir nou bezwen plan ahead 
akoz bann findings preliminer 
pa tro ankourazan. 

 Kot sirtou later ki nou 
santi i annan potansyel pour 
devlopman later ek lakaz, pour 
soutenir demann koman i ete 
la, pour lemoman. I enn bann 
rezon spesifik akoz kekfwa 
nou pe met en pe plis lanfaz lo 
sa mid-range condo pou nou 
benefisye avek later ki 
available la, pour nou kapab 
benefisye en pe plis dimoun 
dan konteks vertikal.  



Verbatim Report                NAS Sitting             Tuesday 19th September 2023 
 

64 
 

So, i pour annan en 
moman apropriye kekfwa ki 
Minister i a vin pronons son 
lekor lo legzersis sa land 
inventory, akoz menm si 
legzersis i konplete, nou 
bezwen asize fer analiz gete 
egzakteman anliny avek bann 
land use plan ki nou annan, 
konbyen later ki dan rezerv, ki 
nou kapab fer en keksoz avek. 

 Konbyen later ki dan 
rezerv ki nou pa kapab fer 
nanryen?  

Konbyen later in ganny 
klasifye dan bann lezot 
klasifikasyon tourism, ouswa 
bann lezot zafer, pour nou 
kapab gete egzakteman 
konbyen ki reste nou. 

 E ek sa reste nou get 
nou demann, e get enn pti pe 
stratezi Gouvernman ki 
mannyer nou pour satisfer sa 
bann demann, anliny pa zis 
avek resours later, me selman 
anliny avek resours bidzeter 
osi baze lo lanvlop e forecast 
ekonomik. Thank you, Mr 
Speaker.  
 
MR SPEAKER  
Mersi PS. Nou'n ariv a lafen 
zesyon kestyon. Mon remersye 
bann Manm pour zot kestyon 
e mon remersye Minis e son 
delegasyon pour zot repons e 
avek Minis ek son teknisyen 
mon swet zot bon kouraz e 
bonn kontinyasyon. Lasanble 
- nou ava pran poz la e nou a 
repran travay 2er. Mersi. 

 
(BREAK) 

 
  
MR SPEAKER  
Bonn apre midi Manm 
Onorab, zofisye, nou piblik. 
En leskiz pour sa pti retar ki 
akoz nou bann Manm ti’n 
ganny pri dan travay Komite. 
Nou pour komans avek eklersi 
enn pti item.  Zot rapel ki 
semenn pase ti annan kestyon 
pour VP ki nou ti tire lo   Order 
Paper.  

Alor nou pour - vi ki nou 
annan prezans VP apre midi, 
nou pou eklersi sa kestyon 
premye. Madanm raporter, ou 
ava apel Vis-Prezidan e 
delegasyon ki pour kestyon. 
 Bonn apre midi Vis-
Prezidan Ahmed Afif e 
byenveni dan Lasanble e osi 
avek li Mr Christian Lionnet 
Deputy CEO Islands 
Development Company. Vis- 
Prezidan nou la, pour pran en 
kestyon ki ti reste lo   Order 
Paper, ki ti’n adrese pour ou e 
sa i dan non Onorab Wilbert 
Herminie. Kestyon 156, 
Onorab ou kestyon silvouple. 
 
HON WILBERT HERMINIE  
Mersi Mr Speaker. Bonn apre 
midi VP avek ou delegasyon. 
Kestyon i lir koumsa:-  

Eski Vis-Prezidan i 
kapab dir sa Lasanble, lekel sa 
de lezot lakonpannyen ki’n 
montre lentere dan sa 

devlopman lo Zil Assumption? 
E eski Lasanble i kapab ganny 
kopi sa kontra ki’n sinyen ant 
sa lakonpannyen Assets e 
Gouvernman Sesel? Mersi.  
 
MR SPEAKER  
Mersi Onorab. Vis-Prezidan 
repons silvouple. 
 
THE VICE-PRESIDENT 
AHMED AFIF 
Mersi bokou Mr Speaker. 
Bonn apre midi Mr Speaker, e 
tou bann Manm Lasanble e 
tou dimoun a lekout. Mr 
Speaker, ti annan en 
lakonpannyen e en 
businessman Seselwa selman, 
ki'n montre lentere pour 
devlop Assumption swivan 
legzersis resan pour lans en 
lekspresyon lentere lo 
Assumption.  

Me ti annan selman en 
sel soumisyon formel an ekrir, 
kan lof ti ekspire le 3 Out 
2023.  

Enn parmi sa 2 ki ti 
montre lentere, me pa ti fer en 
soumisyon an ekrir, sete sa 
businessman Seselwa ki ti 
eksprim son swe avek IDC, ki 
son non i pa ganny devwale 
piblikman lo medya Nasyonal.  
 Nou pour respe son 
demann pour pa devwal sa 
piblikman, me Mr Speaker 
mon lofis ava enform 
Lasanble, lo idantite sa 
dimoun atraver en let, ki mon 
swete i a reste selman pour 

lenformasyon bann Manm 
Lasanble, tout an respektan 
swe sa sitwayen prive.  
 Sa lakonpannyen ki'n 
montre lentere e fer en 
soumisyon se Assets Real 
Estates Development (WLL) ki 
anrezistre an Qatar. Mr 
Speaker napa okenn Kontra 
ziska prezan ki'n sinyen avek 
sa lakonpannyen, ek 
Gouvernman Sesel. Mersi 
bokou Mr Speaker. 
 
MR SPEAKER  
Mersi Onorab Herminie ou 
annan siplemanter? 
 
HON WILBERT HERMINIE 
Yes, Mr Speaker. Mr Speaker, 
VP in dir nou koumsa kontra 
ti ganny – lekspresyon ti antre 
le 3 Out 2023 si mon pa 
tronpe? Be Mr Speaker mon pe 
gete i annan serten - mon pe 
get lo mon timeline mon pe 
vwar li annan serten keksoz ki 
pa pe tonm anliny la.  
 Minis i dir nou koumsa, i 
annan zis de dimoun ki'n fer 
lekspresyon, me solman kan 
eski sa bann lekspresyon ti 
ganny analize? Kan ki tou sa 
bann prosedir in ganny pase si 
le 3 Out 2023, ki sa 
lekspresyon ti antre?  Sa i 
enn?  
 Mon dezyenm, eski VP i 
kapab dir nou, eski sa lease 
pour Assumption eski i pour – 
sa zil antye ouswa zis partly of 
the Island? Mersi.  

MR SPEAKER  
Mersi Vis-Prezidan. Ou kapab 
adrese silvouple. 
 
THE VICE-PRESIDENT 
AHMED AFIF 
Mersi bokou Mr Speaker. Mr 
Speaker, mon pa'n zanmen dir 
- kekfwa Onorab in mal 
konpran mwan - mon pa'n 
deza dir ti annan lof ki ti antre 
le 3 Out, mon dir poudir dat ki 
ti’n donnen, pour bann 
dimoun ki anvi eksprim zot 
lentere ti fermen - son 
deadline ti le 3 Out. Setou ki 
mon’n dir mwan.  

Kestyon napa nanryen 
pour fer avek lease ozordi, 
kestyon i demann mwan si 
mon annan en kopi sa Kontra.  
Mon pa konnen ki kontra ki’n 
ganny sinyen, napa okenn 
kontra ki'n ganny sinyen ant 
sa lakonpannyen ki 
Gouvernman Sesel. Mersi 
bokou.  
 
MR SPEAKER  
Mersi. Nou a termin la pour sa 
kestyon. Ou ti annan? Sorry 
ou ti annan en klarifikasyon 
Onorab?   
 
HON WILBERT HERMINIE 
Mr Speaker, mon kestyon ti 
dan lentere pour rod 
lenformasyon e VP in antre 
dan en largiman avek mwan. 
Nou, nou pa kont devlopman 
nou! Nou, nou pe rod klarite 

dan prosedir ki'n ganny fer! 
Kestyon i senp. Si napa, ou dir 
mwan okenn kontra ki’n 
ganny sinyen mon’n demande 
kwa ki, ki’n ganny lekspresyon 
of interest i lo kwa?  Zil antye, 
part of the island? Nou bezwen 
konnen i bezwen annan la 
klarite pour Lepep Seselwa 
konnen kwa ki pe arive lo nou 
bann zil! Sa ki nou pe –  
 
MR SPEAKER  
Ok. Ok. Onorab. Onorab mon 
krwar Vis-Prezidan in reponn 
ou kestyon dapre mannyer ou 
ti le li – demann li. Ou ti 
demann li si i annan lease? E 
in dir napa lease so napa 

lease. Mersi.  
 Bon Onorab ok, nou pa 
pour – nou pa pour pran 
bokou letan pour sa kestyon, 
akoz nou annan lezot biznes 
pour apre midi mon a pran en 
Kestyon Siplemanter Onorab 
Cosgrow in lev son lanmen, 
mon a permet li en kestyon e 
apre nou pour terminen. 
Onorab Cosgrow.  
 
HON WALLACE COSGROW  
Mr Speaker, si nou pe rod la 
klarite be nou bezwen kapab 
les Lasanble kestyonn sa 
sityasyon.  
 
MR SPEAKER  
Ale... 
 
HON WALLACE COSGROW  

Pour kwa ki mon pe kapab 
demann kestyon mon annan 
plis ki en kestyon, mon annan 
de kestyon.  
 
MR SPEAKER  
De kestyon. Poz ou de kestyon.  
  
HON WALLACE COSGROW  
Ok, Mr Speaker. Eski Vis-
Prezidan i kapab dir nou, ki 
kalite devlopman pe al ganny 
fer lo Assumption? Akoz nou 
napa klarite, nou pa konnen 
kalite devlopman pe al ganny 
fer. Lo ki bout zil or eski i pe 
ganny fer lo zil an antye?  

E eski – eski i en 
koensidans ki alokasyon - I 
mean alokasyon expression of 
interest in ganny fer le 3 Out, 
me solman nou'n annan vizit, 
sa lakonpannyen mon pa 
konnen si sa lot lakonpannyen 
ki ti fer – montre lentere pour 
bid laba osi ti ganny envite sa 
vizit. 

 Nou annan vizit par 
bann Maldivyen ki ti vini le 28, 
nou annan dinen ki zot in fer 
Escale ek bann Maldivyen e en 
koensidans osi, ki delegasyon 
prezidansyel ki ti al Maldiv, ti 
reste dan menm lotel ki sa 
bann Maldivyen, sa 
lakonpannyen Assets i own 
World of Astoria. 

 So Mr Speaker, nou 
bezwen serten laklerte e mon 
krwar lezot Manm osi i devret 
kapab demann kestyon.  
 

MR SPEAKER  
Me demann ou kestyon. Ou'n 
fer…. 
 
HON WALLACE COSGROW  
Mon’n fini fer – mon’n demann 
kestyon solman mon pe – mon 
pe fer en pledwari pour ki lezot 
dimoun osi i kapab demann 
kestyon. 
 
MR SPEAKER  
Eskiz mwan, eskiz mwan ou'n 
fer plizyer lasonpsyon ki …  
 
HON WALLACE COSGROW  
Non, mon’n koz lo Assumption 
mon pa'n fer okenn 
lasonpsyon.  
 
MR SPEAKER  
Ou'n fer plizyer lasonpsyon ki 
ou pa ankor devlop en 
kestyon.   
 
HON WALLACE COSGROW  
Me mon devlope Mr Speaker. 
 
MR SPEAKER  
Poz ou kestyon e nou a 
terminen.  
  
HON WALLACE COSGROW  
Mr Speaker, premye keksoz 
mon’n demande. Petet ou pa'n 
tann mwan. Mon’n demann VP 
pour eksplik nou ki kalite 
devlopman pe al ganny fer lo 
sa zil...  

Sa i en kestyon. Dezyenm 
kestyon eski - eski i pe al fer lo 
zil an antye, ouswa i annan en 

bout ki pour ganny lease? Sa i 
bezwen klarifye avek nou. 
Mersi.  
 
MR SPEAKER  
Thank you. VP. VP ou repons.  
 
THE VICE-PRESIDENT 
AHMED AFIF 
Mersi bokou Mr Speaker. Mr 
Speaker, tou kestyon ki i pe 
demann mwan i deza dan 
domenn piblik ler – be mon pa 
sipoze reponn kestyon ki'n fini 
ganny reponn avan parske 
mon ti vin isi mon ti eksplik 
egzakteman kwa ki lentere ki 
IDC pe lanse, mon ti vin avek 
Mr Lionnet dan sa Lasanble sa 
lannen, mwens ki 12 mwan.  
 Me malgre sa, IDC ti 
donn interview le 14 Zen 2023, 
kot i ti eksplik klerman e sa ti 
ganny anmennen dan 
Seychelles News Agency, ti 
ganny anmennen dan Nasyon 
i dan domenn piblik. 
 I annan kopi dan Nasyon 
ki ti demann egzakteman ki 
IDC pe demann envestiser, 
parske i ti bezwen pibliy sa 
dan zournal lokal e ki zot 
menm zot ti pe demande ki bor 
in pibliye? Zot ti demande 
tousala.  

E zis pour lenformasyon, 
dan sa lekspresyon – 
lenvitasyon pour lekspresyon 
lentere, i ti dir, 

 ‘‘The IDC is inviting 
interested parties to submit 
proposal for the development of 

an eco- tourism resort on the 
island of Assumption, which 
would also provide a gateway 
to UNESCO World Heritage 
site. ‘’ 

I kontinyen i donn 
deskripsyon Assumption, apre 
i dir, ‘‘Interesting parties must 
be able to demonstrate through 
a descriptive expression of 
interest, project size, 
development cost, 
soutenabilite son marketing 
aspect’’ lentegrasyon avek zil 
an antye akoz zil i osi annan 
IDC.  E i annan en manager lo 
sa zil ki mannyer i pour 
entegre ek larestan zil, sa osi i 
bezwen donnen.  

E i ti dir zot kapab 
soumet sa by le 3 Out. So tou 
sa ki ou pe demann mwan 
Onorab, i kler ladan, met zot 
lekspresyon lentere! E se sa 
ki'n arive. Mersi bokou.  
 
MR SPEAKER  
Mersi. Mon pour termin la 
pour sa kestyon. Nou pour pas 
lo lezot biznes. Bon 
premyerman, premyerman les 
mwan remersye Mr Lionnet 
pour son partisipasyon e mon 
a swet li bon depar.  
 Mr Lionnet, mersi.  
 
HON SEBASTIEN PILLAY  
(Off-Mic) 
 
MR SPEAKER  
Point of order, wi, Onorab?   

HON SEBASTIEN PILLAY  
Mr Speaker, ou'n fer de ruling 
dan Lasanble. E sa de ruling 
dan Lasanble i konsern 
kestyon e an sa ki konsern sa 
ki'n ganny dir dan medya. Ou 
allow Vis-Prezidan pour servi 
sa ki in ganny dir dan medya 
pour zistifye son larepons 
pour kestyon.  

Ou menm ou ou'n rule 
kont nou servi sa. E 2 PNQ ki 
mon’n anvoy-e ou ti refiz mon 
2 PNQ lo baz ki mwan mon ti 
pe koz sa ki'n ganny dir dan 
medya.  

Si mwan mon pa ganny 
drwa fer referans avek sa ki'n 
ganny dir dan medya, then 
egalman Vis-Prezidan ki ler i 
dan Lasanble i pa Vis-
Prezidan, ok? Ler i dan 
Lasanble i subject to the rules 
of the House, i osi pa ganny 
drwa servi medya. 

 So ki mannyer ou kapab 
les li servi sa ki'n ganny dir 
dan medya pour eksplik en 
larepons pour en kestyon?  
 Nou'n demann lo oli en 
Kontra i fer sans pour nou 
demande akoz en konpannyen 
pe al devlop en zil, be selman 
napa en Kontra, be nou tou 
nou pe dir i a devlop sa zil!  
 
MR SPEAKER  
Mersi.  
 
HON SEBASTIEN PILLAY  

Oli, oli, oli lagreman ki dir 
poudir i pe al devlop sa zil? 
Nou bezwen vwar. Be ou…. 
 
MR SPEAKER  
Ok. Mersi. Lareg, lareg ki 
mon’n servi se ki kestyon pa 
kapab ganny baze lo rapor ki 
dan medya. VP in dir poudir 
lenformasyon ki dan domenn 
piblik, i ganny aksepte koman 
i dan domenn piblik e i pa 
kapab pran kestyon lo la, sa i 
osi i dan Standing Orders.  
Mersi.  

Madanm raporter nou 
ava apel delegasyon pour Mid-
Year Review silvouple.  

 
(Interruption) 

 
MR SPEAKER  
Order! 
 Bon mon a swet 
labyenveni delegasyon, zofisye 
ki'n antre pour akonpanny 
Vis-Prezidan. Mr Patrick Payet 
Sekreter D'Eta dan Minister 
Finans, Mr Jude Commettant 
Deputy Comptroller General e 
Madanm Astride Tamatave 
Comptroller General e nou 
annan osi Mrs Noella Brioche 
Direkter Public Budget 
Management.  

Nou pe – nou pe pran 
statement lo 2023 Mid-Year 
Economic and Fiscal Outlook 
par Vis-Prezidan Ahmed Afif ki 
pe reprezant Minis Naddy 
Hassan, Minis pour Finans 
National Planning and Trade. 

Vis-Prezidan nou envit ou fer 
ou statement.    
 
THE VICE-PRESIDENT 
AHMED AFIF 
Mersi bokou Mr Speaker. 
Bonn apre midi Mr Speaker, 
ankor enn fwa avek tou bann 
Manm Onorab e tou dimoun a 
lekout.  

Mr Speaker, mon pe lir sa 
statement zis pour klarifye dan 
labsans Minis Finans ki lo en 
misyon travay aletranze.  
 Mr Speaker, anliny avek 
Lartik 154(6) Konstitisyon, e 
Seksyon 30 anba Public 
Finance Management Act, 
2012, ozordi mon pe donn sa 
Lasanble en revi, lo 
performans bidzeter pandan 
sa dernyen 6 mwan pour 
lannen 2023, pe prezant 
Revizyon Bidzeter pour sa 
lannen.  
 Lasanble Nasyonal in 
resevwar 3 dokiman, ki a 
permet zot swiv pli byen sa 
sesyon. Sa 3 dokiman i  

Premyerman; Mid-
Economic and Fiscal Outlook,  

Dezyenm Summary of 
Fiscal Outcome, e  

Trwazyenm Details of 
additional funds and budget 
cut. 
 Mr Speaker, pour lannen 
2023 Lasanble ti aprouv en 
Bidze R10 bilyon 495 milyon 
149 mil 665. Pour sa premye 6 
mwan lo kote nou performans 
fiskal, nou'n attend en sirplis 

fiskal primer, R365.8 milyon 
ouswa 1.2poursan GDP, ki 
bokou pli byen ki nou 
prozeksyon pour sa premye 
6mwan ki ti en sirplis fiskal 
balans primer selman R15.4 
milyon ouswa 0.1poursan 
GDP.  
 Sa i vedir ki nou'n anmas 
plis reveni ki nou ti’n prevwar 
e nou'n osi depans mwens ki 
nou pe - nou ti pe antisipe.  

Mr Speaker, parey nou 
kapab konstate depans 
Gouvernman pandan premye 
6mwan in toultan pli ba, pa 
rapor avek depans pour 
dernyen 6mwan e sa i en 
tandans ki persiste.  Me avek 
letan nou'n vwar ki bann 
Minister, departman ek 
lazans, pe kapab amelyor zot 
prozeksyon ki an retour i 
amelyor prozeksyon ki 
Departman Finans li menm i 
fer. 
 Mr Speaker, anba reveni 
total tax, e non-tax nou pe 
prevwar en rediksyon R711.6 
milyon konpare avek Bidze 
inisyal. Sa rediksyon i 
prensipalman anba ‘Reveni 
Tax’.  

Konpare avek Bidze 
inisyal pour 2023, reveni tax 
in ganny revize pli ba, par 
apepre R789 milyon ekivalan 
8.6 poursan. Sa i 
prensipalman akoz en baz pli 
ba pour tax in ganny servi dan 
previzyon. Sa i swivan defisit 
lavaler R394 milyon ki ti 

ganny rikorde a lafen lannen 
2022.   

Malgre en performans pli 
ba ki ti’n bidzete pour 2023, 
tax pour 2022 i pli o ki sa ki 
ti’n ganny rikorde pandan 
lannen 2021 par R671 milyon, 
ki vedir previzyon pour 
koleksyon tax i reste enn ki 
pozitiv e anliny avek krwasans 
ekonomik.  
 Mr Speaker, anba 
koleksyon non-tax nou'n vwar 
en amelyorasyon par R76.6 
milyon e sa i akoz, pandan sa 
premye 6 mwan 2023, serten 
laliny reveni anba sa kategori 
in perform pli byen. Par 
egzanp Departman Imigrasyon 
avek Departman Transpor.  

Bann don ki nou 
resevwar in redwir par R35.5 
milyon.  Nou'n vwar ki annan 
serten don, ki pa pour ganny 
materyalize sa lannen, par 
egzanp; konstriksyon fasilite 
seksyon lamarin anba 
Departman Lapolis, ki pa pour 
komanse sa lannen e osi proze 
pour nouvo sistenm Invoice 
Management anba SRC.  
 Mr Speaker, par kont 
nou osi vwar bann nouvo don 
ki pa ti dan nou prozeksyon 
inisyal. Par egzanp devlopman 
semen dan rezyon sid was 
Mahe. Mr Speaker, 
Gouvernman ti’n prevwar pour 
fer en sirplis fiskal primer, 
R330.28 milyon ouswa 
1.1poursan nou prodwi 
domestik brit pour sa lannen.  

Pandan negosyasyon 
nouvo progranm avek sipor 
Fon Moniter Enternasyonal, ki 
ti konplete an Mars 2023, nou 
ti fer en revi lo bann endikater 
makro-ekonomik e osi nou'n 
prevwar en pozisyon fiskal 
negativ konpare avek sa sirplis 
inisyal.  

Sa i akoz Gouvernman in 
negosye lespas fiskal 
adisyonnel, pour li kapab 
envestir plis dan lenfrastriktir 
pei dan sa ki nou apel medium 
term.  

Mr Speaker, baze lo revi 
milye lannen, ki Minister 
Finans in fer ansanm avek tou 
lezot Minister, departman ek 
lazans, Gouvernman in vwar 
ki i pour kapab redwir serten 
depans, fer en pe plis savings 
lo bann proze ouswa 
progranm ki pa pour 
materyalize sa lannen ki fer ki 
nou pour kapab akonplir nou 
target fiskal.  
 Anba saler pour sa 
premye 6mwan, nou'n vwar en 
savings R64 milyon oubyen 
4poursan. Sa i apre ki target ki 
ti’n ganny revize an Mars ti’n 
ganny fer. Ankor en fwa bann 
Minister, departman ek lazans 
pa'n reisir ranpli bann 
pozisyon travay, ki zot ti 
annan lentansyon pran.  
 Prozeksyon saler pour sa 
dezyenm 6mwan, in ganny 
revize pli ba par R173.5 
milyon.  Sa i akoz bann 
savings relye avek peyman 

trezyenm mwan saler, 
rekritman ki pa'n materyalize 
e osi serten re- alokasyon 
Bidze anba laliny, ‘goods and 
services’ dan serten Minister, 
departman ek lazans sa ki nou 
apel virement.  

Mr Speaker anba ‘goods 
and services’, nou ava apel li 
‘byen ek servis’ pour sa 
premye 6mwan nou'n vwar en 
savings R93.2 milyon oubyen 
6poursan.  
 Depans anba sa kategori, 
in reste plizoumwen stab. 
Bann byen e servis, in ganny 
revize par en adisyonnel 
R106.78 milyon. Lo kote bann 
proze kapital Mr Speaker, 
pour sa premye 6mwan, 
depans in reste relativman ba 
par rapor avek total Bidze a 
14.65 poursan. Me si nou 
konpar total depans pour sa 
peryod, par rapor avek 
prozeksyon Bidze pour sa 
menm peryod an 2022, nou 
vwar en logmantasyon dan 
performans par 64poursan.  
 Tandans pour proze 
kapital se ki i bouz plis, i bouz 
plis ver dezyenm parti lannen. 
Nou prozeksyon pour sa 
lannen anba sa laliny i en 
rediksyon R154.8 milyon ki 
prensipalman relye ek bann    
proze dan form don e bann 
pre. 

 Mr Speaker, malgre sa, 
nou annan serten re-
alokasyon bidzeter ki bezwen 
ganny fer e Gouvernman pe fer 

en demann pour en Bidze 
Siplemanter annakor avek 
seksyon 154(6) nou 
Konstitisyon pour en sonm 
R275 milyon 506 mil 848 e 63 
sou.  Sa pe ganny finanse par 
en rediksyon dan depans dan 
Bidze pour en sonm, R621 
milyon 370 mil 992 e 77 sou.  
 Sa i fer Mr Speaker, ki 
ozordi mon pe prezant avek sa 
Lasanble en rediksyon R345 
milyon 864 mil 144 e14 sou 
dan Bidze 2023.  

Mr Speaker, avek sa mon 
pour pas an revi lo bann 
demann adisyonnel ki 
Gouvernman pe demande. 

 Anba ‘saler’, en sonm 
R4.3 milyon ki relye ek sipor 
adisyonnel pour Komisyon 
Laverite e Rekonsilyasyon 
Nasyonal, ki son manda ti 
ganny prolonze e osi re-
alokasyon pour kouver bann 
travay ki sipoze bouz anba 
nouvo Lotorite Kominikasyon 
e osi transfer bann travayer ki 
sorti anba Komisyon Nasyonal 
pour SIDA ki nepli egziste pour 
al anba Lotorite Lasante 
Piblik.  
 Par kont en total R106.3 
milyon anba saler bann 
Minister, departman ek lazans 
pe ganny koupe, e osi R19.3 
milyon anba sa ki nou apel 
‘other wages’. Mr Speaker… 
 
HON SEBASTIEN PILLAY  
(Off-Mic) 

MR SPEAKER  
Les - permet VP kontinyen 
apre nou a pran ou kestyon. 
Mersi.  
 
HON SEBASTIEN PILLAY  

(Off -Mic)  
Point of order Mr Speaker. 

 
 
THE VICE-PRESIDENT 
AHMED AFIF 
Mr Speaker dan….  
 
MR SPEAKER  
Kontinyen VP.  
 
HON SEBASTIEN PILLAY  

(Off -Mic)  
… mannyer i kapab kontinyen 
napa dokiman... 

 
THE VICE-PRESIDENT 
AHMED AFIF 
Dan byen ek servis en sonm….  
 
MR SPEAKER  
Hold on.. 
 
HON SEBASTIEN PILLAY  

(Off -Mic)  
 
MR SPEAKER  
Order please Onorab Pillay!  
 
HON SEBASTIEN PILLAY  

(Off -Mic)  
Me nou napa dokiman... 

 
MR SPEAKER  
Les VP kontinyen, nou a 
regarde. VP.   

 
HON SEBASTIEN PILLAY  

(Off -Mic)  
 
MR SPEAKER  
Onorab! Order please. VP? 
 
THE VICE-PRESIDENT 
AHMED AFIF 
Mersi bokou Mr Speaker. Mr 
Speaker, mon pe koz lo Revi 
Finansyel pour 2023 ziska Zen 
e Revi Finansyel i pour kouver 
sa 6mwan e sa 6 mwan ki pe 
vini. E i annan serten landrwa 
ki pour koz lo ki mannyer 
Bidze i ganny fer en re-
alokasyon. Me mon lo menm 
topik ki Revi Fiskal 2023. Mr 
Speaker… 
 
HON SEBASTIEN PILLAY  

(Off -Mic)  
Point of order Mr Speaker. 

 
THE VICE-PRESIDENT 
AHMED AFIF 
Mr Speaker, dan ‘byen ek 
servis’ en sonm R56.4 milyon 
pe ganny rekomande… 
 
MR SPEAKER  
Onorab! Onorab Pillay. I 
annan de dokiman devan nou, 
si VP pe fer referans avek sa - 
ki mannyer ou napa? I annan 
dokiman in ganny sirkile.  
 
(Interruption) 
 
MR SPEAKER  

Hold on. Madanm Clerk eski 
bann dokiman ti ganny 
sirkile? 
 Wi. Wi. Mon pour 
eksplike. VP pe fer statement 
lo bann dokiman ki'n ganny 
sirkile avek Lasanble e si i 
annan lezot dokiman ki 
neseser pour lezot travay, sa 
nou a kapab gete. VP, VP.  
 
HON SEBASTIEN PILLAY  

(Off -Mic)  
Mr Speaker pwen 
klarifikasyon...  

  
MR SPEAKER  
Wi? 
 
HON SEBASTIEN PILLAY  
Mr Speaker, par lepase ler 
nou'n fer Mid-year Review SS 
Payet i a rapel byen e VP li 
menm i a rapel byen ler i ti PS 
pour Finans - sa ki i pe dir 
regarding virement and 
reallocation of budgets i vin 
dan en dokiman.  

E nou, nou konnen, kote 
sa bann reallocation pe fer. I pe 
lir nou en statement ki nou, 
nou annan en statement, nou   
pe rod en dokiman ki montre 
nou sa bann reallocation of 
budget akoz sa pour swiv par 
en demann, en Bidze 
Siplemanter. 

 Ki mannyer 
Gouvernman pa donn nou 
Lasanble dokiman? Sa 2 
dokiman ki nou annan, nou 
annan sa statement ki pe lir 

regarding bann keksoz 
zeneral, me sa ki i pe dir vizavi 
bann re-alokasyon bidzeter ki 
pour al pour bann diferan 
areas parey TRNUC, nou napa!  

I sipoze donn nou enn sa 
dokiman, akoz sa i prepar nou 
pour nou deba lo Bidze 
Siplemanter! Me i pe fer 
prezantasyon en Bidze 
Siplemanter   san dokiman? 
 
MR SPEAKER  
Pour Bidze Siplemanter ou a 
ganny dokiman ki neseser. VP 

pe fer statement lo Mid-Year 
Review e Mid-Year Economic 
and Fiscal Outlook. VP i kapab 
fer son statement.  
 
THE VICE-PRESIDENT 
AHMED AFIF 
Mersi bokou Mr Speaker.  Mon 
pour kontinyen. Mr Speaker, 
dan ‘goods and services’, en 
sonm R56.4 milyon pe ganny 
rekomande pour kouver 
depans an plis pour sa lannen. 
Bann antite ki annan pli gran 
alokasyon anba sa kategori, se 
Departman Lagrikiltir pour 
kouver sibvansyon lo manze 
zannimo ki'n ganny prolonze 
ziska sa mwan.  

Lazans Transpor lo Later 
SLTA e Komisyon Anti-
Koripsyon. Par kont anba 
‘goods and services’ nou pe osi 
fer en rediksyon bidzeter, base 
R26.2 milyon, dan bann 
diferan Minister, departman e 

lazans e R4 milyon anba lezot 
goods and services.  

Dan Proze Kapital en 
sonm R197.6milyon pe ganny 
rekomannde koman Bidze 
adisyonnel e en sonm R324 
milyon koman rediksyon 
bidzeter.  

Sa rediksyon i akoz bann 
proze ki swa pa pour konplete 
an 2023, oubyen ki pa pour 
materyalize sa lannen. 
Mazorite sa bann proze fodre 
dir i bann proze finanse par 
bann don, e bann pre e osi 
revizyon dan to lesanz.  

Mr Speaker, en sonm 
R137.6 milyon rediksyon 
bidzeter pe ganny propoze 
anba sa ki nou apel ‘Net 
Lending’, e sa i dapre 
egzekisyon proze anba PUC, e 
osi anvi diferans dan to lesanz.  

Mr Speaker, finalman en 
sonm R17.2 milyon anba bann 
proze devlopman, 
prensipalman pour kouver 
bann depans anba SPTC, relye 
avek akizisyon bann bis. Sa i 
rezilta serten retar kot serten 
peyman pa'n ganny fer an 
2022, e se i annan en lenpak 
lo Bidze sa lannen.  

I osi enkli R2.8 milyon 
pour Lenstiti Guy Morel, pour 
serten louvraz renovasyon ki 
ase enportan.  

Mr Speaker, lo kote det 
Gouvernman. A lafen Zen 
2023, nou det total i R17.7 
bilyon ouswa 63.9poursan 
GDP konpare avek lafen 2022 

kot nou det ti R18 bilyon 
ouswa 62.7poursan GDP.  

Nou pe prozekte ki ver 
lafen lannen, det pour ariv 
R18.6 bilyon ouswa 
62poursan GDP. Mr Speaker, 
det Gouvernman i reste lo en 
trazektwar soutenab.    

Mr Speaker, baze lo 
performans premye 6mwan e 
negosyasyon avek IMF, nou pe 
prevwar ki nou pour fer en 
defisit fiskal primer R70.98 
milyon, ouswa 0.24poursan 
nou GDP pour sa lannen.  

Mr Speaker, avek sa mon 
demann sipor bann Manm ler 
Mosyon lo Bidze Siplemanter i 
ava ganny anmennen devan 
Lasanble Nasyonal pour zot 
laprouvasyon.  

Mr Speaker, avek ou 
permisyon mon a demann 
bann teknisyen Minister 
Finans pour fer en 
prezantasyon lo sa Bidze 
Siplemanter e apre nou a 
reponn okenn kestyon bann 
Manm. Mersi bokou Mr 
Speaker.  
 
MR SPEAKER 
Mersi. Mon krwar i neseser 
pour nou pas dan Staz Komite 
pour permet lezot zofisye 
entervenir.  
 
 
HON BERNARD GEORGES  
(Off-Mic) 
 
MR SPEAKER 

Onorab ou ti – ou ti annan en 
pwen? Oubyen ou pe prepare 
pour poz kestyon. Onorab 
Georges.  
 
HON BERNARD GEORGES  
Wi, mersi Mr Speaker. Mr 
Speaker, nou pa ankor arive 
dan Komite, Serzan? Mr 
Speaker, wi mon ti pe al fer en 
Mosyon pour nou al dan 
Komite, akoz anba Order 
38(2), nou bezwen pas dan 
Staz Komite. Mersi.   
 
MR SPEAKER 
Bon eskiz mwan. Mon’n 
konfize en kou, mon ti krwar 
nou pas dan Komite direk. 
Ou'n fer Mosyon pour Komite. 
Segonnman? Onorab Arissol. 
 
HON SANDY ARISSOL  
Mr Speaker, bonn apre midi 
VP avek ou lekip. Bonn apre 
midi tou Manm, Mosyon in 
ganny segonde. Mersi.  
 
MR SPEAKER 
Wi Manm a vot lo sa Mosyon. 
Manm ki an faver lev lanmen 
silvouple? Tre byen Manm ki 
kont? Lo Mosyon pour 
Lasanble pas dan Staz Komite, 
20 Manm in vot pour 0 kont e 
8 in abstain.  Nou a kapab pas 
dan Staz Komite.  
 Wi, VP, prezantasyon 
lekel ki pour diriz 
prezantasyon? 
 

THE VICE-PRESIDENT 
AHMED AFIF 
Mr Speaker, avek ou 
permisyon mon demann Ms 
Astride Tamatave Comptroller 
General pour diriz sa. Mersi.   
 
MR SPEAKER 
Kontroler Zeneral? 
 
COMPTROLLER GENERAL 
ASTRIDE TAMATAVE 
Mersi Mr Speaker. Bonn apre 
midi Mr Speaker; bonn apre 
midi tou Manm Onorab e tou 
dimoun ki a lekout.  

Mr Speaker, nou pour 
komans anba, ‘wages and 
salaries. ’ Anba Departman 
Legal nou pe propoz en sonm 
R480mil as budget cut, sa i 
anvi bann savings relye avek 

dele dan recruitment ek 
trezyenm mwan saler.  
 Public Service Bureau - 
R790mil i osi relye avek delay 

dan recruitment avek  
thirteenth month savings. 
  Anba (DICT) Departman 
Lenformasyon Kominikasyon 
ek Teknolozi, i annan de sonm 
li Mr Speaker, en sonm R2.8 
milyon, ki additional fund, sa i 
relye avek retar ki'n ganny fer 
avek setting up of ‘Seychelles 
Communication Regulatory 
Authority’ ki saler bann 
travayer ki sipoze bouz anba 
sa Lotorite in reste anba DICT, 
ziske lafen Septanm. So, sa 2.8 
milyon pour cater zot saler.  E 
R700 mil i saving anba DICT, 

li i cut ki DICT li menm li 
koman en antite in fer avek 
bann retar dan recruitment.  
 Zidisyer R900mil, saving 
dan son ‘revised MBE.  

Lofis Oditer Zeneral - 
R1.7 milyon.  

Biro Electoral 
Commission - R120 mil. 
Tousala Mr Speaker i relye 
avek bann delay dan 
recruitment avek trezyenm 
mwan saler.  Parey nou pour 
kapab konstate letan nou ti 
prepar Bidze, trezyenm mwan 
saler provizyon ti ganny fer 
pour 100poursan, me pa tou 
travayer ki'n ganny 
100poursan performance 
rating dan zot performance 
appraisal.  
 So nou pour vwar sa 
bann cut dan saler, i 
prensipalman relye avek the 
13th month pay avek delay dan 
recruitment.   
 
MR SPEAKER 
Ms Tamatave, eski ou pe fer 
referans avek okenn dokiman 
ki Manm i annan la? Atann.  
Ms Tamatave? 
 
COMPTROLLER GENERAL 
ASTRIDE TAMATAVE 
Mr Speaker, dan sa dokiman 
ki apel Mid-year Economic and 
Fiscal Outlook, li lo paz 29-30 i 
montre en summary of the 
additional fund. Lo paz 29 ek 
30.  As part of Mosyon ki pour 
ganny prezante devan 

Lasanble Nasyonal tre byento, 
pour annan sa detay enn par 
enn par Minister.  
 Prezan avek sa Mr 
Speaker, si ou kapab …. 
 
MR SPEAKER 
Wi. Madanm Clerk in sirkil en 
dokiman lo– 2023 
Supplementary Budget pour 
bann Manm. Zot kapab 
konsilte sa.  Wi. Mwan - Zis 
pour eksplike ki mwan mon 
konpran, se sa dokiman ki 
nou pe fer referans avek i 
asosye avek Mosyon pour 
prezant – ekout mwan! I 
asosye avek Mosyon pour 
prezant Supplementary 
Estimate.  
 I sa ki mon konpran - me 
e sa ti la Madanm Clerk i 
prezan in sirkil sa pour bann 
Manm. Wi Onorab Pillay?  
 
HON SEBASTIEN PILLAY  
Mr Speaker, be mon bezwen 
met sa devan ou. 
 
MR SPEAKER 
Wi. 
 
HON SEBASTIEN PILLAY  
Ziska ki tan ki ou pour vyol 
nou privilez koman Manm 
Lasanble? Nou nou'n bezwen 
konplent la, pour nou kapab 
ganny en dokiman, ki dan 
lepase, toultan i ganny 
donnen! Toultan i la. Nou'n fer 
sa legzersis plizyer fwa, e nou 
kontan ki madanm, Ms 

Tamatave pe dir nou, akoz i pe 
donn nou leksplikasyon 
prezan kote sa bann larzan pe 
sorti pour li vin la.  
 Wi, i vre ki nou pour 
ganny en Mosyon pour 
Supplementary Budget, be 
Manm in fini ganny sa bann 
leksplikasyon, nou kapab swiv 
lo en dokiman si sa i delays in 
recruitment, si sa i thirteenth 
month salary ki pa'n ganny 
peye, si sa larzan i sorti par la, 
we can follow it akoz lo sa 
statement ki nou annan nou, i 
en statement zeneral.  

E you know Mr Speaker! 
VP i konn sa tre byen akoz in 
fer sa plizyer fwa devan 
Lasanble.  

So ler mon met sa devan 
ou, i as if ou pe brush nou 
aside. Depi bomaten tou sa ki 
nou dir ou lo sa kote latab i pa 
konte. E finalman la nou vwar 
Clerk i anvoy dokiman, so mon 
bezwen demann ou, eski ou 
pour aplik ou mezir koman 
Chair Lasanble pour nou tou?   
 
MR SPEAKER 
Wi, mon pe aplike. Mersi 
Onorab. Sa dokiman in ganny 
sirkile prezan. Me – Ms 
Tamatave kontinyen.  
 
COMPTROLLER GENERAL 
ASTRIDE TAMATAVE 
Ok Mr Chair - Mr Speaker. So 

nou ankor lo paz No.1 of sa 
dokiman. Anba Ministry of 
Fisheries Departman Blue 

Economic R250 mil cut, 
Departman Fisheries R400 mil 
cut tou lede i relye avek retar 
dan recruitment bann post ki ti 
vacant avek trezyenm mwan 
saler. 
 Minister Finans 
Planifikasyon Nasyonal avek 
Trade - R3.8 milyon sa i relye 
avek delay dan recruitment, 
trezyenm mwan saler.  

Lo paz No. 2 Mr Speaker, 
nou komans avek Ministry of 
Foreign Affairs ek Tourism,  

Anba Departman Foreign 
Affairs - R3 milyon,  

Anba Departman 
Tourism - R2.8 milyon e sa 
relye avek bann retar dan 
recruitment e osi trezyenm 
mwan saler.  
 Anba Minister of Internal 
Affairs, anba Lofis of Minister 
of Internal Affairs, en sonm R1 
milyon. 

 Anba Servis Prizon - R2 
milyon.  

Anba Departman Lapolis 
- R15 milyon.  

Anba Departman 
Imigrasyon - R1.6 milyon.  

Anba (DRDM) Disaster 
and Risk Management - R854 
mil. 
 Mr Speaker, anba tou sa 
bann antite anba Minister 
Internal Affairs i relye avek 
recruitment avek trezyenm 
mwan saler. Par kont anba 
Departman Lapolis li i osi relye 
avek - parey nou konnen i 
annan reform ki'n arive anba 

ANB, so i annan serten 
savings ki in ganny incur akoz 
bann retar ki'n ganny pran 
pour anvi sa re-structuring 
anba sa departman.  

Minister Ledikasyon 
R19.5 milyon - retar dan 
recruitment ek trezyenm mwan 
saler.  

Minister Zafer ek Lakaz - 
1.2 milyon.  

Minister Gouvernman 
Lokal - R2 milyon e  

Minister Lasante - R3.89 
milyon.  

So si nou bouz lo paz 
No.3,  

Anba Minister Transpor - 
R2.9 milyon.  I osi in ganny 
savings akoz delay dan 
recruitment. 

Anba Minister Lanplwa 
ek Sosyal, Departman 
Lanplwa - R2 milyon,  

Departman Sosyal - 
R700 mil.  

Anba Minister Lagrikiltir 
Sanzman Klima ek 
Lanvironnman anba 
Departman Sanzman Klima ek 
Lanvironnman - R700 mil. 

Anba Minister 
Lenvestisman ek 
Entreprenarya avek Lendistri - 
R700 mil budget cut e 

 Anba Lofis Mayor of 
Victoria - R450 mil.  

So si nou get anba bann 
‘Regulatory Bodies’ anba zot 
saler.  

Dan Fair Trading 
Commission - R700 mil budget 
cut.  

Biro Statistik i 600 mil. 
Seychelles Revenue 

Commission - R12 milyon. 
Biro Lenvestisman Sesel 

- R250 mil. 
Servis piblik bann 

lantrepriz piblik - R1.5 milyon.  
FIU R500 mil avek SBS 

R200 mil.  
Mr Speaker, tousala i 

relye avek bann retar dan 
rekritman avek trezyenm 
mwan saler.  

Mr Speaker, mon pe zis 
pran detrwa an menm tan si 
zot rezon i menm - i menm 
rezon mon pour zis pran 
detrwa antite ki zot amount 
ansanm. 

So si nou bouz lo paz 
No.4.  

Planning Authority - 
R350 mil.  

Seychelles Media 
Commission - R50 mil.  

Public Health Authority - 
R3.5 milyon.  

(IEA) Industrial Estate 
Authority - R400 mil.  

Seychelles Nurses and 
Midwife Council - R250 mil.  

Seychelles Maritime 
Safety Authority - R50 mil.  

Servis Meteolozik Sesel - 
R400 mil 

 Seychelles Intelligent 
Service - R710 mil,  

Tousala Mr Speaker, i 
bann cut relye avek delay dan 

recruitment avek trezyenm 
mwan saler, ki Bidze ti 
100poursan be actual peyman 
i mwens ki sa.  

Anba Komisyon Laverite 
Rekonsilyasyon Nasyonal i 
annan en sonm R1.5 milyon, 
ki pe ganny propoze as 
additional fund. Parey nou 
okouran Mr Speaker, letan 
manda TRNUC ti ganny 
extended, ti apre ki Bidze 2023 
ti’n fini ganny aprouve e 
manda TRNUC ti ganny 
extended ziska lafen Mars sa 
lannen. So, sa larzan ki la i pe 
prevwar depans pour saler 
bann travayer TRNUC pour sa 
premye 3mwan.  

Anba Seychelles 
Communication Authority, i en 
sonm R3milyon cut. En bout 
ladan Mr Speaker, i sa larzan 
ki'n al anba DICT as additional 
fund e en bout i akoz retar 
pour son bann pozisyon ki pa 
ankor ganny fer ki ti relye avek 
sa Lotorite spesifikman. Par 
egzanp sa dimoun ki ti pour 
ansarz sa Lotorite.  

Anba Seychelles Law 
Commission R800mil budget 
cut. So si nou pour kontinyen 
lo paz No.5. 

 Seychelles Infrastructure 
Agency - R3.9milyon, sa i akoz 
retar dan rekritman, e angiz ki 
i annan bann serten skill 
spesifik ki sa lazans i bezwen i 
pa neseserman available dan 
labour market. So nou pe fer sa 
koupir R3.9 milyon. 

SFRSA - R1.5 milyon.  
Lazans Lantrepriz Sesel - 

R250 mil.  
Lazans Proteksyon 

Sosyal -R500 mil.  
Lazans Landscape and 

Waste Management - R1.3 
milyon.  

Konsey Lazenes (SNYC) -
R600 mil.  

National Aids Council - 
R559 mil.  
Sa Mr Speaker, sa larzan al 
anba Public Health Authority ki 
li i en – the Act of National Aids 
Council ti ganny repealed sa 
lannen, so from le 1 Zilyet 
2023 NAC in ganny entegre 
anba Public Health Authority.    

National Sports Council -
R500 mil delay dan 
recruitment.  

Seychelles National 
Institute for Culture Heritage 
and the Arts - R1.6 milyon e  

Home Care Agency - 
R600 mil, li osi i relye avek 
delay dan setting up of sa 
lazans.  

So an gro Mr Speaker, 
anba bann departman, lazans 
ek Minister, i annan en sonm 
R4.3 milyon, ki pe ganny 
rekomande as siplemanter,  

En sonm R106 milyon 
rekomande koman budget cut 
sa i fer en net of R101.951 mil, 
as the net cut.  

So si nou pour pran 
‘other wages’ i annan R4 
milyon anba ‘Constitutional 
Appointees Emoluments’, sa i 

prensipalman anba Zidisyer. 
Ti annan 2 post of 2 vacant 
post, en Chief Magistrate avek 
en Mazistra ki pa ankor ganny 
recruit.  

Anba ‘Pension Scheme 
Contribution’ R15 milyon. Sa 
laliny Mr Speaker, li i 
kontribisyon Gouvernman, 
anver Fon Pansyon bann 
travayer. So an vi ki i annan 
retar dan recruitment so 
kontribisyon Gouvernman pa 
ganny fer avek bann post ki 
vacant. So, sa larzan pe ganny 
koupir.  

Apre trezyenm mwan 
pour TRNUC, ki nou pe koup li 
anba sa laliny akoz nou'n 
factor li in anba TRNUC dan 
son saler.  

Sa – letan TRNUC son 
manda in ganny extended, 
trezyenm mwan saler in ganny 
peye direkteman anba vot 
TRNUC, me non-pa anba sa 
laliny ki ti'n ganny fer 
provizyon letan Bidze ti pe 
ganny planifye.  

So, sa i pour konponan 
saler, an zeneral so si nou 
bouz anba bann ‘Byen ek 
Servis’ paz No. 6 anba Public 
Service Bureau, i annan 2 
konponan, i annan en sonm 
adisyonnel R2.5 milyon; sa i 
prensipalman en transfer from 
Minister Ledikasyon to Public 
Service Bureau.  

Anba Minister 
Ledikasyon anba sa training 
fund - ‘Training Fund Budget’, 

i annan en provizyon ki nou 
donnen pour public sector 
college, sa i bann training ki 
PSB i travay ansanm avek 
bann departman Gouvernman 
pour donn capacity building. 
 So, sa larzan avan ti anba 
ANHRD, avek phasing out of 
ANHRD sa larzan in ganny 
transfer from ledikasyon to 
Public Service Bureau ki 
mannye sa larzan.  

E en sonm 6.5milyon pe 
ganny   koupe anba sa 
departman li menm li, sa i 
akoz parey zot pour konstate 
dan Bidze 2023, ti annan 2 
digitized project ki nou ti i 
donn Public Service Bureau, sa 
ti pour a new Human Resource 
Information Management 
System e avek proze pour li 
digitized son bann files, e tou 
lede proze in ganny en pe 
retar, san menm sa ki nou pe 
fer koupir, akoz peyman pa 
tou ki pour ganny konplete sa 
lannen, ki fer en net of 4milyon 
anba Public Service Bureau.  
 Anba Departman 
Lenformasyon Kominikasyon 
Teknolozi, en sonm 
siplemanter R668 mil, sa i 
pour kouver depans relye avek 
sa Lotorite Kominikasyon ki ti 
pour komanse depi 
komansman lannen, me ki i 
pa'n ganny fer, ki'n reste anba 
DICT, so sa larzan i en cut 
anba Seychelles 
Communication Regulatory 

Committee ki nou pour kouver 
pli tar.  
 Lasanble Nasyonal en 
sonm R3.6 milyon, sa i pour 
kouver depans adisyonnel dan 
travel, peyman sibsrikpsyon e 
akizisyon transpor.  
 The Curatelle Office en 
cut of R104 mil, sa i bann 
savings ki zot in fer dan zot 
bann kou loperasyon, parey 
nou konnen lannen pase 
Curator ti’n fek set up, ti annan 
bann kou ki ti incur ki pa 
neseserman pe incur sa 
lannen.  
 Ministry of Fisheries 
Departman Blue Economy 
R532 mil sa i saving 
prensipalman relye avek 
foreign exchange, anba bann 
kour sibskripsyon ler nou ti 
forecast Bidze nou ti servi en 
to lesanz ki ti pli o. E letan 
peyman i ganny fer, servi en to 
lesanz ki pli ba. So, sa savings 
pe ganny cut. 

 Departman Fisheries 
711 mil sa i relye avek li osi 
foreign exchange anba peyman 
sibskripsyon, e bann lezot 
kou, kou ki sa Minister in vwar 
i pa pour depanse ziske lafen 
lannen.  
 So si nou bouz lo paz 
No.7; 

 Anba Departman 
Tourism - R4.8 milyon nou pe 
propoze as cut.  Sa i pour 
kouver prensipalman benefis 
ki nou'n gannyen due to 

foreign exchange anba bann 
marketing cost.  
 Anba Servis Prizon - 
R500 mil, li osi akoz foreign 
exchange varyasyon, ki dan 
nou lavantaz, so nou pe koup 
sa savings.  
 Minister Ledikasyon - 
R2.5milyon. Sa i sa larzan ki'n 
al dan Public Service Bureau 
pour sa Public Sector College. 
 Minister Lasante - R1.4 
milyon.  Sa i prensipalman 
relye avek savings anba 
‘Training fees NIHSS’ e osi 
peyman bis omnibus ki'n pli 
bon marse letan SPTC in 
redonn sa servis konpare avek 
bann outsourcing, letan zot ti 
pe pran bann private 
commuters. 
 Anba Ministry of 
Transport - R1.5 milyon, sa i 
relye avek delay ki zot in - ki'n 

arive dan fer bann training 
anba sa Minister. 
 Additional fund Mr 
Speaker, en R15 milyon anba 
Departman Lagrikiltir, sa i 
pour kouver subsidy relye 
avek manze zannimo, ki'n 
ganny extended, ziske sa 
mwan. Parey nou pour konnen 
the phasing out of sa of sa 
program, ti sipoze terminen 
lafen Zen, me in ganny 
extended, so sa adisyon pour 
fer depans adisyonnel anba sa 
progranm. 
 Anba Seychelles 
Licensing Authority – 478 mil 

additional fund.  Sa i pour 

kouver lenstalasyon new 
alarm system at zot 
headquarters e osi zot bezwen 
lwe nouvo lofis.  E osi avek zot 
bouze from the new location 
Providence, zot in bezwen 
annan escort. Akoz avan SRC 
ki ti pe bear the other cost, la 
zot bezwen pey sa fre zot 
menm.   
 So Public Health 
Authority en sonm R1.8 
milyon, sa i avek merger of 
National Aids Council anba 
Public Health e nou pour vwar 
amount in ganny koupe anba 
National Aids Council.  

So si nou bouz lo paz 
No.8 Mr Speaker, Komisyon 
Anti- Koripsyon R2.8 milyon, 
sa i pour kouver additional 
request pour bann 
international investigators 
avek legal counsel ki pe travay 
avek Anti-Koripsyon, lo zot 
bann ongoing cases.  

Parey nou konnen, in 
annan bann case ki'n ganny – 

date of the trials in ganny 
postpone e sa bann depans i 
bezwen ganny incur, so sa 
sonm pe fer provizyon pour sa. 
 Anba Truth and 
Reconciliation and National 
Unity Commission - R2.2 
milyon pour kouver depans 
the office avek son extension of 
son manda.  
 E anba Seychelles 
Communication Regulatory 
Authority - R818mil nou pe 
propoze as budget cut.  

 Anba SLTA nou pe 
propoz en sonm R20 milyon 
290 mil, sa i pour kouver bann 
deficit ki sa lazans i annan 
anba diferan code. Par egzanp 
anba Road Maintenance, 
Streetlight, Maintenance, 
Maintenance of Road, e osi 
Acquisition of Butimen. 

Anba Lazans Proteksyon 
Sosyal, nou pe propoz en 
sonm R1 milyon as cut, sa i an 
vi retar avek akizisyon son 
nouvo sistenm, ‘ASP 
Integrated System’, ki'n ganny 
retar Procurement ki peyman 
ki pour fer sa lannen, i pour 
mwens ki provizyon bidzeter. 
 Nasyonal Aids Council 
anvi son manda in ganny 
phase out, so sa larzan in 
ganny koupe, in al dan Public 
Health Authority. 
 Home Care Agency - R3.9 
milyon sa i prensipalman, 
retar anvi ki in bouz – the 
operational of home care in 
tarde, so i annan savings dan 
rent e osi savings dan 
trezyenm mwan.  
 Si nou pour get anba 
‘Other goods and services’ lo 
paz No. 9. Nou annan 
‘Professional and consultancy 
services’ R500 mil, savings 
due to foreign exchange li osi, 
apre ‘Cleaning services’ R3.5 

milyon ki savings akoz bann 
delay dan recruitment.  
 So avek sa Mr Speaker 
anba bann ‘Byen e servis’, nou 
pe propoz en sonm adisyonnel 

of R56 milyon 436 mil 481.98 
sou e anba sa menm kategori, 
nou pe rekomann en cut of 
R26 milyon 206 mil 100 avek 
77 sou, ki fer nou annan en 
net additional fund of R30 
milyon 230 mil 881.21 sou 
anba sa kategori. 
 So avek ou permisyon Mr 
Speaker, mon ti ava envit Mr 
Commettant pour kouver 
anba ‘capital projects’ 
silvouple.   
 
MR SPEAKER 
Mersi, wi. Nou ankor lo paz 9, 
Mr Commettant ou kapab 
pran. 
 
DEPUTY COMPTROLLER 
GENERAL JUDE 
COMMETTANT 
Bonn apre midi tou Manm 
Onorab. Bonn apre midi Mr 
Speaker. Pour ‘capital projects’ 
si nou pour get total avan nou 
al dan bann detay, total capital 
projects, nou pour annan en 
budget cut of R324 milyon, 
whereas nou pe demann en 

additional fund of R197.6 
milyon ki fer en net budget cut 
of R126.5 milyon.  

So si nou pour get bann 
detay prezan, nou annan en 
budget cut R400 mil anba Lofis 
Prezidan sa i pour en proze 
emergency road ki'n actually 
konplete. Me i annan en 
saving anba sa proze R400 
mil, so nou pe fer en budget cut 
anba la.  

 I annan Departman 
Defans, Departman Defans i 
annan de proze ki ganny 
finanse anba foreign financing, 
so sa i ‘Coastal Surveillance -
radar system’ kot nou pour 
annan en budget cut of 852 mil 
e osi nou annan acquisition of 
Escort Vessel pour R6.5 
milyon.  Fodre fer note poudir 
sa bann budget cut i pa ki nou 
pe koup sa proze, me i plito 
annan pour fer avek sanzman 
dan foreign exchange rate.    
 Nou annan ‘Legislature’ li 
menm kot nou annan en 
additional fund of R728mil, sa 
i pour cater pour outstanding 
balance pour proze 
renovasyon dan Chambers.  
 Nou annan Komisyon 
Eleksyon, ki nou pe fer en 
budget cut R4.5 milyon. Sa i 
annan pou fer avek sa proze – 
ti annan en proze pour 
Permanent Election 
Headquarters me an vi 
diskisyon ki pe ganny fer lo 
proze, sa larzan pa pour ganny 
depanse sa lannen, se alor sa 
ki nou pe fer sa budget cut 
R4.5 milyon. 
 Nou annan Ministry of 
Fisheries ki annan en budget 
cut R5.9 milyon, sa i osi 
selman pou fer avek bann 
sanzman dan foreign exchange 
rate, nou annan bann proze 
‘Blue Bond’ anba la, i annan 
Blue Bond SWIOFish, Blue 
Bond SeyCCAT, Blue Bond 
DBS, son total ler nou fer 

budget cut i tonm R5.9 pour sa 
trwa proze.  
 Nou annan Minister 
Finans National Planning avek 
Trade   kot nou annan en 
additional funding R5.4 
milyon, me osi en budget cut 
R24.8 milyon, ki fer nou en net 
budget cut of R19.4 milyon.  
 Additional funds i plis 
pour bann lasistans teknikal 
anba foreign financing, ki nou 
pe gannyen, par egzanp nou 
annan de studies, i annan enn 
pour ‘Technical assistant’ ki 
nou pe gannyen li menm pour 
R1.7 milyon, nou annan 
‘Dynamic of Tourism Sector’ 
ankor en study ki ganny 
finanse externally pour R1.9 
milyon. 
 Nou annan larzan 
adisyonnel ki nou pe donnen 
pour ‘Aids Information 
Management System’, sa i 
annan pou fer ankor avek en 
proze ki pe ganny finanse 
foreign financing i osi 
additional fund ki nou pe 
mete, ki pe fer sa total R5.4 
bilyon. 

 Me par kont nou annan 
budget cut anba 11th EDF pour 
R1.7 milyon, ‘IFMIS’ pli gro cut 
ki nou annan i sa R23 milyon 
ki nou pe - ki pour ganny 
trouve anba proze ‘IFMIS’ 23.4 
– 23 actually - 23.04 milyon, 
avek foreign exchange rate, me 

osi avek cashflow ki nou 
ekspekte ganny depanse anba 
sa proze.  

 Nou annan Minister 
Foreign Affairs ek Tourism, ki li 
i annan zis additional fund of 
R1.8 million sa i 1 milyon 
ladan i al anver upgrading 
facilities, anba foreign 
financing Gouvernman La 
Chine, e osi nou annan R800 
mil pour renovasyon UNDP 
Office. 
 Nou annan Minister 
Internal Affairs, kot i annan en 
additional fund R803 mil, sa i 

pour akizisyon 2 van ki pe 
ganny – akizisyon 2 van pour 
Dog Unit ki pe ganny donnen 
anba foreign financing. Me par 
kont i annan en budget cut 
R54.4 milyon, sa i pour bann 
diferan proze anba sa 
Minister.  

Par egzanp nou annan 
5.5 milyon anba konstriksyon 
nouvo Baie Sainte Anne Police 
Station, i annan 5 milyon anba 
Perseverance Police Station, 
ankor sa i anliny avek 
cashflow proze ler nou’n 
diskite avek Infrastructure 
Agency, kwa ki nou ekspekte i 
ganny depanse sa lannen, so 
nou fer en alokasyon, nou fer 
en revizyon plito dan larzan 
pour pous plis larzan dan 
2024, an vi speed ki proze pe 
ganny enplimante. 
 Nou osi annan en budget 
cut anba foreign financing, 
pour R144mil, pour proze 
Grant, ‘Digital Forensic 
Laboratory’. 

 Nou osi annan en budget 
cut 43.7 milyon pour 
konstriksyon fasilite lamarin 
pour Lapolis li menm, an vi ki 
nou pa ekspekte sa larzan i 
ganny depanse sa lannen, 
anver sa proze.  
 Si nou bouz lo Minister 
Ledikasyon, nou annan 
additional fund R5.1 milyon e 
en budget cut of R34 milyon, 
additional fund i anba local 
financing pour new La Digue 
School.  Sa proze pe ganny 
finanse parsyelman par local 
financing, me pli gro konponan 
i anba foreign loan. E nou pe 
met alokasyon sa lannen pour 
demolisyon e osi preparasyon, 
preparasyon pour komans 
proze boner lannen prosen, e 
se sa R5.1 milyon ki pe ganny 
mete dan Bidze this year.  
 Nou annan serten proze 
ki ti anba Indian - larzan Don 
Endyen sa ki nou apel Indian 
Grant, ki anvi delay ki nou pe 
gannyen pour servi – well pour 
kapab materyaliz sa bann 
proze anba sa larzan.  

Nou annan serten re-
alokasyon ki nou pe fer 
pandan lannen 2023, ki nou 
pe pous en pe dan 2024. Nou 
annan ‘concrete fencing’ 
Plaisance Primary anba 
Ledikasyon, anba Minister 
Ledikasyon.  
  Nou annan English 
River Secondary School 
renovation osi i annan en 
budget cut anba la 1.5 milyon. 

Nou annan renovasyon Mont 
Fleuri Secondary 716 mil. 

 Nou annan budget cut 
anba foreign financing loan, 
pour R28.4milyon, pour sa 
proze La Digue. 
 Parey mon'n dir nou pe 
met additional fund anba local 
financing me par kont sa 
konponan foreign, nou pour 
annan cut kot nou pour pous 
sa larzan an 2024, pour cater 
pour the new school itself, ki 
pour komanse an 2024. 
 E osi nou annan en 
budget cut 3 milyon anba 
proze La Rosiere Primary 
School-New Block, proze i an 
mars, me selman ler nou get 
cashflow nou realize poudir 
nou pa pour servi tou larzan e 
se sa ki nou annan en pti cut, 
anba sa proze pour 2023. 
 Land Use and Housing. 
Nou annan budget cut anba 
‘Social Housing, Social Housing 
Project’ an vi sa i en proze ki ti 
pe ganny finanse anba foreign 
loan, anvi sanzman dan 
exchange rate, so nou annan 
sa budget cut.  

Nou annan 15 milyon 
budget cut, anba ‘Poverty 
Alleviation Vulnerable Repair’, 
nou annan R12 milyon budget 
cut.  
 Anba alokasyon pour 
‘SSI Land Repayment’, sa i sa 
repeyman pour sa propriyete 
Beau Vallon ki Gouvernman ti 
acquire. Sa repeyman pe 
ganny fer atraver en lot, en lot 

modalite, so i pa pe feature 
direkteman anba Bidze.  

Nou annan R6.65 milyon 
ki pe ganny koupe anba en 
laliny zeneral ki nou ti annan 
anba MLH pour ‘New Land 
Bank Project’ an vi delay dan 
lenplimantasyon proze. So 
nou annan en cut anba sa 
laliny.  
 Minister Local 
Government and Community 
Affairs nou annan R5.7 milyon 
ki budget cut, e sa i pirman 
bann proze ki ti anba Indian 
Grant parey nou'n dir.  

Nou annan par egzanp 
‘Les Mamelles Day Care 
Center’ ki annan en 4milyon 
budget cut. Nou annan – 
‘motorable access road’ 
Bodamier Anse aux Pins 258 
mil ki annan en budget cut. 

 Nou annan renovasyon 
Baie Sainte Anne Community 
Centre, R1.4 milyon budget 
cut.  

Kekfwa zis pour fer, zis 
pour note - i annan sa bann – 
i annan serten dan sa bann 
parey sa Baie Sainte Anne 
Community Centre, proze i 
ongoing e larzan, menm si i 

annan sa budget cut anba sa 
don, sa don li menm, an vi ki 
nou pa pe ganny sa larzan pa 
pe materyalize, me i annan 
finansman ki nou pe pran 
anba local financing, pe finans 
en pe bann proze. 

Ministry of Health i 
annan budget cut of R7.9 

milyon, me par kont i annan 
additional fund of R2.7 milyon, 
ki fer en net budget cut of R5.2 
milyon.  

Nou annan budget cut 
R1.8 milyon pour renovasyon 
SBC House, sa i sa building kot 
SBC i currently ete la, ki ti 
house ladministrasyon 
Minister Lasante li menm, e an 
vi delay ki'n gannyen pour sa 
proze SBC House, the new SBC 
house konplete, so nou pa pe 
vwar SBC pe move out la 
imedyatman, e alor nou pour 
annan en budget cut anba sa 
alokasyon pour 2023, pour …. 
  
MR SPEAKER 
En moman silvouple. Mon 
annan en pti pe ganny depase. 
Eski nou le antre dan tou 
bann detay? I enportan pour 
zot?  Ok bon. Kot ou'n arive? 
 
DEPUTY COMPTROLLER 
GENERAL JUDE 
COMMETTANT 
Nou lo Minister Lasante.  
 
MR SPEAKER 
Ok. Wi, mon vwar li. Mersi. 
 
DEPUTY COMPTROLLER 
GENERAL JUDE 
COMMETTANT 
Paz 11, paz 11. 
 
MR SPEAKER 
Paz 11 Ministry of Health. Yes, 
please. Thank you. Kontinyen.  

DEPUTY COMPTROLLER 
GENERAL JUDE 
COMMETTANT 
Ok so.  Parey mon'n dir pour 
renovasyon SBC House nou 
annan en budget cut. Nou osi 
annan en budget cut anba 
proze ‘MAT Clinic, Medically 
Assisted Treatment’ anba 
Minister Lasante li osi, foreign 
financing. Nou osi annan en 
alokasyon additional funds sa 
enn, sa i 2.7 milyon anba 
foreign financing pour 
akizisyon en Methadone Van.   
  
 Nou annan Minister 
Transpor ki annan nou pli gro 
alokasyon additional fund 
pour 2023 la, i R111.3 milyon 
– R111.3 milyon sa i pour 
proze ‘West Coast Project 
(phase 1 to 4)’. R100 milyon …     
  

(Interruption off-mic) 
 
MR SPEAKER 
En moman. Order please! 
Order please! Nou a les, nou a 
les prezantasyon kontinyen 
Manm a demann – Manm a 
demann kestyon apre. 
Kontinyen.  
 
DEPUTY COMPTROLLER 
GENERAL JUDE 
COMMETTANT 
Nou annan R100.3 milyon 
anba foreign financing me par 
kont, nou annan R11 milyon 
pour son konponan VAT anver 
sa proze. 

 Nou annan en pti amount 
pour budget cut R167 mil, sa i 
sa proze ‘Support shift to 
electricity mobility’ sa i anvi 
sanzman foreign exchange 
rate.  

Nou annan Ministry of 
Employment and Social 
Affairs, nou next Minister ki 
annan en budget cut 
R9milyon, sa i anver proze 
‘Youth Hope Residential 
Center’ anvi diskisyon pour 
finaliz lokasyon kot pour fer so 
nou ekspekte, nou pa 
ekspekte sa larzan pour ganny 
depanse sa lannen, se sa ki 
annan sa budget cut. 
 Nou annan additional 
fund anba Ministry of 
Agriculture Climate Change 
and Environment, pour R30 

milyon e par kont en budget 
cut R15 milyon, ki fer nou en 
net budget cut ankor, of R15 
milyon.  

Additional fund i bokou 
bann proze – sorry additional 
fund i actually pour sa proze 
second phase pour Anse 
Kerlan, Amitie, ‘Coastal Road 
phase 2, phase 2 and 3’, ki li i 
sa total R29.3milyon, me par 
kont nou annan diferan 
budget cut, dan bann diferan 
laliny anba Ministry of 
Agriculture Climate Change 
and Environment, dan bann 
diferan proze.  

Parey i annan bann proze 
semen, i annan proze parey 
bann market, ki annan bann 



Verbatim Report                NAS Sitting             Tuesday 19th September 2023 
 

89 
 

cut, bann cut parsyel anvi 
cashflow pour sa proze pour 
2023 ler nou’n diskit avek SIA. 
 So total budget cut i pour 
fer sa 15 milyon me par kont 
nou main alokasyon i sa 
additional fund of, R29 milyon 
pour sa proze Anse Kerlan ek 
Amitie ‘Coastal Road phase 2 
and 3’. 
 Nou annan Ministry of 
Youth Sport and Family, kot li i 
annan en budget cut R700 mil, 
me par kont en additional fund 

R400 mil. Sa additional fund 
R400 mil i pour ‘Vocational 
Training Center’, proze ki 
ongoing la, en shortfall dan 
proze so nou pou met sa 
additional fund. Me i annan en 
budget cut anba laliny 
‘Expansions of Elderly Home 
‘ki sipoze fer Anse Royale, 700 
mil i osi en proze ki sipoze 
ganny finanse anba Indian 
Grant me anvi delay pour pa'n 
ganny materyalize, so nou 
annan sa cut, sa koupir dan sa 
alokasyon.  

Nou bouz lo Institute of 
Early Childhood Development 
R1.3 milyon. Sa i pour cater 
pour additional fund ki bezwen 
pour fer partitioning dan son 
nouvo lofis anvi ki i pe sanz 
son lokasyon.  
 Nou annan SRC ki annan 
en budget cut R54.1 milyon, sa 
en budget cut anba en proze ki 
pe ganny finanse annan 
foreign grant pour ‘Invoice 
Management System’. 

 Nou annan Seychelles 
Energy Commission, 
R29milyon budget cut dan 
diferan laliny. Pli gro budget 
cut i anba sa proze 
‘Government Building Roof Top’ 
pour R27 milyon e par kont 
nou annan osi budget cut 
483mil e 37 mil pour proze 
‘Low-carbon pilot’ e ‘Integrated 
Resource Plan’. 
 Si nou move lo 
Infrastructure Agency, i napa 
okenn budget cut me plito 

additional fund of R17.5 
milyon, R10 milyon ladan i 
pour renovasyon pour son 
nouvo headquarters ki pour 
ganny trouve Bel Ombre. Me i 
annan 7.5 milyon ki pour al 
anver bann proze ‘Disaster 
projects’, ki pour ganny 

finanse anba additional funds. 
  Nou annan SLTA, 
additional fund R6.5 milyon e 
en budget cut R5.9 milyon ki 
fer en net additional fund of 
R575 mil. Additional – budget 
cut annefe i annan proze ‘2nd-
phase Grand Riviere’, R5 
milyon ki osi ti ganny - enn 
bann proze ki ti’n ganny mete 
anba sa Indian Grant.  
 Nou annan R925 mil 
anba coastal road – ‘Coastal 
Management Project’ Anse La 
Blague, nou annan additional 
fund pour ‘Acquisition and 
Installation of crash barriers, 
Disaster mitigations e 
Improvement dan traffic flow’, 
bann diferan poze anba SLTA. 

Parey mon’n dir i annan en net 
additional fund of R575 mil.  
 Health Care Agency, i 
annan budget cut R19.2 
milyon, sa R19.2 milyon 
budget cut i anba Baie Sainte 
Anne Hospital pour 
renovasyon anver Oxygen 
Plant, clinical lab, laundry, 
hyperbaric chamber 2.5 
milyon,  

3.5 milyon anba Baie 
Lazare Health Center. 
Proposed – sorry Purchase of 
ambulances R6.9 milyon e osi 
La Digue Hospital R9.2 
milyon, proze in konplete me 
anvi cashflow larzan ki ti 
ganny – ki ti’n ganny allocate i 
pour annan en budget cut still 
anba la R9.2 milyon pour sa 
lannen.  
 Nou bouz lo NSC, R14 
milyon   additional fund, e R4 

milyon budget cut. Pli gro 
alokasyon additional fund i al 
anver ‘Replacement of tartan 
tracks’ kot la i annan R3.7 
milyon e ankor bann 
renovasyon ki i annan pour fer 
laba kot bann lenfrastriktir 
sportif, i annan R8 milyon. R8 
milyon pour ‘Replacement of 
tartan track’ e R3.7 milyon 
anba en konponan grant. 
 I osi annan R2.1 milyon 
pour renovasyon Palais De 
Sport li menm, e i annan R4 
milyon budget cut anba proze 
‘Indoor court at Anse Royale’ sa 
i proze osi ki ti’n ganny 
earmarked anba Indian Grant. 

 SBC i annan en budget 
cut R1.6 milyon, sa i basically 
purely zis sanzman dan 
foreign exchange anver sa 
proze SBC House li menm.   
 I annan Seychelles 
National Institute of for Culture 
Heritage and Arts.  En budget 
cut R3.5 milyon, R1.5 milyon 
in ganny koupe anba proze 
Renovasyon Teat des Palmes’ 
e 2 milyon anba proze 
‘Construction of National 
Archives’.  

E sa i total bann proze 
‘Capital Expenditure’ parey 
nou'n dir, ki fer en total net cut 
of R126.5 milyon, an vi ki i 

annan additional fund   
R197.6 milyon e budget cut 
324 ki fer sa net of R126.5 
milyon. 
 
COMPTROLLER GENERAL 
ASTRIDE TAMATAVE 
Ok Mr Chair.  Lo paz 14 anba 
Social Programs of 
Government, anba ‘Education 
Loan Scheme’ nou pe propoz 
en sonm R3 milyon as budget 
cut, sa i pour anvi retar avek 
the scheme li menm li in vin – 
ti pou komanse Zanvye sa 
lannen, me avek finalizasyon 
lagreman ek bann labank, the 
scheme in komans en pe pli 
tar.  
 So natirelman sa amount 
ki pour ganny servi anba sa 
scheme sa lannen, pour 
mwens ki nou ti’n prevwar.  

 Construction 
Professionals Council nou ti’n 
met en provizyon R1 milyon 
pour siport sa nouvo antite, 
me pour annan retar avek 
apwentman sa Konsey. So 
anba ‘Total Social Programs of 
Central Government’, nou pe 
propoz en cut of R4 milyon. 
 So si nou bouz anba ‘Net 
Lending’ lo paz No. 15, anba 
‘PUC On-lending’ en sonm 
R127 milyon 567 mil, nou pe 
propoze as budget cut. Sa i 
mainly retar avek proze, bann 
proze PUC partikilyerman 
anba sa progranm ‘Neptune 
Project’. 

Anba ‘PUC On-lending 
Infrastructure Development’, 
nou ti’n fer provizyon pour 
Gouvernman komans annan 
en nouvo davans avek PUC 
avek bann lenfrastriktir, 
sirtou bann enfrastriktir IEA, 
me i ankor an faz negosyasyon 
avek PUC.  
 So, sa sonm R10 milyon 

sa lannen pa pour ganny 
depanse, so nou pe propoz en 
cut of sa R10 milyon. So ki fer 
en total anba ‘Net Lending’ of 
R137 milyon 567 mil.75 e 65 
sou. 
 So dernyen laliny Mr 
Speaker, se anba 
‘Development Grants to Public 
Enterprise’ anba ‘SPTC Foreign 
Financing’ ki en loan, nou pe 
propoz en sonm R14 milyon 
420 mil. Sa i pour peyman 
pour bann bis. Parey nou 

konnen lannen pase nou ti fer 
provizyon pour SPTC fer en 
advance payment avek en first 
certificate, me in annan retar 
avek settlement of bill.  So ki sa 
lannen, 90percent of the 
contact pour ganny servi dan 
Bidze 2023, so sa larzan i pour 
fulfil obligasyon anba sa 
Kontra avek Ashok Leyland. 
 E sonm R2.5 milyon 
sipor ki Gouvernman pe donn 
Guy Morel Institute pour fer 
serten louvraz renovasyon lo 
son lenfrastriktir, ki ase kritik 
Mr Speaker.  

So anba sa laliny 
‘Development Grants’ en total 
siplemanter pour R17 milyon 
202 mil 210.73 sou.  

Avek sa Mr Speaker 
nou'n fini kouver tou detay 
siplemanter ki anba ‘Total 
Siplemanter’ ki pe ganny 
demande i en total R275 
milyon 506 mil 548.63 sou cut 
R621 milyon 370 mil 992.77 
sou ki en fer en net cut of R345 
milyon 564 mil 154.14 sou, -
864 mil wi, 154.14 sou. Mersi 
Mr Speaker.   
   
MR SPEAKER 
Mersi. E sa bann sif ki swiv i 
bann total ki sorti dan bann 
paz anler?  
 
COMPTROLLER GENERAL 
ASTRIDE TAMATAVE 
Yes, Mr Speaker.  
 
MR SPEAKER 

Thank you. Bokou sif. Nou'n 
termin prezantasyon la, Ms 
Tamatave?  
 
COMPTROLLER GENERAL 
ASTRIDE TAMATAVE 
Wi, Mr Speaker. 
 
MR SPEAKER 
Ok. Me petet i a lemoman pour 
nou pran en break e nou 
repran 4er e avek kestyon 
bann Manm. Bon nou a pran 
en poz la.  
  
 

(BREAK) 
 
 
MR SPEAKER 
Bon, nou a repran avek 
kestyon bann Manm. I annan 
en kantite sif ki’n ganny met 
devan nou. Nou pou fer otan ki 
posib, me selman mon pe 
propoze ki nou pran kestyon 
ziska 6er. Nou ava demann 
bann Manm pou limit zot pou 
2 kestyon. E fer zot kestyon 
direk e konkret.  
 Onorab Lemiel, ou ti…. 
 
HON SYLAVANNE LEMIEL 
Mersi Mr Speaker.  Non, mon 
ti pe vin demann ou konbyen 
kestyon ou pou permet bann 
Manm Mr Speaker? 
 
MR SPEAKER 
Mon a dir 2. 2, ok? Nou a fer 
otan ki posib. Onorab Lemiel, 

ou pe met ou non pou 
kestyon?  
 
HON SYLVANNE LEMIEL 
Mr Speaker, one round only 2 
kestyon dan en sel. 
 
MR SPEAKER 
Wi, wi. One round only. Mersi. 
Onorab Lemiel ou kapab 
komanse. 
 
HON SYLVANNE LEMIEL 
Mersi Mr Speaker. Bonn apre 
midi VP ek ou delegasyon. 
Bon, letan nou regarde Mr 
Speaker i sitan parey ou pe dir 
bokou lenformasyon ki’n 
ganny donnen. E bokou sif ki 
nou ti a kontan vreman 
demann en pti pe plis ki 2 
kestyon.  
 Me selman petet nou 
pou, mwan mon pou 
konsantre mon kestyon sirtou 
lo sa ki konsern sa bann grant 
sirtou ki afekte mon distrik Mr 
Speaker. Parey nou vwar Anse 
Royale, Home for the Elderly in 
fer 2 or 3an in anba India 
Grant; Grand Riviere 5 milyon 
in ganny koupe. E la tou 
dernyerman Minis pou Sport 
ti’n donn sa garanti ki sa 
indoor court Anse Royale, 
larzan i la. E proze pou ganny 
fer e in komans demare. 
 So, letan nou pe regarde 
la, eski i annan okenn 
laranzman, okenn 
konversasyon parey la zot in 
zis koupe pandan sa 6 mwan 

ki zot in war pa’n donnen. Eski 
zot in ganny en desizyon final 
avek Lenn konmkwa i pa pe 
donn ditou sa larzan? Oubyen 
apre sa nou ti a kontan 
konnen petet ki arive dan sa 
lenstans avek sa bann proze 
ki’n zis ganny met hang on la, 
prezan nou pa pe kapab fer li? 
 Dezyenmman, nou war 
bokou savings ki’n ganny fer 
atraver bann diferan Minister 
e departman an sa ki konsern 
trezyenm mwan saler. Petet ti 
a bon an tou sa ki konsern 
trezyenm mwan saler dan tou 
sa bann Minister. Ki kantite 
larzan tou ansanm petet ki 
Gouvernman in fer en savings 
lo la, ki zot in kapab koupe. 
 So, mon ti annan lezot 
kestyon me selman Mr 
Speaker… 
 
MR SPEAKER 
Ok, mersi Onorab. Vis-
Prezidan? 
 
THE VICE-PRESIDENT 
AHMED AFIF 
Mersi bokou Mr Speaker. Mr 
Speaker, avek ou permisyon 
sa enn premye lo bann grants 
e ki mannyer i afekte distrik 
Onorab. Si ou permet mwan, 
mon a permet SS Payet 
reponn. E lo sa enn la lo 
trezyenm mwan, e bann detay 
petet Ms Tamatave. Mersi 
bokou. 
 
MR SPEAKER 

SS ou annan laparol.   
 
SS PATRICK PAYET 
Mersi Mr Chair. Mersi Onorab. 
Mr Chair pou lo kote grant, 
avek India en keksoz ki nou pe 
diskite avek zot. Akoz sa MOU 
ki nou ti annan ki nou ti 
sinyen an 2018. An Zen 2018, 
ti pou 5an ki’n lapse. E nou pe 
fer diskisyon pou nou re siny 
en nouvo MOU avek zot pou sa 
bann grant component. 
 E osi dan diskisyon, 
sanmenm sa ki nou’n aliny en 
pe avek preparasyon Bidze. Si 
nou vwar kekfwa i pou tro 
tarde, akoz sa bann proze i 
sitan enportan lo kote bann 
community project, pou nou 
kapab remet zot dan Bidze 
2024.  

So, sa i en pe bann 
diskisyon e hopefully letan 
nou vin preparasyon Bidze 
2024 nou kapab annan plis 
detay, nou kapab share avek 
Lasanble. Mersi. 
 
MR SPEAKER 
Mersi. Ms Tamatave? 
 
COMPTROLLER ASTRIDE 
TAMATAVE 
Mersi Mr Chair. Mr Chair pou 
Bidze 2023, actual payment 
pou thirteenth month an total 
in kout Gouvernman R98 
milyon. Saving ki nou’n fer 
dan trezyenm mwan i apepre 
en R25 milyon ki nou’n fer dan 

trezyenm mwan saler. Mon a 
donn zot sif korek pli tar. 
 
MR SPEAKER 
Mersi. Onorab Naidu, kestyon. 
 
HON SATHYA NAIDU 
Mersi Mr Chair. Bonn apre 
midi VP ek ou delegasyon. Tou 
le-z-an letan nou dan sa 
prosesis Mid-year Review sa 
size recruitment i monte. E 
toultan i annan retar lo kote 
recruitment dan bann diferan 
departman. E tou le-z-an nou 
met sa defi devan. Kestyon se 
ki mannyer eski nou anvizaze 
adres sa defi a long term.  
 E lo kote National 
Manpower Planning ki bor eski 
nou vreman debout an 
relasyon avek sa demars? E 
dezyenm kestyon se, an 
relasyon avek budget cut 
lavaler R15 milyon anba 
Scheme Poverty Alleviation 
Vulnerable Repair. Ki rezon 
par deryer sa budget cut ki 
MFH in kapab prezant avek 
Departman Finans ti a kontan 
pou nou konnen? Mersi. 
 
MR SPEAKER 
Mersi. VP? 
 
THE VICE-PRESIDENT 
AHMED AFIF 
Mersi bokou Mr Chair. Mr 
Chair avek ou permisyon SS 
Payet i ava reponn. 
 
MR SPEAKER 

SS, ou annan laparol.  
 
SS PATRICK PAYET 
Mersi Mr Chair. Mersi Onorab. 
Onorab keksoz ki nou pe 
travay lo la, se premyerman 
pou nou regard recruitment 
dan son totalite, digitalization. 
Akoz nou vwar definitivman 
still sa presyon pou la over the 
medium term. So, premye nou 
pe vwar the digitalization lo tou 
lo kote bann Minister. 
 E secondly parey ou’n 
mansyonnen lo manpower 
planning, sa nou pe travay 
konzwentman avek Minister 
Ledikasyon, Minister 
responsab for Lanplwa. E 
Minister Finans e osi 
Departman National Planning.  

Ki nou’n vwar se letan ou 
regard kekfwa bann 
kalifikasyon ki dimoun pe 
sorti avek, kekfwa i pa sa 
demann ki ozordi i egziste baze 
lo marse Lanplwa ki mannyer 
i ete.  
 So, sa osi nou pe travay 
ki pou fer sir ki dan le fitir sa 
kalifikasyon ki Sekter Prive 
ouswa Sekter Gouvernman i 
bezwen, i baze lo ki striktir ki 
Minister Ledikasyon pe met an 
plas.  

E trwazyenmman se 
enkli lot travay ki nou pe fer se 
Functional Review pou nou 
vwar kekfwa baze lo striktir 
bann Minister ozordi ki 
egziste, ki mannyer ki zot 
kapab revwar zot travay pou 

still kapab perform en pe pli 
byen, plis lefikasite. Me an 
menm tan perform zot manda 
dapre zot mandate ek zot 
stratezik.  

Secondly, lo kote Poverty 
Alleviation nou’n vwar ki sonm 
ki nou ti mete dan Bidze, baze 
lo demann travay Minister 
Land Use and Housing in 
finaliz en pe striktir policy dan 
second half of this year.  

E nou ekspekte ki kekfwa 
pou annan plis demann travay 
ki zot in vwar sa Polisi an 
mwan antye. Me selman 
kantite demann ki nou’n 
gannyen dan first half, i pa sa 
kantite ki nou ti pe ekspekte. 
Mersi.   
 
MR SPEAKER 
Mersi. Onorab Cosgrow. 
 
HON WALLACE COSGROW 
Mersi Mr Speaker. Mr Speaker 
mon ti anvi zis fer en pti 
propozisyon, avan mon bouz lo 
mon 2 kestyon. An vi ki par 
egzanp sa parey nou war sa 
dokiman i en dokiman ki 
bulky, i annan en kantite 
figures parey ou menm ou, 
ou’n dir Mr Speaker. Mon ti 
ava swete ki Manm osi ti ava 
gannyen sans - malgre nou 
annan en prezantasyon Manm 
ti ava kapab ganny li davans ki 
nou ti ava kapab gannyen 
sans digest tou sa bann zafer, 
e prepar nou lespri, prepar 

nou kestyon baze lo en analiz 
ki nou’n fer avek sa dokiman. 
 Mons swete ki dan lefitir 
or next year ler i vini, nou ava 
kapab ganny sa, a en moman 
apropriye pou nou kapab 
demann bann kestyon ki 
relevan osi. Sa i en 
propozisyon Mr Speaker. 
 
MR SPEAKER 
Mersi. 
 
HON WALLACE COSGROW 
Mon premye kestyon i an 
relasyon avek capital projects 
pou Minister Transpor Mr 
Speaker. Nou’n war e bomaten 
nou ti annan kestyon avek 
Minis. e Minis in dir nou 
poudir larzan i dan en kont 
Abu Dhabi, napa ki i pa’n dir 
nou lo la.  

Me solman la apre midi 
nou war i aparet dan en 
Supplementary Budget. Me 
selman pa ni menm sa kantite 
larzan ki nou ti ganny dir 
bomaten, atraver kestyon ki 
Minis i dir nou. Minis ti dir 
nou R200 ekek milyon, R285 
milyon. La nou war selman 
R111 milyon ki’n ganny a 
proporsyonnen pou Bidze. So, 
mon ti a kontan ganny en 
leklersisman lo la.  

E si Minister Finans i 
kapab dir nou, akoz ki sa 
larzan in al anba en Minister 
ki sipoze Polisi, dan plas al 
anba Implementing Agency 
SLTA ki enplimant bann 

proze?” Sa i mon premye 
kestyon.  
 Dezyenm kestyon, Non, 
mon premye kestyon. Mon 
dezyenm kestyon i an relasyon 
follow up avek kestyon ki 
Onorab Naidu in demande. 
Mon krwar i en kestyon 
pertinan, akoz tou le lannen 
nou vini nou war en serten 
kantite sonm i ganny demande 
par bann Minister pou recruit.  
 E nou war en kantite 
dimoun pe rod travay, pe rod 
louvraz. So, eski Minister 

Finans avek sa bann lazans or 
Minister, zot pe fer travay 
bokou pli aprofondi pou ler ki 
nou fer the budget exercise 

nou annan, nou tonm lo en … 
mon konnen i pa pou zanmen 
100 poursan. Me selman nou 
tonm lo en correct figure ki nou 
pa inflate nou Bidze, apre nou 
war nou milye lannen nou pe 
zis vini koup Bidze, koup 
Bidze i reflekte move. 
 E nou konnen poudir 
deor dimoun pe rod travay, me 
selman Minister, Gouvernman 
pe koupe partou pa pe donn 
travay bann dimoun. Mersi 
bokou.  
 
MR SPEAKER 
Mersi Onorab. SS ou pou pran 
laparol? 
 
SS PATRICK PAYET 
Mersi Mr Chair. Mersi Onorab. 
Mr Chair, Onorab kekfwa pou 
lo kote premye kestyon lo 

kapital proze pou Departman 
Transpor. Parey mon krwar 
nou’n mansyonnen, pli boner 
bomaten, letan ou regard sa 
sonm ki nou’n met dan Bidze 
Siplemanter i en sonm ki 
nou’n mete pou sa lannen. 
 Akoz letan ou regard sa 
proze i an 4 faz, i annan 4 bout 
proze. Nou’n komans lo 
premye faz, apre i annan 3 
lezot faz osi. I annan faz 2, e 4. 
So, parey ou konnen letan 
konstriksyon oubyen letan ou 
pe fer en proze, i pa 
neseserman ki ou konplet li 
dan en financial year. E nou sa 
sonm ki nou’n mete i zis bann 
depans ki nou pe ekspekte sa 
lannen.  
 I parey letan ou pe 
konstri en building ki i annan 
en bout ki ou pou met sa 
lannen, i annan en bout 
lannen prosenn. Letan nou 
pou prezant Bidze 2024, ou 
pou vwar ki ai annan larzan ki 
nou pou mete 2024 ek 2025.  
So, dan PSIP kekfwa i pou 
annan sa bann detay en pe 
plis.  

Lo kote Minister, nou, 
nou’n met sa larzan dan 
Ministry of Transport akoz zot 
ki annan oversight, menm si 
zot pe servi teknisyen lo kote 
SLTA. Me zot ki annan sa 
oversight lo sa proze.  

I parey letan ou regard 
kekfwa i annan bann lezot 
proze ki nou met kekfwa parey 
SWIOfish ki nou met li anba 



Verbatim Report                NAS Sitting             Tuesday 19th September 2023 
 

97 
 

Minister responsab pou 
Ministry. Akoz zot ki pe 
anmenn en oversight pou sa 
proze.  
 Dezyenmman, lo kote 
travay avek bann diferan 
Minister pou fer sir ki letan 
nou pe prepar Bidze; en 
keksoz par egzanp ki nou’n 
komans travay lo la se par 
egzanp lo kote sa bann 
suspense accounts, ki letan ou 
regarde a lafen lannen ki nou 
ouver en kantite.  

Me sa lannen ki nou’n 
fer, ki nou’n fer sir ki nou’n 
travay konzwentman avek 
preparasyon Bidze 2024, pou 
fer sir ki any proze ki pa pe 
konplete sa lannen because of 
rezon mete akoz prosedir ki zot 
pe follow through tender 
process; 

 Ouswa bann 
negosyasyon kontra ki zot pe 
fer, nou pe fer sir ki nou pe 
met larzan, budget cut pou sa 
lannen, me selman larzan 
adisyonnel pe ganny mete dan 
Bidze 2024.  

Wi, i annan 
amelyorasyon ki nou pe travay 
avek bann Minister. Mersi.  
 
MR SPEAKER 
Mersi. Klarifikasyon direk, 
please. 
 
HON WALLACE COSGROW 
En pti klarifikasyon direk, 
petet en pti kestyon 
klarifikasyon.  Eski ou pa 

santi ki poudir sa i reflekte 
inefficacy of sa bann 
departman pou delivre, ki 
sanmenm sa ki ou war en 
kantite budget cut ozordi ki 
nou pe gete? Mersi. 
 
MR SPEAKER 
SS? 
 
SS PATRICK PAYET  
Pou nou kekfwa Mr Chair, 
Onorab letan ou regarde, 
annou regard kekfwa lo kote 
saler. Menm par egzanp ou get 
Minister Finans, nou annan 
budget cut pou saler. Letan ou 
regarde lo kantite kekfwa 
etidyan ki pe sorti, out of the 
labour market, i pa 
neseserman pe match avek 
demann ki nou bezwen.  
 So, sa i bann travay 
parey mon’n mansyonnen pli 
boner ki nou bezwen travay 
par lefikasite, me selman zis 
akoz ou pa pe ganny sa bann 
dimoun.  

Me letan ou regard parey 
byen e servis, i annan bann 
proze kekfwa baze lo letan i 
annan planifikasyon proze, i 
annan keksoz ki arive ki zot 
bezwen sanz konsep.  
 Me letan ou regarde dan 
budget cut ki nou’n fer, i 
annan bann savings ki nou’n 
fer akoz exchange rate. So, 
Roupi nou’n kapab ganny sa 
pozitiv ki nou’n save en pe plis 
larzan.  

Annou het parey 
Departman Touris, letan nou 
ti pe donn li en sonm an dollar 
pou li fer son marketing 
campaign, me selman letan ou 
pe convert li an Roupi term, so, 
ou pa pou bezwen plis Roupi, 
this is where ki ou ganny sa 
bann saving osi. So, tousala i 
bann rezon akoz ozordi i 
annan sa bann budget cut. 
Mersi.    
 
MR SPEAKER  
Mersi. Onorab Henrie.  
 
HON GERVAIS HENRIE 
Mersi Mr Chair. Bonn apre 
midi tou dimoun. Mon annan 
2 kestyon ki a koz en pti pe lo 
ki mannyer nou a grosi 
lekonomi. Mon premye 
kestyon i kontinyen lo sa ki 
Onorab Cosgrow in demande, 
mon pa war li en kestyon 
linefikasite, move 
planifikasyon. I vre ki Sesel i 
bezwen travayer, me kalite 
travayer avek travayer ek sa 
kalite kalifikasyon ki nou 
bezwen.  
 Anfet nou’n vin en pe 
viktim nou prop sikse. Servis 
piblik in ariv lo en nivo kot i pe 
bezwen economist, policy 
analyst. Nou pa pe gannyen 
Seselwa ki pe train osi vitman 
pou pran sa bann pozisyon.  

Wi, i annan sa bann 
pozisyon, me napa Seselwa. 
So, ki mannyer nou pou adres 
sa dan kourt e mwayen term, 

pou ki nou pou kapab prezan 
trouv sa level of efficiency ki 
nou oule vwar dan servis 
piblik? Sa i mon premye 
kestyon lo resours imen. 
 Mon dezyenm kestyon i 
ava vin lo kestyon 
leksportasyon. Ozordi i annan 
en kantite lakonpannyen 
Seselwa ki pe fer bann prodwir 
ki kapab ganny eksporte. 
Selman zot pa konpetitiv, akoz 
the cost of production 
lokalman.  

Mr Chair mon kapab 
mansyonnen en long lalis, 
mon pa pou mansyonnen. 
Alor, ki mannyer nou kapab 
demen bomaten annan en unit 
somewhere dan Gouvernman 
ki dedye spesifikman pou nou 
annan en lanbisyon ouswa en 
misyon nasyonal pou ed nou 
bann lakonpannyen dan 
eksportasyon, partikilyerman 
dan larezyon e lo kontinan, ki 
nou a kapab generate foreign 
exchange e ed lekonomi 
agrandi? Mersi.  
 
MR SPEAKER 
Mersi Onorab. VP? 
 
THE VICE-PRESIDENT 
AMED AFIF 
Mersi bokou Mr Chair. Mersi 
bokou Onorab. Onorab lo ou 
premye kestyon lo resours sa 
ki Gouvernman i anvizaze fer, 
se nou bezwen annan en pli 
bon lyezon ant Minister 

Lanplwa avek Minister 
Ledikasyon. Akoz?  

Minister Lanplwa se li ki 
souvandfwa i konnen kot bann 
mankman dan bezwen resours 
imen i vini. Parski dimoun pe 
rod etranze. Savedir i annan 
en mankman. 
 Me i bezwen annan en 
kolaborasyon etrwat prezan 
ant sa ki li i vwar. E sa ki 
Minister Ledikasyon li i met 
lanfaz lo la pou train.  

Par egzanp si ou santi 
poudir detanzaot nou pe vwar 
nou pe fer vin enzenyer. Nou 
pe mank nou accountant, nou 
pe mank nou auditors. Me 
selman nou bann marmay pe 
al train dan business 
management. Zot pa 
neseserman vin en auditor, pa 
neseserman vin en 
accountant. 
 Alor, i bezwen annan sa 
lyezon poudir be get sa, larzan 
ki’n met dekote. Sa R150 
milyon ki’n met dekote pou 
overseas training. Wi, ou 
kapab ganny ou bann grades 
ki byen, ou’n travay dir.  

Me an menm tan nou 
bezwen met devan etidyan 
poudir pei ki pare pou envestir 
dan zot formasyon, i osi annan 
serten bezwen. E sa bann 
bezwen pou ganny priyorite.  

Alor se la kot nou krwar 
nou kapab fe ren pli bon 
travay pou fer sir ki zis dir, be 
ok ou’n fer vreman byen lekol. 
E alor ou ganny scholarship ki 

ou swazir ou menm ki size, 
kote ou pou ale.  

Nou bezwen annan en 
travay ki ganny fer pou fer sir 
poudir nou zwenn demann 
dan lendistri. Pa neseserman 
zis dan Gouvernman, me dan 
lendistri. 
 E sa se en travay ki 
Minister Ledikasyon pe deza 
fer. E parey zot konnen, mon 
krwar dan sa Bidze menm ti 
annan en virement sorti 
ANHRD ki’n transfer zisteman 
pou al kot ledikasyon - si mon 
pa tronpe - pou ki sa travay i 
ganny fer dan en fason pli 
direk, ki olye zis li administre i 
donn course. Me i annan en 
travay ki fer ant Ledikasyon ek 
Lanplwa. 
 Lo kote eksportasyon, 
resaman nou ti annons en 
Polisi kot Minister 
Lenvestisman, kot zot pe 
zisteman pe dan zot unit ki 
SIB, zot anvi fer en morso dan 
sa unit ki pou vreman viz bann 
envestiser Seselwa oubyen 
etranze, pou donn plis valer 
azoute pou serten prodwir dan 
Sesel.  

Nou konnen par egzanp 
Sesel i annan serten keksoz 
nou pou kapab fer pli byen ki 
lezot. Par egzanp ton dan bwat 
ozordi nou fer pli byen ki lezot. 
Akoz pwason i lanmenm la o 
bor nou. Nou fer tre byen dan 
serten ki niche market par 
egzanp petet mon kapab 
mansyonnen labwason.  

Labwason, i annan 
serten labwason ki nou 
eksporte Takamaka Bay 
eksetera. Me pourtan ou ti a 
dir i difisil pou prodwir rum 
Sesel konpare ek lezot pei.  

Me i annan serten 
landrwa kot i annan serten 
keksoz ki nou kapab fer tre 
byen. E se la kot SIB ek 
Minister Lenvestisman pou 
met zot zefor ansanm, pou 
vreman rod sa bann landrwa, 
kot Sesel pou annan en 
lavantaz. Nou pa pou al dan 
bann landrwa kot sa bann 
prodwir pou depan en kantite 
lo lenerzi ki nou enporte, 
oubyen i pou depan en kantite 
lo resours imen ki nou napa 
ase. 

Alor zot pou al en pti pe 
lo sa bann kot valer azoute i o. 
Me ki an menm tan i marye ek 
en kantite resours ki nou 
annan dan nou pei. Mersi 
bokou. 
 
MR SPEAKER 
Mersi VP. Onorab Gill. 
 
HON CHURCHILL GILL 
Mersi Mr Chair. Mon premye 
kestyon pou nou kapab 
vreman konpran byen sa 
legzersis Bidze. Nou ti aprouv 
en Bidze forecast pou 2023.  

E la dan mid-term nou 
ganny dir poudir i annan 
budget cut. Eski sa budgeted 
forecast nou pa’n kolekte sa ki 
nou ti pe ekspekte kolekte? E 

prezan vi ki sa bann alokasyon 
dan sa bann diferan accounts 
led ti’n fini allocate, prezan sa 
i ganny tire as budget cut as 
opposed, ki nou pe fer 
savings? Sa mon premye 
kestyon. 
 Mon dezyenm kestyon se 
bann keksoz ki pe repete dan 
Bidze anba 2 accounts head, 
sa se Transfer of Social 
Programs, avek Benefits and 
approved program. Lannen 
pase anba Transfer of Social 
Program nou ti annan saving 
dan housing finance scheme, 
sprots trust fund, women trust 
funds, innovation trust funds 
menm parey dan sa lannen. 
 Anba benefits for 
approval nou’n annan savings 
dan Seychelles Safety net, 
Invalidity Benefits, Retirement 
Benefits. Sa i bann areas ki 
nou konnen i tous nou 
popilasyon, serten segment 
nou popilasyon tre for.  

Eski sa i pa en 
lendikasyon kler ki sa bann 
kriter pou bann dimoun ki 
sipoze benefisye ek sa bann, 
sa bann anba sa bann 
segment ki tous nou bann 
Seselwa ki en pe vilnerab.  
 Sa bann kriter in ler pou 
revize, si tou le-z-an nou pe fer 
gro savings anba sa bann 
alokasyon? Mersi.  
 
MR SPEAKER 
Mersi Onorab. VP, wi? 

THE VICE-PRESIDENT 
AHMED AFIF 
Mersi bokou Mr Speaker. Mr 
Speaker, petet zis pou son 
premye kestyon, ki si mon’n 
konpran li byen i pe demande 
si nou’n koup depans 
zisteman akoz kantite reveni 
ki pe antre i pa match avek 
depans? 
 
HON CHURCHILL GILL 
Mon kapab re eklersi? Mon a 
zis re dir pou li konpran. Non, 
ki mon’n dir se nou’n fe en 
Bidze nou’n aprouve. E sak 
landrwa in ganny zot 
alokasyon. Me selman an 
menm tan ou ti annan en 
forecast ki bor pou anmas sa 
bann larzan pou ou kapab fer 
sa bann depans.  
 Prezan mon kestyon, eski 
sa bann larzan ki nou sipoze 
anmase, ki nou ti’n forecast 
nou pa’n kapab anmas parey 
nou ti’n prozekte. E sa i fer ki 
otomatikman sa bann 
alokasyon depans nou pa pou 
kapab fer. Akoz nou pa’n 
gannyen sa bann larzan.  

Me instead of nou, nou 
dir be forecast in fall short. 
Nou, nou pe dir budget cut, 
kan an realite nou pa’n ganny 
sa larzan, natirelman nou pa 
kapab depanse. Mersi. 
 
MR SPEAKER 
Mersi. VP? 
 

THE VICE-PRESIDENT 
AHMED AFIF 
Mersi bokou Mr Speaker. En 
pti pe pli kler. Mr Speaker, 
mon ti eksplike pli boner dan 
mon lentervansyon, ki vi ki 
sityasyon ekonomik dan 
lemonn. E lafason ki nou, 
nou’n war koleksyon tax pe 
ale, koleksyon tax an 2023 
pou bokou pli o ki 2022 li.  
 Me selman par egzanp 
kot 2023 dan Bidze nou, nou 
ti’n prevwar pou anmas R9.2 
bilyon. Sa lannen nou pe 
prevwar pou anmas 
R8.4bilyon.  

Me an menm tan ki i 
annan en rediksyon dan sa 
reveni, nou osi vwar ki dan 
bann plizyer proze ki detay in 
ganny donnen, nou’n osi vwar 
ki depi dan wages, depi dan 
goods and services, depi dan 
capital projects i annan 
savings ki natirelman ti pou 
arive menm ki ou pa ti pou 
ganny sa reveni. Menm ki ou ti 
pou ganny sa reveni. Pardon. 
 Parske zot pa’n kapab 
recruit, zot pa’n kapab 
enplimant dizon en capital 
project. Alor nou, nou bi 
toultan se pou fer sir ki nou 
prezant bann sif sirtou ler nou 
pe fer en revizyon ki realistik. 
Savedir nou pou montre zot 
Bidze reel reveni kot i pou vini. 
E malgre ki nou dir in redwir 
en pe, still pli o ki 2022 li.  
 Nou prozeksyon ti pli o 
reveni e in reste pli o. 

Pareyman depans nou balans 
li, dan en fason ki sa depans 
pou osi balans avek sa reveni. 
Me fakter prensipal ki 
determin depans ki nou pou 
fer, i pa neseserman zis sa 
reveni, fakter prensipal akoz 
nou’n aprouv en Bidze nou 
konnen ki nou ti sipoze fer. Se 
eski sa bann target pe ganny 
realize? Sa sete fakter 
prensipal. 
 E nou’n vwar dan plizyer 
sa bann ka HR, goods and 
services, menm capital 
projects, zot pa ti pou fini li 
ziska lafen lannen tout fason. 
E se sa alor rezon prensipal 
ki’n fer nou determin sa bann 
sif. Lo kote bann benefis petet 
sa mon ava les avek SS Payet 
avek ou permisyon.  
 
MR SPEAKER 
Wi. SS ou ava adrese. 
 
SS PATRICK PAYET 
Mersi Mr Chair. Mersi Onorab. 
Lo kote benefis kekfwa 
Onorab, lo sa dokiman ki’n 
ganny sirkile si nou kapab go 
lo paz 14 i annan zis 2 lo social 
program of Government. i 
annan scheme Ledikasyon pou 
loan, educational loan scheme 
ki nou’n koup 3 milyon. Apre 
pou lo kote construction 
professional council, 1 milyon.  
 Me tandis ki bann lezot 
in reste parey. E apre ou vwar 
lo kote Benefit and Approved 
Programs of ASP, li napa 

okenn budget cut ki’n arive 
ladan. Mersi.  
 
MR SPEAKER  
Mersi. I annan en kestyon i 
pa’n reponn? Ale.  
 
HON CHURCHILL GILL 
Benefits - mon pa’n dir li 
budget cut lo benefits. Sa ti lo 
mon premye kestyon pou nou 
konpran akoz si reveni pa’n 
anmase natirelman nou pou 
napa pou depanse. Lo kote 
benefits ki mon kestyon sete la 
lo dokiman ou’n fer large 
saving lo safety net. 
 Apre ou’n fer savings lo 
invalidity benefits, apre 
retirements benefits, apre 
housing finance scheme. Mon 
kestyon sete vi ki nou pe 
kontinyen fer savings dan sa 
bann areas, ki nou konnen sa 
bann landrwa ki nou dimoun i 
bezwen e sa i menm ka pou 
lannen pase, eski si nou pa 
krwar sa kriter pou sa bann 
dimoun benefisye avek sa 
bann alokasyon, petet i devret 
revwar pou zot ariv kot sa 
bann dimoun parey zot 
lentansyon ti intended? Mersi. 
 
MR SPEAKER 
Mersi. SS ou a reponn. 
 
SS PATRICK PAYET 
Mersi Mr Chair. Sorry Onorab, 
kekfwa nou’n mal konpran 
kestyon. Kekfwa petet premye 
bout kekfwa si ou pou get lo 

kote bann scheme ki egziste, si 
ou pou get depans as at June, 
letan ou pe konpar kekfwa 
Bidze orizinal, definitivman 
kekfwa ou pou dir i annan 
savings.  
 Me par egzanp annou get 
Housing Finance Loan Scheme, 
i zis kekfwa timing, akoz sa i 
bann dokiman ki bezwen 
ganny soumet sorti kot bann 
labank. Me souvandfwa zot 
anvoy zot bann sa bann 
interest rate zot anvoy en pe pli 
tar.  

So, definitivman kekfwa 
ou pou vwar kont at the end of 
the year kekfwa ou ava 
regarde si pou annan savings. 
Me selman sanmenm sa ki 
nou’n ki Bidze parey. Akoz tou 
kou i en patern ki nou vwar 
avek bann labank.  

Lo kote bann benefis 
mon krwar ou’n mansyonn 
kekfwa the Seychelles Safety 
Net, mon konnen depans i zis 
7.4 milyon me sa i en keksoz 
ki nou pe kontinyelman travay 
avek ASP. Akoz nou pe vwar 
son totalite tou sa bann rates 
ki pe ganny peye ozordi.  

E nou pe vwar petet 
larezon akoz kekfwa dimoun 
pa pe kalifye. Me sa i pou bann 
lanons ki nou pou ganny fer 
dan Bidze 2024 avek bann 
policy lamannman ki nou pe 
travay lo la. Mersi.  
 
MR SPEAKER 
Mersi SS. Onorab Woodcock? 

 
HON WAVEL WOODCOCK 
Mersi Mr Speaker. VP in 
annan bokou diskisyon lo 
tourism arrival resaman. 
Annefe nou lekonomi i depan 
bokou lo tourism. Eski in 
annan en upward, ouswa en 
downward trend dan tourism 
arrival sa lannen? E ki lenpak 
sa pou annan lo nou lekonomi 
lo forecast revenue ki nou 
sipoze anmase avek sa 
lendistri sa lannen?  
 E mon dezyenm kestyon, 
bokou bann koupir i sirtou lo 
bann capital projects ki annefe 
pa pou materyalize sa lannen. 
Sanmenm sa ki zot pe koup sa 
bann larzan lo plizyer sa bann 
proze. Mon kestyon eski i pe 
annan en improvement lo 
enplimantasyon bann proze, 
ler ou konpar li avek bann 
lannen, bann lannen 
presedan? 

 Sirtou avek kreasyon 
Seychelles Infrastructure 
Agency. Eski in annan en 
improvement lo 
lenplimantasyon plizyer bann 
proze, sa lannen as opposed to 
bann lannen oparavan? Mersi. 
 
MR SPEAKER 
Mersi Onorab. VP, Wi? 

 
THE VICE-PRESIDENT 
AHMED AFIF 
Mersi bokou Mr Speaker. 
Mersi Onorab. Onorab lo ou 
premye kestyon lo tourism 



Verbatim Report                NAS Sitting             Tuesday 19th September 2023 
 

104 
 

arrivals. Ziska Out sa lannen, 
nou pe vwar en logmantasyon 
konpare avek 2022. Son sif 
anviron se 5poursan 
logmantasyon lo sa ki ti deza 
annan.  

E nou santi poudir nou lo 
en tandans ki rezonnab. Akoz 
mon dir ki i rezonnab, si ou get 
par egzanp bann pei ki o bor 
nou ki osi dan menm biznes ek 
nou tel ki Moris, ki li an 2019 
avan COVID zot ti pe ganny zot 
plis ki 2milyon touris. 
 E lannen pase zot ti pe 
ganny mwens ki 1 milyon 
touris. Savedir zot ti apepre 51 
poursan zot nivo ki zot ti ete. 
Nou lannen pase nou ti’n fini 
ariv 86 poursan nivo ki nou ti 
ete an 2019.  

E sa lannen nou 
ekspekte probableman nou 
pou ariv dan en 90 poursan 
nivo kot nou ti deza ale. So, 
nou pe fer ase byen.  
 Maldiv par egzanp ki osi 
en pti pei, ki li osi i pe fer 
biznes touris parey nou, in 
deza ganny li avan COVID 
2019 i ti ganny 1.7 milyon 
touris. E lannen pase in ganny 
1.67. So, i pe koste en pe parey 
nou, i pe koste lo son bann sif 
avan.  

So, nou pa pe mal fer an 
term touris e sa lannen nou 
ekspekte probableman si tou i 
al byen - i difisil pou predir par 
ler - me selman nou a fer 3, 4 
poursan plis touris ki nou ti 
gannyen ki lannen pase. 

 Me, mon krwar sa i pa sel 
fakter ki enportan pou nou 
dan sa lendistri, se osi ki 
kantite zot depanse. E sa ki 
nou apel yield dan sa lendistri, 
sa osi i tre enportan. 

 Lo kote bann proze, mon 
konnen nou’n donn en pe 
detay lo bann proze kapital. 
Me sa ki mon kapab dir ou an 
term poursantaz sa ki nou’n 
konplete sa lannen, pou 
menm peryod avek lannen 
pase, nou’n fer anviron 64 
poursan plis proze, ki nou ti 
fer pou menm peryod lannen 
pase.  
 Malgre ki nou still annan 
saving dan sa ki nou’n fer, nou 
pe perform bokou pli byen, 
akoz i annan bokou pli bon 
management e zesyon bann 
proze ki nou pe fer. Mersi. 
 
MR SPEAKER   
Mersi VP. Onorab Aglae? 
 
HON EGBERT AGLAE  
Mersi Mr Speaker. Minis, mon 
oule tous sa size Lagrikiltir 
subsidy, mon krwar sa i al 
direkteman pou livestock. Anvi 
ki i annan lanons ki ti ganny 
fer Minis. E mon war zot in 
met ankor almost R15 milyon 
ki zot in bezwen koupe lo 
subsidy.  

Prezan bann fermye still, 
zot pe fer bann peyman sa ki 
mwan mon okouran bann 
fermye livestock zot pe pey the 
pricing ki napa subsidy. 

 Eklersi mwan lo la lo sa 
size Minis, lo kote sa subsidy, 
kan petet eski bann fermye pe 
retourn back lo sa ziska ler zot 
kapab rezourd sa bann issues 
ki pe arive, akoz zot pa pe 
kapab enplimant sa?  
 Dezyenmman i konsern 
TRNUC. TRNUC ou pe donn li 
ankor larzan, almost an tou la 
mon krwar i tonm 4.3 milyon, 
ok? E nou konnen poudir 
manda TRNUC i ganny 
mandate anba en Lalwa li.  

Eski avek sa ekstansyon 
avek sa larzan ki zot pe 
donnen, nou pe war ki pou 
annan serten lamannman 
Lalwa ki bezwen vini, pou 
kapab permet TRNUC kontiny 
sa manda ki zot, zot pe donn li 
pou fer sa travay ki zot, zot 
krwar i merit pe fer. Mersi. 
 
MR SPEAKER 
Mersi Onorab. VP, wi? 
 
THE VICE-PRESIDENT 
AHMED AFIF 
Mersi bokou Mr Speaker. Petet 
mon a pran sa enn la dezyenm 
lo TRNUC. E petet Ms 
Tamatave i a reponn lo sa enn 
premye lo subsidy.  

Lo TRNUC sa R1.5 milyon 
si mon pa tronpe ki’n ganny 
mete koman en Bidze 
Siplemanter, i senpleman 
kouver depans TRNUC, ki pa 
ti’n fer provizyon pou li dan 
Bidze 2023. Me ki ti ganny 

extension dan Lalwa ziska le 
31 Mars 2023. 
 Me Bidze pa ti alinyen 
avek sa, akoz sa ti vin apre 
Bidze. Alor sa ki nou pe pase 
anliny avek prosedir 
Konstitisyon, se nou bezwen 
akoz nou’n depans li pou sa 
peryod ki legalman in ganny 
en extension pou li travay, nou 
bezwen kouver li pou son bann 
depans, e se sa sonm ki dan 
Bidze.  
 Lo kote subsidy, avek ou 
permisyon, mon a demann Ms 
Tamatave pou reponn. 
 
MR SPEAKER 
Tre byen. Ms Tamatave? 
 
COMPTROLLER GENERAL 
ASTRIDE TAMATAVE 
Mersi Mr Chair. Mr Chair, 
parey nou okouran 
Gouvernman depi letan COVID 
ti pe subsidies pri manze 
zannimo, at the pri pre-COVID. 
Savedir pri ki bann biznes 
bann service provider ti pe 
vann manze zannimo apre 
COVID, Gouvernman ti pe 
subsidies the difference, ok? 
 So, parey zot konnen 
depi Zen sa lannen 
Gouvernman ti pe phase out of 
sa sibvansyon. Lagrikiltir in 
antre ant negosyasyon avek 
STC parey nou konnen. Ki STC 
pe fer vini manze zannimo, e 
as at le 15 Septanm 
Gouvernman pe nepli 
subsidies pri manze zannimo. 

 Demen, Departman 
Lagrikiltir pou komans manze 
zannimo avek tou bann 
fermye. E sa pri ki bann 
fermye pou pe vann bann 
fermye, i pou pli bon marse ki 
bann lezot ki dan sa biznes. 
So, sa i from demen.  

So, ki’n arive from lafen 
Zen ziska la, le 15 Zilyet, le 15 
Out Gouvernman ti subsidies 
sorti 100poursan subsidy ti 
desann 75 poursan ti 
subsidies. 
 Ziske komansman 
Septanm Gouvernman in 
subsidies ziske komansman 
Septanm Gouvernman in 
subsidy 50 percent sa bann 
kou ki zot pe pey bann private 
distributors.  

E from le 15 Septanm 
Gouvernman in tir net the 
subsidy. Savedir from demen, 
bann fermye pou kapab al aste 
manze zannimo avek 
Departman Lagrikiltir lo en pri 
pli ba. Mersi Mr Speaker. 
 
MR SPEAKER 
Mersi Onorab Mondon.  
 
HON TERENCE MONDON 
Mersi Mr Speaker. Mon oule 
leklersisman lo 2, lo 2 sif. 
Premye Health Care Agency; 
an vi ki nou ti fer provizyon 
pou purchase lanbilans. E 
mon vwar ladan zot pe fer en 
budget cut anba sa loan 
financing. Petet, eksplik nou 
akoz ki kwa ki’n arive ki nou 

pa kapab realiz sa proze 
lanbilans?  
 E mon dezyenm kestyon 
i konsern sa 3.5 milyon 
additional pou SLTA. Mon zis 
anvi konnen kote zot pe fer sa 
traffic flow improvement, eski 
provizyon pou isi menm Ile du 
Port ouswa pou semen Pointe 
Larue? Mersi.  
 
MR SPEAKER 
Mersi. Vis-Prezidan? 
 
THE VICE-PRESIDENT 
AHMED AFIF 
Mersi bokou. Avek ou 
permisyon Ms Tamatave i ava 
reponn. Mersi. 
 
MR SPEAKER 
Ms Tamatave? 
 
COMPTROLLER GENERAL 
ASTRIDE TAMATAVE 
Mersi Mr Speaker. Mr 
Speaker, Health Care Agency 
dan provizyon bidzeter ki nou 
ti pe fer, tou le-z-an nou ti pou 
donn Health Care 5 lanbilans. 
Vedir 2023 nou ti pou donn li 
5, 2024 - 5, 2025 - 5. Sa i anba 
en loan avek Exim Bank of 
India. Letan nou’n fer 
diskisyon avek Exim Bank, e 
mannyer tender process pou 
marse, zot in dir i pli bon nou 
fer en sel prosedir tender pou 
15 lanbilans. Dan plas nou fer 
5, akoz zot pou bezwen go 
through the whole process 
ankor. 

 So, ki nou’n dir nou pou 
met the whole 15 lanbilans 
dan sa tender process, e nou 
pou komans anvi ki pou 
annan retar ek tender 
procurement ek prosedir 
tender, lannen prosenn nou 
pou vwar sa re alokasyon. Me 
i pou nepli 5 tou le-z-an, i pou 
the whole 15 lanbilans. So, sa 
in regard to Health Care 
Agency, lanbilans. 
 In regard to SLTA, Mr 
Jude Commettant i ava take 
up sa kestyon.  
 
MR SPEAKER 
Thank you. Mr Commettant? 
 
DEPUTY COMPTROLLER 
GENERAL JUDE 
COMMETTANT 
Thank you, thank you Onorab. 
Si mon konpran byen ou 
kestyon ou pe koz lo sa 
3.5milyon anba SLTA? Yes. 
Ler nou’n ganny request 
additional fund sa larzan 
adisyonnel i sipoze pou bann 
proze ki i annan pou fer avek 
traffic flow improvement within 
Victoria, li menm.  

I ti annan serten proze ki 
ti deza pe ganny enplimante, 
ki Bidze ki nou ti’n mete anba 
la pa ti e caters pou sa total 
contract sum ki nou ti pe 
gannyen. So, nou annan 
serten alokasyon ladan, mon 
pou napa sa detay egzakt la.  
 Me selman serten 
alokasyon pou al anver bann 

proze ki deza on going right 
now, ki annan pou fer avek 
traffic flow improvement within 
Victoria. Par egzanp i annan sa 
proze roundabout Mont Fleuri 
par egzanp i enn, ki nou 
annan sa extension la ki pe 
ganny fer par devan laplenn, 
laplenn Mont Fleuri par 
egzanp. 
 So, sa enn, enn par 
egzanp bann proze ki pou 
ganny touse. Nou kapab 
sertennman ganny plis detay 
egzakt pou sak sa bann proze. 
Me selman parey mon pe dir i 
pou tous plis sa bann proze 
koumsanmenm ki pou afekte 
traffic load.  
 
MR SPEAKER 
Mersi Mr Commettant. Onorab 
Herminie? 
 
HON WILBERT HERMINIE 
Mersi Mr Speaker. Mr 
Speaker, avan mon konsern 
mon ti anvi zis met en sizesyon 
ki next time letan nou fer nou 
fer sa legzersis, nou fer li paz 
par paz pou nou kapab fer en 
travay pli efikas. Selman mon 
oule diriz latansyon panel lo 
paz 11 ankor, lo kote Minister 
Transpor. 
 Taler dan larepons SS in 
dir nou ki sa proze west coast 
project in ganny mete par faz, 
sa leksplikasyon ki mon ganny 
en konpran. Me selman dan 
son remarks, mon krwar i sa 
remarks sorti kot Minister 

Transpor menm i met phase 1 
to phase 4, R1ekek milyon. Me 
sa i kontradwir tou sa ki Minis 
Derjaques ti dir bomaten.  
 Bomaten Minis 
Derjaques ti dir nou phase 1 to 
phase 4 i R200 eke milyon 
R295 milyon. So, mwan mon 
pe krwar bann lenformasyon 
ki Minis Finans in donnen. So, 
mon kestyon i kote sa R195 
milyon in ale? Sa mon premye. 
I dan budget book sa.  
 Ankor lo paz 1, ler nou pe 
al lo kote Electoral 
Commission. Ankor Komisyon 
Eleksyon ti vin devan nou, zot 
ti dir nou koumsa zot bann 
komisyoner i bezwen fer travay 
dan Sekretarya, me selman la 
nou war i met saving due met 
li to non-recruitment. So, ankor 
la nou pou bezwen krwar 
Minister Finans akoz nou 
annan konfyans dan bann 
teknisyen. 
 Be akoz ler, ler bann 
Komisyoner i vin devan nou 
zot rakont nou en kot zistwar 
ki zot napa staff. Sa i montre 
vreman en inefikasite sa 
Komisyon. So, mon ti a kontan 
en larepons lo sa 2 kestyon. 
Mersi.  
 
MR SPEAKER 
Mersi. SS, ou oule reponn sa 
bann kestyon? 
 
SS PATRICK PAYET 
Mersi Mr Chair. Mersi Onorab. 
Onorab, mon krwar dan 

larepons ki mon’n donnen ki 
letan ou regard bidze ki nou’n 
mete pou Bidze supplementary 
pou 2023, parey mon’n dir i 
annan 100 milyon apre i 
annan sa bout VAT. E parey 
nou’n mansyonnen i annan 4 
faz.   

E dan Bidze 2023 nou’n 
met sa faz 1 ki apepre 90 
poursan the total cost of faz 1. 
E pou faz 2,3,4 nou’n met li 
apepre 25 poursan sa bann 
faz.  
 Akoz tou le 4 i ekspekte 
ki i pe komanse. Me selman 
parey nou’n mansyonnen, e 
osi parey Minis Derjaques in 
mansyonnen bomaten, total 
asonm pou sa proze i apepre 
letan ou regard li R295.3 
milyon.  

Me sepandan dan Bidze 
2024, e dan Bidze 2025 letan 
nou pou vin prezantasyon 
Bidze ou pou vwar sa lot sonm 
adisyonnel ki nou pou mete ki 
i pou fer sa total sum. 
 Kekfwa la letan nou pe 
regard li, nou pe regard zis pou 
Bidze 2023. Me definitivman i 
pou annan sa bann sa bann 
sonm ki pou swiv dan Bidze 
2024 letan i pou ganny 
prezante.  

Dezyenmman lo kote 
rekritman parey nou pe dir ki 
nou’n, nou’n vwar premye. Ki 
nou’n fer lo kote rekritman 
apard ki trezyenm mwan, 
nou’n regard premye 6 mwan. 

 Premye 6 mwan tou bann 
antite Minister, departman ki 
pa’n kapab recruit nou as 
Minister Finans nou’n repran 
sa larzan akoz nou pa’n allow 
zot kekfwa pou pran depans sa 
Bidze ki nou ti fer alokasyon 
pou saler pou en lot keksoz. 

 Parey zot okouran ki dan 
Public Finance Management 
Regilasyon avek Accounting 
Manual, bann Minister napa 
sa zot pou bezwen demann 
laprouvasyon kot Minister 
Finans si pou zot fer virement 
anba saler pou anvoy byen 
servis e menm dan capital 
project. 
 Me nou, nou’n dir tou 
savings ki zot in fer dan 
premye 6 mwan, me selman 
nou’n still kit sa alokasyon 
pou zot kontinyen avek zot 
rekritman pou sa dezyenm 
second half of the year. So, sa 
bann larzan i ankor egziste 
pou sa bann antite. Mersi Mr 
Chair. 
 
MR SPEAKER 
Mersi SS. En klarifikasyon 
vitman Onorab.  
 
HON WILBERT HERMINIE 
Mersi Mr Speaker. SS, mon 
konpran ou mwan. Selman 
bomaten Minis i dir mwan 
koumsa sa larzan in deza la, i 
sorti deor aletranze i antre 
direk kot kontrakter. So, ki 
mannyer, ki mannyer zot in 
ganny sa sif 100 milyon ki 

Minis li i ti donn nou en lot sif 
ki dir i sorti direk laba kot nou 
pa konnen konbyen ki’n antre 
la nou. Ou ganny en konpran? 
Li i ti’n dir koumsa “295 sorti 
direk avek sa lenvestiser, i 
antre direk dan kont” 
 So, la i annan en 
mankman ki nou pa pe ganny 
en konpran, i annan… eklersi 
sa fernwar otour sa bann sif la 
konmsi. Mersi. 
 
MR SPEAKER 
Eskiz mwan, mon krwar nou a 
move on to the next question. 
Mon pa… Onorab Hoareau? 
 
HON JOHN HOAREAU 
Mersi Mr Speaker. Mr 
Speaker, mon premye kestyon 
i lo, si nou regard byen partou, 
partou dan sa bann koupir i 
reflekte ‘’recruitment,’’ ‘’saving 
lo recruitment’’ e ‘’delay dan 
recruitment’’ osi. Mon kestyon 
mon ti ava kontan konnen, 
adrese. Sa i reprezant konbyen 
post dan Gouvernman 
throughout?  

Dezyenmman si sa i 
anliny avek nou Polisi wage to 
GBP Ratio? E Mr Speaker, anvi 
ki Departman Lapolis ANB in 
ganny restriktire, e nou vwar 
poudir i annan en koupir 
oubyen i annan en saving R15 
milyon.  
 E nou vwar poudir i 
annan en gran sikse nou 
Gouvernman pou fer 
arestasyon e pou, pou retir 

drog lo market. Mon ti a 
kontan petet Minis i dir nou 
koumsa i eksplik nou si sa i en 
legzanp kot nou pe fer plis 
avek mwens dan nou Bidze? 
 
MR SPEAKER 
Mersi Onorab. VP? 
 
THE VICE-PRESIDENT 
AHMED AFIF 
Mersi bokou Mr Chairman. Mr 
Chair, mon ava adres sa 
dernyen bout kot i konsern 
lalit kont drog e resours Bidze 
pe ganny mete lo la. Wi, 
Onorab mon krwar ou 
obzervasyon i korek ki i annan 
en gran zefor ki’n ganny fer 
pandan sa preski 3an, pou fer 
en lalit asarnen kont drog.  
 E malgre ki nou’n annan 
en younit ki bokou pli pti dan 
lapolis ki fer lalit kont drog. 
Nou’n nobou servi tou lezot 
resours ki enkli nou Coast 
Guard, pou nou atak sa 
problenm drog dan tou son 
eleman kot i vini. Savedir nou 
pou atak li depi kot son 
fourniser pe anvoy drog Mahe. 
Depi ki son sistenm 
distribisyon isi Sesel e menm 
petet mon kapab dir menm o 
nivo son finansman, e lafason 
sa i marse atraver bann mezir 
kont blansisaz larzan.  
 E sa ozordi mon krwar in 
aport rezilta, akoz ozordi 
lenformasyon ki nou, nou 
gannyen se ki lakantite heroin 
lo market in redwir 

konsiderableman. Me selman, 
e sa nou dir par lefe ki tre 
regilyerman bann zofisye ki 
dan sa lalit i fer bann raid. Zot 
al dan bann landrwa kot zot 
vwar dimoun pe konsonm 
drog. E laplipar ditan zot pe 
anmas Kanabis avek hashish. 
 E nou santi poudir i 
annan en zefor tre for ki’n 
ganny fer pou redwir depi kot 
son fourniser kot i vini. Parey 
nou konnen nou’n atrap plis ki 
5 bato ziska konmela. Tou sa 
bann drog pa’n ariv lo marse, 
swa in koule, swa in ganny 
sezi.  

E i annan deka kot 
menm bann bato nou’n pran. 
Alor sa lalit i enportan e i 
annan en relasyon avek Bidze, 
akoz se nou travayer ki nou pe 
sove. Se nou bann zanfan ki 
nou pe sove atraver sa larzan 
ki nou met dan Bidze. 
 E mon krwar poudir si 
nou kontiny dan sa direksyon 
kot nou fer bokou plis avek 
mwens resours, me dan en 
fason entelizan nou pou reisir 
ganny sa bann rezilta ki nou 
pe rode kont drog. Mersi 
bokou. Avek ou permisyon Mr 
Speaker, petet SS i kapab koz 

en pe lo saving dan 
recruitment.   
 
MR SPEAKER 
SS adrese. 
 
SS PATRICK PAYET 

Mersi Mr Chair. Mersi Onorab. 
Lo kote salary and wages son 
poursantaz i 10.9 percent of 
GBP. E parey zot okouran ki 
on average nou fer sir ki nou 
mentenir apepre 11, sa target 
ki nou mete.  

Actually as at April 2023, 
dernyen payroll letan nou pe 
regarde ki nou ti pran statistic 
pou preparasyon Bidze avek 
Mid-year Review, nou ti annan 
nou 10,345 travayer lo payroll. 
 E dan Bidze nou ti ki i 
annan bann post ki vacant. 
348 ki nou ti’n - nouvo post ki 
nou ti’n donn bann Minister. E 
apre bann ki kekfwa travayer 
ti la oparavan ki’n kite, apepre 
992 vacant pozisyon. So, sa i 
en pe bilan lo kote striktir 
salary and wages. Mersi. 
 
MR SPEAKER 
Mersi SS. Onorab Pillay? 
 
HON SEBASTIEN PILLAY 
Mersi Mr Speaker. Mr 
Chairman, mon en pti pe 
konsernen avek bann larepons 
ki nou pe gannyen, akoz i pa 
reflekte bann dokiman ki 
devan nou. Premyerman nou 
rese an sa ki konsern tax in 
ganny revize par R800 milyon. 
Revize savedir in desann par 
R800 milyon.  

Kestyon i ganny 
demande lo performans 
tourism, e ler kestyon i ganny 
demande lo performans 

tourism nou ganny dir nou pou 
ganny plis touris. 
 Me selman letan nou 
regard reset ankor lo en 
prozeksyon R1 bilyon, i revize 
pou vin en prozeksyon R884 
milyon. Savedir i annan en 
problenm, me selman panel pa 
pe aksepte. E Lasanble pe zis 
pran sa bann larepons san 
kestyon zot lo rode kwa ki pe 
arive egzakteman.  

Prezan ler nou vini nou 
regard nou capital 
expenditure, nou capital 
expenditure in ariv R1.2 
bilyon. 
 In gonfle avek zis bann 
proze ki’n von atraver grant e 
donasyon, zis pou montre as if 
Gouvernman pe fer proze. Me 
selman larzan ki Gouvernman 
li menm in mete pe retournen 
dan Bidze pou capital 
expenditure. This is gross 
inefficiency, gross inefficiency 
Mr Speaker! 

 E dan 6enm Lasanble ler 
sa bann keksoz ti arive, mon ti 
annan rapel bann dimoun 
avek bann pli gro labous ki 
mwan ti pe kriye, pe fer tapaz. 
 La ozordi nou ganny dir 
delays in recruitment i 
akseptab! Be ki si sa?  Mr 
Speaker… 
 
MR SPEAKER  
Ok. Onorab ou pe fer 
komanter. 
 
HON SEBASTIEN PILLAY 

Nou ti a kontan ganny en 
klarifikasyon. What is going to 
be the final, ki pou final ki pou 
estimate final, sif final lo reveni 
ki nou pou anmase atraver 
tax? Aret donn nou diferan 
leksplikasyon.  

Dan sa prozeksyon ki zot 
in mete la zot, pou tourizm zot 
in met 884 milyon. E nou 
annan en prozeksyon total 
pou reveni ki 800milyon an 
mwens. Ki sa i vedir koman en 
lenpak pou lekonomi? Premye 
kestyon.  

Prezan mon annan en lot 
problenm Mr Speaker, an sa ki 
konsern sa size grant antre pa 
anter dan Bidze. Nou pe ganny 
en leksplikasyon ki bomaten 
en Minis pa’n kapab eksplik 
nou kote larzan i ete pou en 
proze, e suddenly ou a dir par 
internet banking apremidi 
larzan i aparet dan en 
Supplementary Budget. 
 E ki pou mwan i montre 
Mr Speaker ankor enn fwa, i 
montre Gouvernman pe sey 
kasyet en keksoz. Ler nou 
regard, ler nou regard 
performans completion bann 
proze Gouvernman, nou vwar 
ki tou bann proze ki 
Gouvernman ti’n set anba son 
PSIP program, i pa pe kapab 
akonplir.   

Alors kestyon ki vini, ki 
lenpak sa pou annan pou 
servis Gouvernman pou li 
delivre son servis, si sa bann 
proze ki ti tay in avek son 

Polisi Finans, i pa pe kapab 
akonplir. 
 E prezan Mr Speaker, 
mon ti annan zis en 
klarifikasyon mon oule met 
devan Lasanble pou mwan 
kapab klarifye Mr Speaker. 
Nou’n dir avek travayer ki i 
annan en freeze lo recruitment. 
Sa ki mon pa gannyen 
konpran, Gouvernman i 
entrodwir en freeze lo 
recruitment apre i re anmas 

larzan anba ‘’delays in 
recruitment.’’  

Trezyenm mwan Saler 
Gouvernman i dir i bezwen fer 
performance appraisal, apre i 
vini i dir in fer savings lo 
trezyenm mwan saler ki i pa’n 
pey travayer. 
 So, kestyon Mr Speaker 
ki mon ti a kontan demande, 
an relasyon avek Polisi ki nou, 
nou’n gannyen koman 
Lasanble anba Bidze se eski 
Gouvernman in onnet avek 
Polisi Bidzeter ki’n met devan 
nou? Akoz la mon pe get 
Budget Book Mr Speaker, i 
way off avek bann prozeksyon 
ki nou pe vwar la. Mersi.  
 
MR SPEAKER 
Mersi. Permet panel adrese. 
VP. 
 
THE VICE-PRESIDENT 
AHMED AFIF 
Mersi bokou Mr Speaker. 
Mersi Onorab. Onorab mon 
pou fer en referans avek sa 

dokiman ki apel Annex 1, ki ti 
ganny sirkile kot zot. E ladan 
lo son premye paz i annan sa 
ki apel summary of fiscal 
outcome of 2022 and 2023 to 
25.  
 E ladan ou’n demande 
donn ou enn fwa pou tou, 
konbyen reveni 2023 pou ete, 
baze lo prozeksyon ki ti annan 
ler Bidze ti pase lannen pase 
an Novanm.  

Alor, Bidze ki ti pase an 
Novanm koman tax 2023 ti R9 
milyon, R209milyon, R123 
mil. Sa ki’n ganny prevwar 
baze lo tou bann prozeksyon e 
sa ki nou pe finalize koman 
revised 2023, koman tax se R8 

bilyon 419 milyon 883 mil. 
 Sa ki mon ti fer referans 
avek pli boner, sete Bidze 
2022 kot mon ti dir nou ti 
anmas mwens larzan ki nou 
pou fini avek 2023. E sa larzan 
sa tax ki nou ti anmase an 
2022, ti E 7 bilyon 392 milyon 
917 mil. Alor mon pa war 
okenn kontradiksyon dan 
reveni ki nou’n prezante 
ozordi. Nou’n dir pou dir 
revizyon 2023 konpare avek 
Bidze ki ti prepare pou 2023 i 
annan en rediksyon. 
 Me 2023 nou pou anmas 
plis reveni ki 2022. Alor, 
premye bout nou’n klarifye. Lo 
kote proze mon’n tann sa i 
mont detrwa fwa, mon pa 
konpran ki konfizyon ki annan 
sa Proze West Coast Road i en 
proze ki selon norm Minister 

Finans ler ou annan en grant 
ki’n sinyen ki tou keksoz in 
kler ou kapab enkli li dan ou 
Bidze. 
 Me lannen pase ler Bidze 
ti pe ganny prezante an 
Novanm, dokiman ti pe ganny 
negosye me pa ti ankor 
finalize. Nou ti’n fer provizyon 
ki nou pou bezwen peye, e ler 
dokiman in finalize se 
zisteman ler ki ou kapab met li 
dan ou Bidze. E sa ti ganny 
finalize pli boner sa lannen. Se 
pou sa rezon ki in ganny enkli 
dan supplementary estimates 
anba capital projects. Son total 
i 280 ekek milyon.  
 Me 100 ekek milyon pou 
antre dan Bidze Siplemanter 
pou sa lannen. Napa naryen ki 
nou pe kasyet, napa okenn 
trik, napa okenn larzan ki’n 
perdi. Par ler, ler zot in abitye 
petet fer serten keksoz oubyen 
mazin serten fason zot krwar 
tou dimoun i fer parey. Me nou 
pa pou fer koumsa. 
 

(APPLAUSE) 
 
MR SPEAKER 
Bon. Ok.  Silvouple VP mon pa 
oule antre dan en largiman. E 
Onorab Pillay ou pa kapab 
monopoliz en sesyon kestyon. 
Mersi.  Mon a pran kestyon 
Onorab Bastienne. 
 
THE VICE-PRESIDENT 
AHMED AFIF 
Mr Speaker, si … 

MR SPEAKER 
Wi, VP? 
 
THE VICE-PRESIDENT 
AHMED AFIF 
Zis pou enform ou, mon pa ti 
ankor fini mon larepons. Akoz 
ti annan ankor detrwa lezot 
konponan. 
 

(Interruption) 
 
MR SPEAKER 
Silvouple! 
 
THE VICE-PRESIDENT 
AHMED AFIF  
Avek ou permisyon, zis mon ti 
oule dir ki an sa ki konsern 
freeze, se ler Minister Finans 
in tonm dakor lo ki kantite pos 
nou kapab annan e i met en 
freeze. Par lao sa freeze ki ou 
pa kapab pran, me selman si 
in donn ou post ki ou pa’n 
kapab ranpli sa post i deza la.  
 Me si ou pa’n ranpli, zot 
koupe. Alor napa naryen 
konplike ladan. Trezyenm 
mwan, akoz finalman sa ki 
nou’n peye i mwens ki sa ki 
dan Bidze? Parske dan Bidze 
nou ti’n bidzete maksimonm ki 
100poursan. Me selman nou ti 
konnen ki poudir 50 pousan 
pou baze fix e 50poursan pou 
baze lo performans. 
 Me akoz nou pa konnen 
konbyen i ete lo performans 
nou’n met antye ladan, e 
byensir i pou annan en bout ki 

pa pou’n ganny peye. Alor, 
mon pa war naryen ki drol 
ladan ki nou bezwen konfiz 
dimoun deor pou fer krwar i 
annan keksoz ki mal. Mersi 
bokou Mr Speaker. 
 
HON SEBASTIEN PILLAY  
(Off-Mic) 
 
MR SPEAKER 
Onorab, mon pa kapab… non! 
mon pa kapab permet ou 
monopoliz kestyon.  
 
HON SEBASTIEN PILLAY  
(Off-Mic) 
 
MR SPEAKER 
Silvouple in reponn ou 
kestyon, in reponn ou kestyon 
e mwan dapre sa ki mon’n 
tande VP in reponn tou 
kestyon ki ou’n demande. 
Onorab Bastienne, ou 
kestyon. 
 
HON SEBASTIEN PILLAY  
(Off-Mic) 
Be VP ti la dan Gouvernman, i 
konn tre byen lekel ki’n pran. 
 
 

(Interruption) 
 
MR SPEAKER 
Onorab Bas… Order! Order! 
Onorab Bastienne ou kestyon.  
 
HON DESHEILA BASTIENNE 
Mersi Mr Speaker. Bonn apre 
midi Mr Speaker. Bonn apre 

midi VP avek ou delegasyon. 
Bonn apre midi tou Manm 
onorab spesyalman en bonn 
apre midi bann dimoun 
Perseverance e osi manm 
lapolis dan Perseverance.  
 VP, anba capital project 
pou Minister Zafer Entern, 
Bidze ki ti pou konstri Stasyon 
Lapolis pou Ile Perseverance ki 
aktyelman i en gran demann, 
in ganny koupe par R5 milyon, 
pou rezon ki i pa’n kapab 
demare sa lannen.  

Vi ki landrwa ti’n fini 
ganny idantifye pou sa proze, 
eski VP si i posib ou ti a kapab 
eksplike ki lobstak ki’n anpes 
sa proze demare sa lannen?  
 E osi eski ou ti kapab 
konfirm avek nou Lasanble ki 
sa larzan pou re ganny mete 
dan Bidze lannen 2024, ki sa 
proze i ava anfen demare e 
terminen enn fwa pou tou? 
Mersi.  
 
MR SPEAKER 
Mersi. VP? 
 
THE VICE-PRESIDENT 
AHMED AFIF 
Mersi bokou Mr Chairman. 
Avek ou permisyon mon ava 
demann Mr Commettant pou 
reponn akoz i handle capital 
project. Mersi.  
 
MR SPEAKER 
Mr Commettant, wi? 
 

DEPUTY COMPTROLLER 
GENERAL JUDE 
COMMETTANT  
Thank you chair. Pou proze 
Perseverance Police Station, wi 
proze ti la dan Bidze pou 2023. 
Me par kont i annan bokou 
diskisyon ki’n ganny fer lo 
bann lenfrastriktir ki annan 
pou fer ek lapolis li menm. 
Akoz lapolis i annan - si mon 
pe get dan Bidze i annan pa 
mal bann nouvo konstriksyon 
ki annan pou fer avek lapolis.    
 Par egzanp nou annan 
nouvo headquarters, i annan 
the Marine Police Facilities, i 
annan menm pou bann lezot 
sa ki pe bouz airport sorti kot 
Bois de Rose par egzanp. E 
bann lenfrastriktir ki annan 
pou fer avek Minister Entern li 
menm.  

So, ki nou pe regarde ki 
mannyer nou kapab konsolid 
en pe bann lenfrastriktir ki 
nou pou servi pou sa Minister. 
Dan plas zis konstri nouvo, 
akoz en keksoz ki nou realize 
se ki nou fer bon pe nouvo 
konstriksyon apre i vin difisil 
pou kontinyelman maintain. 
 So, wi i annan later ki ti’n 
ganny allocate pou proze. E 
proze pa’n ganny tire lo lalis 
Gouvernman, i en proze ki 
ankor la lo latab. Sa ki pe 
ganny fer se pou vwar ki pli 
bon fason pou enplimant li, 
son grander, son groser an vi 
sa bann lezot proze ki ti’n 



Verbatim Report                NAS Sitting             Tuesday 19th September 2023 
 

116 
 

ganny plan anba lapolis, pou 
sey redwir en pe. 

 Sey maksimiz en pe plito 
lo lenfrastriktir li menm ki nou 
a kapab dan plas fer zis 
kekfwa Perseverance Police 
Station, nou a kapab aranz li 
dan en serten fason kot i ava 
cater en pe pou bann lezot 
need ki lapolis pou annan dan 
medium term. Mersi.  
 
MR SPEAKER 
Mersi Mr Commettant. 
Kestyon Onorab Gabriel. 
 
HON CONRAD GABRIEL  
Mersi Mr Speaker. Welcome 
Finans ek zot delegasyon. Mon 
a kit kot Mrs Lemiel in kite. An 
relasyon avek grant India, mon 
pe koz spesifikman pou sa 
semenn Adela Road ki ti 
ganny dir pe al komanse an 
Avril par Minis Gouvernman 
Lokal.  
 Then dan meeting piblik 
ti ganny ranforsi lo la, dan 
meeting piblik lasirans ti 
ganny donnen semen pe al 
komanse. Mwan mon ti a 
kontan konnen eski proze i 
ankor lo latab? Wi oubyen 
non? E zabitan ti a kontan 
konnen kan pou komanse 
egzakteman?  

Mon dezyenm pwen i al 
tous en pti pe Anti-Corruption 
Commission; Minis mon vwar 
nou pe donn R9.8 milyon, sa 
in dir pou additional larzan 
pou pey International 

Investigators ek Legal Counsel. 
Mwan mon ti a kontan met en 
propozisyon devan Minis.  
 Eski ou pa ti a war li 
neseser pou nou envestir sa 
larzan sports, vi ki lefe i 
montre ki nou’n sitan mal fer 
dan sa dernyen 11enm Zwe de 
Zil? Mersi. 
 

(murmurings off-mic) 
 
MR SPEAKER 
Mersi Onorab. VP? 
 
THE VICE-PRESIDENT 
AHMED AFIF 
Mersi bokou Mr Chair. Premye 
morso kestyon lo Adela Road 
avek ou permisyon Mr 
Commettant i ava reponn. E 
dezyenm lo ACCS 9.8milyon i 
bann ka ki gro, i bann ka ki 
bezwen resours. E esperon ki 
ler nou met resours dan 
landrwa ki fodre i ava aport 
rezilta.  
 Pou sport, lenfrastriktir 
byensir i annan en Bidze. E 
larzan in ganny mete. Larzan 
nou kapab argimante met dan 
Lasante, i devret partou. Me 
pou lager kont koripsyon e 
pou nou rod larzan ki perdi 
pou nou anpes lezot fer parey, 
i enportan ki nou met resours 
ladan. Mersi bokou Mr Chair.   
 
MR SPEAKER 
Mersi VP. Onorab Loze ou 
kestyon. 

HON JOHAN LOZE 
Mersi Mr Speaker. Mr 
Speaker, Onorab Gabriel pe 
dir i annan kestyon pa ankor 
reponn pou li.  
 
MR SPEAKER 
Mr Commettant i annan 
kestyon pou reponn? Wi. 
 
DEPUTY COMPTROLLER 
GENERAL JUDE 
COMMETTANT 
Yes, Mr Chair. I an koneksyon 
son dezyenm kestyon ki’n 
ganny demande pou Adela 
Road.  
 
MR SPEAKER 
Yes, yes mon rapel. 
 
DEPUTY COMPTROLLER 
GENERAL JUDE 
COMMETTANT 
Wi. Proze annefe ti earmarked 
orizinalman pou ganny fer 
anba Indian Grant. E parey 
nou’n dir, nou’n rankontre 
serten difikilte pou actually 
enplimant bokou bann proze 
anba Indian Grant anvi bann 
delays ki in annan. Me selman 
an diskisyon avek Minister 
Local Government, bann proze 
ki’n idantifye sirtou bann 
priyorite nou’n tant pou bouz 
li en pe anba local financing. 
 E Adela Road i pa en 
leksepsyon, annefe 
lenformasyon ki nou’n 
gannyen avek Infrastructure 
Agency se ki proze Adela Road 

i actually dan faz komansman, 
avek en contract sum R928 
mil. So, i en proze ki nou’n 
bouz son finansman from 
Indian Grant anba local 
financing.  
 
MR SPEAKER 
Mersi. Onorab Loze prezan.  
 
HON JOHAN LOZE 
Mersi Mr Speaker. Mr 
Speaker, lo kestyon bann 
savings ki’n ganny fer, mon osi 
mon note ki pli gro saving in 
ganny fer lo ledo travayer. Lo 
kestyon delays in recruitment 
ouswa recruitment ki pa’n 
ganny fer. Recruitment pa’n 
ganny fer, selman nou vire 
nou’n akiz travayer konmkwa 
zot trenn lipye.  
 Sa bann menm travayer 
ki dan Gouvernman ki fatige ki 
zot performans i ganny afekte, 
akoz recruitment pa pe ganny 
fer pou soulaz zot en pe.  

Lo kestyon trezyenm 
mwan saler, bokou gran teori 
in vini in eksplik nou isi menm 
dan sa Lasanble. Again, nou 
vwar i zis en stratezi pou fer 
savings lo ledo e lo vant 
travayer.  
 So, kan ki en pe sa bann 
savings ki pe ganny fer lo ledo 
e lo vant travayer pou ganny 
pran e ganny re envestir dan 
nou bann travayer? Sa i mon 
premye kestyon.  

Lo sa kestyon West Coast 
Road la, nou note poudir Bidze 



Verbatim Report                NAS Sitting             Tuesday 19th September 2023 
 

118 
 

i pa’n ganny mete anba son 
Implementing Agency me 
rather i pe al anba Minister.  
 Sa bann zafer anba 
Minister la, Minis bomaten i 
vini i dir en sif. Minister 
Finans i vini i dir lot sif. Antre 
le de nou bezwen rode, akoz 
zot bann keksoz i pa kler. 
Prozeksyon reveni dan Bidze 
en lot issue. Prozeksyon in 
ganny fer en fason e la nou 
vwar nou about R8 milyon 
short. Nou’n dir zot pandan sa 
2 dernyen Bidze, e nou’n 
repete pou dir zot prozeksyon 
Bidze i tro anbisye. I bokou tro 
anbisye e Minis Hassan in 
toultan ensiste nou poudir 
non i korek.  
 E la nou vwar ankor, not 
for the first time zot vini e Bidze 

i fall short. Reveni i fall short. 
Kan eski zot pou fer en zefor 
pou sey balans en pe Bidze, 
reveni, depans pou nou sey 
sorti byen korek? Sa i mon 
dezyenm kestyon. 
 
MR SPEAKER 
Mersi Onorab. 2 kestyon.  
 
HON JOHAN LOZE 
Mr Speaker, mon pwen final ki 
mon ti oule fer. 
 
MR SPEAKER 
Ou pe fer en pwen? 
 
HON JOHAN LOZE  
Yes, zis en pwen. Mr Speaker, 
VP i dir nou, nou pans serten 

fason. Nou abitye fer keksoz 
serten fason. Be li i sef dan 
plas koumsa fer sa bann 
keksoz li. I chief dan sa tim. 
 
MR SPEAKER 
Mersi. VP, mon’n sezi. Mon’n 
sezi 2 pwen; (1) larzan ki 
devret ganny depanse lo 
travayer e (2) lo balans Bidze 
avek en bon prozeksyon. Eski 
ou kapab adres sa de? 
 
THE VICE-PRESIDENT 
AHEMD AFIF 
Mersi bokou Mr Speaker. Mr 
Speaker, dernyen pwen ki in 
fer se ki mwan mon konn sa 
bann keksoz. Zisteman 
Onorab, se pou sa rezon mon 
pa avek zot mon sa kote! 
 

(APPLAUSE) 
(laughter) 

 
THE VICE-PRESIDENT 
AHMED AFIF 
Lo kote sa nosyon ki ou annan 
ki dir ki nou’n fer sa bann 
saving lo ledo travayer. Mwan 
mon pou argimant diferaman, 
mon pou dir sa lannen 
travayer in ganny 10poursan 
logmantasyon. Me sa nou pa 
pe donn travayer plis? I en 
logmantasyon. Nou a rapel 
poudir ler nou, nou ti vin dan 
biro nou, nou ti pey travayer 
depi dan Sekter Prive i pa ti 
soutenab.  
 Akoz sa nou ti bezwen 
kapab, pa kapab donn okenn 

logmantasyon. Nou’n fer tou 
pou ouver sa lekonomi; nou’n 
fer tou - malgre tou presyon ki 
ti annan - propoz nou bann 
plan pou reouver sa lekonomi, 
pou donn vaksen dimoun. E 
refer dimoun retourn dan 
travay. Nou, nou’n fer tou pou 
fer dimoun retourn dan 
travay.  
 E ozordi ganny zot 
larzan, ganny zot lavi kontiny 
zot lavi fer grosi sa lekonomi. 
Se sa ki nou’n fer. E ozordi 
nou’n menm re kontiny 
trezyenm mwan ki ti’n arete. 
Be eski nou pe pran, fer 
keksoz ki pou tir keksoz lo ledo 
travayer? Nou fer tou, nou 
donn tou nou. 
 Lo kote capital projects 
poudir ki i annan konfizyon, 
mon pa vwar okenn konfizyon. 
Nou’n eksplik klerman poudir 
the West Coast Project pou 
lannen 2023, sa ki’n ganny 
enkli koman Bidze 
Siplemanter, capital i R100.3 
milyon.  

Me proze li menm pou al 
pandan probableman 3an. E 
total sa proze pou fini avek 
R295milyon. Se sa ki’n ganny 
dir, napa naryen ki konfizan 
ladan. Mon pa vwar akoz sa, 
okenn dimoun i vwar sa 
koman en keksoz ki konfiz 
personn.  
 Capital projects nou plan, 
nou fer otan ki nou kapab pou 
nou met en sif ki realis baze lo 
sityasyon kot nou ete. Me par 

ler si i annan serten kontrent 
ki an deor nou. Par egzanp si 
en don ki sipoze arive pa arive, 
i annan plizyer legzanp.  

India Grant par egzanp i 
annan plizyer son bann 
konponan ki pa’n devlope, pou 
bann kontrent ki an deor nou. 
I depan lo sa bann 
Gouvernman, i depan lo kan 
zot deside vers larzan. 
 Sa bann proze pa 
enplimante. Alor ou pa pou 
zanmen annan 100 poursan 
garanti ki akoz ou’n met li dan 
Bidze, ou pou neseserman 
kapab enplimante. Me nou, 
dan tou latransparans, nou 
vin la devan zot e nou donn zot 
en revi fiskal lo kot nou ete.  

E nou donn zot otan ki 
nou kapab, en prozeksyon lo 
ki mannyer lannen pou fini. 
Mersi bokou Mr Speaker. 
 
MR SPEAKER 
Mersi VP. Nou pou pas lo 
prosen kestyon Onorab Vidot. 
 
HON JOHAN LOZE 
Mr Speaker, be i pa’n reponn 
mwan lo balans Bidze. Mon 
demann en kestyon kler… 
 
MR SPEAKER  
In reponn. 
 
HON JOHAN LOZE 
Mon’n demann en kestyon kler 
i pa reponn. Lo kan nou pou 
annan en balance budget. 

MR SPEAKER 
Be sa i en keksoz… 
 
HON JOAHN LOZE  
Sanmenm mon dir i sef dan 
tim voler.  
 
MR SPEAKER 
Arete! 
 
HON JOHAN LOZE 
I konn byen i dan tim voler li.  
 
MR SPEAKER 
Onorab Loze, lekel ki ou pe 
apel voler? Lekel ki ou pe apel 
voler? Lekel ki ou pe apel 
voler, mon pe demann ou? Met 
ou mikro on, dir mwan. 
 
HON JOHAN LOZE 
Mr Speaker, be VP ti dan sa 
bann tim voler i konn byen son 
bann dalon sa li. I frekant zot, 
sir papye, fer transfer, i 
konnen i parmi li. Tou dimoun 
Sesel i konnen i parmi. Petet 
ou pa konnen Mr Speaker. 
 
MR SPEAKER  
Onorab Loze, mon pe demann 
ou retract sa komanter lo 
voler.  
 
HON JOHAN LOZE 
Mr Speaker, mon retract sa ki 
ou, ou’n dir mwan dir lekel 
konmkwa Vis-Prezidan Ahmed 
Afif i sef dan tim voler, mon 
retract.  
 
MR SPEAKER 

Onorab Loze, mon krwar ou’n 
overstep boundary lord 
Lasanble. Mon pou demann 
ou pou sorti dan lasal. Onorab 
Vidot ou kestyon.  
 
HON SEBASTIEN PILLAY 
(Off-Mic) 
 
MR SPEAKER 
Onorab Pillay, Order! Onorab 
Vidot, ou annan kestyon? 
 
HON AUDREY VIDOT 
Mersi Mr Speaker. Bonn apre 
midi Mr Speaker. Bonn apre 
midi panel ki la. Tou Manm 
Onorab, manm piblik ki a 
lekout. En bonzour spesyal 
pou zabitan Roche Caiman. 
 Mr Speaker, Vis-Prezidan 
kontan pa kontan, nou pou 
bezwen dir li. I ti dan sa 
ladministrasyon li, kantmenm 
in sot laba son manni i ankor 
mars ek li. 
 

(laughter and interruption) 
 
HON AUDREY VIDOT 
Mr Speaker, i regretab, i 
regretab ki ler nou… 
 
 
 (Interruption)  
 
MR SPEAKER 
Order! 
 
HON AUDREY VIDOT 
I regretab ki ler nou lo sa kote 
latab, a plizyer fwa nou’n 

soulev konsern ki relye avek 
Lalwa pou Home Care Agency 
e osi Bidze pou Home Care 
Agency pa’n ganny ekoute.  

E la ozordi nou vwar 
poudir R600 mil delay in 
setting up agency, resulting 
delay in recruitment 
R3.9milyon savings mainly 
due to savings under thirteenth 
month salary avek provision 
pou office building rent. 
 I kler ki zot pa ti byen 
prepare. Alors ki lapros ki 
Minister Finans pe pran, pou 
zot asire ki bann tel pratik pa 
ariv ankor. E osi mon pou 
donn sipor avek sa ki Onorab 
Churchill Gill in dir pli boner.  

Pou ki asire ki zistis i 
ganny fer avek bann lezot 
lazans ou departman bann 
progranm ki byensir i tous nou 
bann dimoun vilnerab 
espesyalman la mon pe koz lo 
Home Care Agency Mr 
Speaker. 
 Akoz olye fouray lo kont 
nou bann dimoun aze ki nou 
ep dir zot anmas en pti larzan 
pou an ka zot lanmor demen, 
nou pe dir zot ri larzan dan sa 
savings pou zot pey zot prop 
lanmwatye pou zot prop carer. 
Sa mon pwen Mr Speaker.  
 
MR SPEAKER 
Mersi. Eski… mon pa’n 
konpran si Onorab Vidot i 
annan en kestyon. Mon’n tann 
li fer en pwen.  
 

HON AUDREY VIDOT 
I annan 2 kestyon mon’n dir.  
 
MR SPEAKER 
Repet ou kestyon silvouple. 
 
HON AUDREY VIDOT 
Lapros ki Minister Finans pou 
asire ki bann tel pratik, akoz 
nou ti dir zot pa’n byen 
prepare avek Lalwa Home Care 
Agency, enkli son Bidze ki zot 
ti ensiste pou met li ler zot ti 
separe avek ASP, ki i pa ariv 
ankor. Sa i enn. 
 E mon dezyenm pou 
asire ki bann lazans i ganny 
zistis an term zot bann 
progranm, ki tous nou bann 
dimoun vilnerab.  Mon’n tous 
for lo Home Care Agency, akoz 
nou annan dimoun aze ki zot 
savings ler zot ti regarde ti dir 
zot annan larzan pou pey 
lanmwatye pou zot prop carer. 
Selman zot pe dir dimoun aze 
met en pti larzan dekote pou 
zot lanmor.  
 
MR SPEAKER 
Mersi. VP. Yes Onorab? 
 
HON SANDY ARISSOL 
Mon ti a kontan ganny en 
leklersisman silvouple.  
 
MR SPEAKER 
Wi. 
 
HON SANDY ARISSOL 
Parski ler Onorab Audrey 
Vidot in demann son kestyon, 

i annan en komanter ki in fer 
an relasyon avek Vis-Prezidan. 
Mon pa konnen si ou pa’n 
tande, parske lo nou kote 
nou’n tande. In dir ki Vis-
Prezidan ti lo lot kote e i ankor 
annan sa manni, i ankor pe 
mars avek!  
 Mon ti a kontan konnen 
ki manni Vis-Prezidan i 
annan? Paske sak fwa, sak 
fwa Vis-Prezidan i vin dan 
Lasanble zot annan bann 
lensilt ver li. Mon ti a kontan 
ganny klarifikasyon.  
 
MR SPEAKER 
Order! Yes. Wi annefe mon 
krwar ki sa komanter ti mal 
plase. E mon pe demann 
Onorab Vidot pou retract e 
apologies.  
 
HON AUDREY VIDOT 
Napa problenm Mr Speaker. 
Mon retract manni ki mon’n 
dir pou Vis-Prezidan. 
 
MR SPEAKER 
Apologies. 
 

(murmurings off-mic) 
 
MR SPEAKER 
Onorab mon oule en apology.  
 

(murmurings off-mic) 
 
MR SPEAKER 
Onorab Vidot mon pou 
demann ou sorti dan lasal 
silvouple.  

 
(US Members walk out) 
 
MR SPEAKER  
Bon, Ti reste zis Onorab 
Uranie lo mon lalis. Me vi ki i 
pe sorti, vi ki i pe sorti nou a 
termin sa sesyon kestyon la. 
Mon remersye bann Manm 
pou zot kestyon. E mon 
remersye Vis-Prezidan e son 
delegasyon pou zot 
partisipasyon. E mon swet zot 
bon depar e bon kouraz. 
Mersi, nou ava adjourn e 
Lasanble a repran travay 
demen matin 9er. Mersi. 
 Nou a retourn dan Staz 
Lasanble pou nou termin nou 
sesyon. Nou adjourn.   
 
  

(ADJOURNMENT)  

